


 
Վրաստանի օրենք
Վրաստանի տարածական պլանավորման, ճարտարապետական ​​և շինարարական գործունեության օրենսգիրք
(2025 թվականի մայիսի 1-ի դրությամբ)
Գլուխ I
Հիմնական դրույթներ
Հոդված 1. Օրենսգրքի գործողության շրջանակը
1. Սույն օրենսգիրքը սահմանում է.
ա) Վրաստանի տարածական պլանավորման և քաղաքաշինական պլանների համակարգը, դրա հիմնական սկզբունքները, նպատակներն ու խնդիրները, ինչպես նաև տարածական պլանավորման և քաղաքաշինական պլանների հիերարխիան և կազմը, դրանց մշակման և հաստատման կանոնները,
բ) հողամասը շինարարության համար օգտագործելու պայմանները և շենք-շինության նկատմամբ հիմնական պահանջները,
գ) շինարարության թույլտվության տրամադրման, շինարարության վերահսկողության, շինարարական խախտումների առանձին տեսակները, պատասխանատվության միջոցները, շինարարական իրավախախտման գործի քննարկման հետ կապված վարչական վարույթի կանոնները։
2. Չափից ավելի տեխնիկական վտանգ պարունակող օբյեկտների շինարարության, մշակութային ժառանգության պաhպանության, սոցիալական բնակարանաշինության և այլ նմանատիպ հարցերը որոշվում են Վրաստանի համապատասխան օրենսդրությամբ։
Հոդված 2. Օրենսգրքի նպատակը և խնդիրները
1. Սույն օրենսգրքի նպատակն է Վրաստանի տարածքում տարածական պլանավորման, քաղաքաշինական, ճարտարապետական ​​և շինարարական գործունեության իրավական առումով կարգավորումը:
2. Սույն օրենսգրքի խնդիրներն են՝
ա) Վրաստանի ամբողջ տարածքի և դրա մասերի օգտագործման և զարգացման կարգավորումը՝ հանրային շահերի և մասնավոր շահերի համադրման հիման վրա մշակված և հաստատված տարածական պլանավորման և քաղաքաշինական պլանների միջոցով,
բ) մարդու կյանքի և գործունեության համար արժանապատիվ միջավայրի ստեղծումը, տարածական պլանավորման, քաղաքաշինական պլանավորման և շինարարության գործընթացում մարդու առողջության, շրջակա միջավայրի, բնական պաշարների և մշակութային ժառանգության պաշտպանությունը,
գ) տարածական և քաղաքային պլանավորման գործընթացում հանրության արդյունավետ մասնակցության ապահովումը,
դ) պետության կողմից ​​ ճարտարապետական ​​և շինարարական գործունեության որակի բարելավմանն աջակցումը, 
ե) պետության կողմից ճարտարապետների ստեղծագործական ազատության և ճարտարապետական ​​կրթության զարգացման ապահովումը, 
զ) շենք-շինությունների կառուցվածքային ամրության, կայունության, հուսալիության, սեյսմակայունության, հրակայունության, էներգաարդյունավետության և աղմուկից պաշտպանության հետ կապված հիմնական պահանջների սահմանումը,
է) մարդու առողջության և կյանքի համար անվտանգ քաղաքաշինության ապահովումը, շինարարական գործունեության մեջ լավագույն փորձի ներդրումը և շինարարության որակի բարձրացումը,
ը) շինարարության թույլտվության ստացման հետ կապված վարչական վարույթի պարզեցման և շինարարության վերահսկողության արդյունավետության բարձրացման միջոցով կայուն ներդրումային միջավայրի ապահովումը։
Հոդված 3. Տերմինների սահմանումը
Սույն օրենսգրքի նպատակների համար դրանում օգտագործված տերմիններն ունեն հետևյալ իմաստները.
ա) ագլոմերացիա – միակենտրոն կամ բազմակենտրոն կոնֆիգուրացիայով այնպիսի բնակավայրերի տարածական խմբավորում, որոնք կախված են միմյանցից ինտենսիվ գործնական, արդյունաբերական, մշակութային-կրթական, տրանսպորտային և ինժեներական ենթակառուցվածքային կապերով,
բ) ճարտարապետական ​​էսքիզ – ճարտարապետական ստեղծագործ և մասնագիտական գործունեության արդյունքում ստեղծված ճարտարապետական ​​հայեցակարգն արտացոլող ուրվագիծ, որը բավարարում է Վրաստանի կառավարության համապատասխան որոշմամբ սահմանված պահանջները,
գ) ճարտարապետական ​​նախագիծ – ճարտարապետական ստեղծագործ և մասնագիտական գործունեության արդյունքում ստեղծված ճարտարապետական ​​հայեցակարգն արտացոլող հիմնական փաստաթուղթ, որը բավարարում է Վրաստանի կառավարության համապատասխան որոշմամբ սահմանված պահանջները,
դ) ճարտարապետական ​​գործունեություն – գործունեություն, որը ենթադրում է շենքի, շինության, ինտերիերի, էքստերյերի նախագծում, տարածական պլանավորման հարցերի լուծում և նախագծի ինժեներատեխնիկական, տեխնոլոգիական և այլ մասերի նախագծման համար առաջադրանքների սահմանում,
ե) նոր շինարարություն – շինարարություն, որն իրականացվում է հողամասի այն մասում, որտեղ չկա շենք-շինություն կամ որտեղ գոյություն ունեցած շենք-շինությունն ամբողջությամբ փոխարինվում է, ժամանակավոր շենք-շինության մոնտաժում/տեղակայում, 
զ) օգտագործման տեսակը – տարածքի փաստացի կամ քաղաքաշինական փաստաթղթով սահմանված օգտագործման տեսակը․ օգտագործման տեսակը համարվում է միատարր (գերիշխող տեսակ), եթե տարածքի առնվազն 75%-ն օգտագործվում է նույնական նպատակի համար, իսկ օգտագործման տեսակը խառն է, եթե տարածքի ավելի քան 25%-ն օգտագործված է տարբերվող գործառույթով, 
է) կառուցապատման պլան – սույն օրենսգրքի 40-րդ հոդվածի համաձայն սահմանված ​​պլան,
ը) կառուցապատման մանրամասն պլան – սույն օրենսգրքի 41-րդ հոդվածի համաձայն սահմանված պլան,
թ) կառուցապատման կարգավորման գիծ (կարմիր գիծ) – հողամասի համար քաղաքաշինական փաստաթղթով սահմանված երևակայական սահմանագիծ, որից այն կողմ պետք է տեղակայվի շենք-շինությունը․ հողամասի համար կարող են սահմանվել մեկ կամ մի քանի կարմիր գծեր,
ժ) կառուցապատման պարտադիր գիծ (կապույտ գիծ) – հողամասի համար քաղաքաշինական փաստաթղթով սահմանված երևակայական սահման, որի վրա պետք է տեղակայվի շենք-շինությունը․հողամասի համար կարող են սահմանվել մեկ կամ մի քանի կապույտ գծեր,
ժա) կառուցապատված տարածք – բնակավայրի տարածքի մի մասը, որը կարող է ներառել հիմնական դրույթներով սահմանված ցանկացած գոտի, բացառությամբ շրջակա միջավայրի պահպանության գոտու, լանդշաֆտային-հանգստյան գոտու, գյուղատնտեսական գոտու, տրանսպորտային գոտի 2-ի և ռազմական նշանակության գոտի 2-ի։
ժբ) հատուկ կարգավորման գոտի – մունիցիպալիտետին կամ նրա տարածքի մի մասին շնորհված կարգավիճակ, որը բխում է բարձր կարևորության սոցիալական, տնտեսական, էկոլոգիական, մարդասիրական, պաշտպանական, մարզաառողջարանային և հանգստի, մշակութային և(կամ) այլ գործոններից, 
ժգ) հատուկ կարգավորման տարածք – Վրաստանի կառավարության իրավական ակտով բնակավայրին շնորհված հատուկ կարգավորման (հանգստի, հանգստավայրի, պաշտպանական կամ Վրաստանի կառավարության իրավական ակտով շնորհված այլ) կարգավիճակ ունեցող տարածք,
ժդ) տարաբնակեցում – բնակչության տնտեսական և այլ տեսակի գործունեության բաշխումը Վրաստանի ողջ տարածքում,
ժե) գլխավոր հատակագիծ – սույն օրենսգրքի 39-րդ հոդվածին համապատասխան սահմանված հատակագիծ,
ժզ) բնակավայր − Վրաստանի «Տեղական ինքնակառավարման օրենսգիրք» օրգանական օրենքով սահմանված բնակչության տարաբնակեցման տարածքային միավոր,
ժէ) բնակավայրի ներքին զարգացում – քաղաքաշինական գործընթաց, որի նպատակն է ձևավորված բնակավայրի ներուժի բարձրացումը՝ որոշակի տարածքներում կառուցապատման խտացմամբ (կառուցապատման ինտենսիվությունը մեծացնելով), դեգրադացված տարածքները վերօգտագործելով և այլ նմանատիպ միջոցառումներով,
ժը) ապամոնտաժում – գոյություն ունեցող շենք-շինության կամ դրա մի մասի կազմակերպված քանդում/ապամոնտաժում,
ժթ) (հանվել է՝ 20.12.2019, № 5693),
ի) ինսոլացիա – տարածքի մակերևույթի և(կամ) շենքի ներքին, բնակելի մասերի լուսավորում արևի ճառագայթներով,
իա) հավատարմագրված տեսչական մարմին – «Արտադրանքի անվտանգության և ազատ շրջանառության մասին» օրենսգրքի 15-րդ հոդվածի «զ» ենթակետով սահմանված մարմին,
իբ) ենթակառուցվածք – ինժեներատեխնիկական, տրանսպորտային, ինչպես նաև հաղորդակցական օբյեկտների, շինությունների և ցանցերի ամբողջություն,
իգ) պատմական կառուցապատման պաշտպանական գոտի – «Մշակութային ժառանգության մասին» Վրաստանի օրենքի համաձայն սահմանված պատմական կառուցապատման պաշտպանության գոտի, 
իդ) պահպանություն – շենք-շինության առկա վիճակը պահպանելու, շենք-շինությունը ոչնչացումից կամ անդառնալի փոփոխություններից պաշտպանելու նպատակով Վրաստանի օրենսդրությամբ սահմանված կարգով իրականացվող միջոցառումների ամբողջություն,
իե) կառուցվածքային նախագիծ – շինարարության իրականացման համար անհրաժեշտ կառուցվածքային հաշվարկներն ու լուծումներն արտացոլող մանրամասն (աշխատանքային) փաստաթուղթ, որը բավարարում է Վրաստանի կառավարության համապատասխան որոշմամբ սահմանված պահանջները,
իզ) կառուցվածքային սխեմա – շինարարության իրականացման համար անհրաժեշտ կառուցվածքային լուծումն ու հաշվարկներն արտացոլող հիմնական փաստաթուղթ, որը բավարարում է Վրաստանի կառավարության համապատասխան որոշմամբ սահմանված պահանջները,
իէ) մշակութային ժառանգության պահպանության գոտի − «Մշակութային ժառանգության մասին» Վրաստանի օրենքի համաձայն սահմանված մշակութային ժառանգության պահպանության գոտի, 
իը) հարևանության սահմանային գոտի – հողամասի այն մասը, որը գտնվում է հողամասի հարևանության սահմաններից 3 մետրից պակաս հեռավորության վրա,
իթ) շինարարություն – շինարարական հրապարակի նախապատրաստման, շենք-շինությունների կամ դրանց մասերի նոր շինարարության, վերակառուցման, ապամոնտաժման, պահպանման և(կամ) վերանորոգման ընթացքում իրականացվող գործողությունների ամբողջություն,
լ) շինարարություն իրականացնող անձ – շինարարության թույլտվության տեր կամ անձ, որն իրականացնում է չարտոնված շինարարություն, 
լա) շինարարության կազմակերպման նախագիծ – շինարարական նախագծի անբաժանելի մասը, որում մանրամասնորեն սահմանված են շինարարության իրականացման պայմանները, այդ թվում՝ շինարարական աշխատանքների մեկնարկի ամսաթիվը, շինարարության փուլերը և տևողությունը, շինարարության փուլերը հաշվի առնելով՝ շինարարության իրականացման ժամանակացույցը, շինհրապարակում շինարարական սարքավորումների և շինանյութերի համար նախատեսված տեղը, ժամանակավոր շենք-շինության տեղակաման վայրը, անվտանգության ապահովման մեթոդներն ու միջոցառումները, ծածկված աշխատանքների, ստուգման և փորձարկման ակտերի ցանկը, այս կամ այն աշխատանքի իրականացման օպտիմալ ժամկետը և Վրաստանի օրենսդրությամբ նախատեսված այլ հարցեր,
լբ) շինարարության ծանուցում – I-II դասերի շենք-շինությունների կառուցում իրականացնելու նպատակով շինարարություն իրականացնող անձի կողմից շինարարության թույլտվություն տրամադրող իրավազոր մարմնին ծանուցելու (պարզ ծանուցում, մանրամասն ծանուցում) պարտավորություն, 
լգ) շինություն – շինանյութերից և արտադրանքներից ստեղծված կառուցվածքային համակարգ, որը անշարժ կերպով կապված է գետնի հետ,
լգ1) վերակառուցում – գոյություն ունեցող շենք-շինության կամ/և դրա մի մասի էական փոփոխություն՝ դրանց ֆիզիկական, որակական և ֆունկցիոնալ վերականգնման նպատակով,
լգ2) փուլային արձանագրություն − շինարարության առանձին փուլերի ավարտի վերաբերյալ կազմված համապատասխան փաստաթուղթ,
լգ3) հանրային սահմանային գոտի – հողամասի հանրային սահմանից մինչև հարակից հանրային տարածքի կենտրոնական գիծն ընկած 15 մետրից ոչ ավելի երկարությամբ գոտի (եթե կառուցապատման մանրամասն պլանով ավելի մեծ հեռավորություն սահմանված չէ),
լգ4) հանրային տարածք – հողամասի հարակից գրանցված կամ չգրանցված տարածք, որն օգտագործվում է հանրային նպատակներով, այն է՝ փողոց, ճանապարհ, մայրուղի, փակուղի, մայթ, սիզամարգ, այգի, պուրակ, ջրային հայելի, լանդշաֆտային-հանգստյան գոտի, հանրային ճանապարհ, սերվիտուտ և այլ նմանատիպ տարածքներ,
լգ5) Գործակալություն − Նախարարության համակարգում գործող հանրային իրավունքի իրավաբանական անձ՝ Տարածական և քաղաքաշինական զարգացման գործակալություն։
լգ6) շինարարական փաստաթղթեր − Վրաստանի օրենսդրությանը համապատասխան հաստատված/համաձայնեցված թույլտվության փաստաթղթեր, որոնք շինարարության իրականացման հիմքն են,
լգ7) շինանյութ – շինարարական նպատակներով արտադրված արտադրանք,
լգ8) շինանյութի որակը − շինանյութի որակական բնութագրերի ամբողջություն,
լգ9) շինարարական հրապարակ – շինարարության կազմակերպման նախագծով սահմանված տարածք, որն անհրաժեշտ է շինարարական աշխատանքների իրականացման և դրանց սպասարկման համար,
լգ10) շինարարական աշխատանքներ – օբյեկտի շինարարության իրականացման գործընթաց,
լգ11) շինարարության/թույլտվության պայմաններ − շինարարության պայմաններ, որոնք սահմանված են շինարարության թույլտվությամբ կամ շինարարության ծանուցմամբ և շինարարական փաստաթղթերով, 
լգ12) շինարարական գործունեություն – թույլտվության փաստաթղթերի պատրաստում, շինհրապարակի կազմակերպում, շինարարության իրականացման և շինարարության/թույլտվության պայմանների կատարում՝ այս գործունեություններից յուրաքանչյուրն  առանձին-առանձին կամ համատեղ,
լգ13) թույլտվության փաստաթղթեր – Վրաստանի օրենսդրությանը համապատասխան մշակված փաստաթղթեր, որոնք շինարարության թույլտվություն ստանալու համար ներկայացվում են շինարարության թույլտվություն տվող վարչական մարմնին․ թույլտվության փաստաթղթերի պահանջները սահմանվում են սույն օրենսգրքի 106-րդ հոդվածի համաձայն,
լգ14) տարածական պլանավորում – հասարակության տնտեսական (այդ թվում, ագրարային, արդյունաբերական, տրանսպորտային և այլն), սոցիալական, մշակութային և էկոլոգիական քաղաքականության աշխարհագրական արտացոլում, որը զարգանում է բազմակողմանի և բազմամասնագիտական ​​մոտեցման շրջանակներում և ապահովում   տարածքի հավասարակշռված զարգացում և ֆիզիկական կազմակերպում՝ համաձայն ընդհանուր ռազմավարության։
լգ15) տարածական պլանավորման և քաղաքաշինական պլանավորման անհրաժեշտություն − տարածական պլանավորման և քաղաքաշինական պլանավորման նպատակների, խնդիրների և հիմնական սկզբունքների հիման վրա սահմանված առաջնահերթություն և անհրաժեշտություն, որը որոշում է համապատասխան իրավազոր մարմինը, 
լգ16) ռազմավարական բնապահպանական գնահատում – համապատասխան հետազոտությունների վրա հիմնվելով՝ սույն օրենսգրքի 5-րդ հոդվածի 1-ին մասով սահմանված պլանի իրականացման արդյունքում շրջակա միջավայրի և մարդու առողջության վրա հնարավոր ազդեցության ուսումնասիրման և ընդհանուր կանխատեսման Վրաստանի օրենսդրությամբ սահմանված ընթացակարգ, 
լգ17) տեխնոլոգիական սխեմա – շինարարության իրականացման համար անհրաժեշտ տեխնոլոգիական սարքերի ու սարքավորումների և(կամ) համակարգերի տեղադրման և գործունեությունն արտացոլող հիմնական փաստաթուղթ,
լգ18) առանց թույլտվության շինարարություն – շինարարություն, որը կատարվում է առանց Վրաստանի օրենսդրությամբ սահմանված իրավական հիմքերի կամ շինարարական փաստաթղթերի այնպիսի խախտմամբ, որի ժամանակ փոխվում է շենք-շինության գործառույթը   և(կամ) գերազանցվում է կառուցապատման ինտենսիվության գործակիցը,
լգ19) քաղաքային ժառանգություն – քաղաքային կյանքի նյութական և ոչ նյութական արժեքների ձևավորված ամբողջություն,
լգ20) ֆունկցիոնալ գոտի − կարգավորվող տարածք, որն ունի ընդհանուր բնութագրեր, նշանակում, օգտագործում և որոշակի սահմանափակումների առարկա է․ ֆունկցիոնալ գոտին բաժանվում է տարբեր նշանակության ենթագոտիների (որոշակի բնութագրեր ունեցող գոտիների),
լգ21) քաղաքաշինական պլան – գլխավոր հատակագիծ, զարգացման պլան և(կամ) կառուցապատման մանրամասն պլան, որը նորմատիվ վարչաիրավական ակտ է․ քաղաքաշինական պլանը կարող է կազմվել քաղաքի, ավանի կամ գյուղի համար,
լգ22) քաղաքաշինական պլանավորում – կայուն զարգացման և մշակութային ժառանգության պահպանության սկզբունքների հիման վրա մարդու կյանքի, գործունեության և հանգստի համար արժանապատիվ, առողջ և անվտանգ միջավայր ստեղծելու նպատակով բնակավայրերի և տարբեր տեսակի տարածքների քաղաքաշինական պլանի մշակման գործընթաց,
լգ23) քաղաքաշինական գոտիավորում – բնակեցված տարածքի պլանավորում՝ ֆունկցիոնալ գոտիները սահմանելու և կառուցապատման կարգավորման պարամետրերը սահմանելու նպատակով,
լգ24) քաղաքաշինական միջոցառում – միջոցառումների համակարգ քաղաքաշինության մեջ, որն իրականացվում է տարածքի տրանսպորտային և ինժեներական ենթակառուցվածքների և(կամ) շենք-շինությունների շահագործման պայմանները, այդ թվում, սանիտարահիգիենիկ պայմանները բարելավելու նպատակով,
լգ25) վերանորոգում – շինարարություն, որի իրականացման ընթացքում թերությունները վերացվում են առանց շենք-շինության և դրա կրող կառուցվածքների տեսքը փոխելու,
լգ26) շենք-շինություն, որը ստեղծում է ծածկված տարածք և սահմանազատված է պատերով և(կամ) այլ պարսպապատ կառուցվածքներով, 
լգ27) շենք-շինություն – շենք և(կամ) շինություն,
լգ28) հիմնական դրույթներ − «Տարածքների օգտագործման և կառուցապատման կարգավորման հիմնական դրույթների մասին» Վրաստանի կառավարության որոշում, 
լգ29) նախանախագծային հետազոտություն – տեղագրական-գեոդեզիական հետազոտություն, ինժեներաերկրաբանական հետազոտություն, էկոլոգիական վիճակի հետազոտություն, շենք-շինության վիճակի հետազոտություն, կառուցապատման հետազոտություն, փաստաթղթային հետազոտություն և(կամ) այլ համապատասխան հետազոտություն,
լգ30) նախանախագծային հետազոտության արդյունքները – թույլտվության փաստաթղթերի այն մասը, որում Վրաստանի օրենսդրությամբ սահմանված կարգով արտացոլված են տեղագրական-գեոդեզիական, ինժեներաերկրաբանական, էկոլոգիական վիճակի, շենք-շինության վիճակի հետազոտությունը, կառուցապատման, փաստաթղթերի և(կամ) այլ համապատասխան հետազոտությունների արդյունքները, 
լգ31) Նախարարություն − Վրաստանի էկոնոմիկայի և կայուն զարգացման նախարարություն,
լգ32) կանաչապատման նախագիծ – շինարարական տարածքում պլանավորված կանաչ տարածքի կազմակերպման նախագիծ, որը հնարավոր է նախատեսի համապատասխան վայրում առկա կանաչ տնկին/տնկիները, այդ թվում՝ փայտացողուն բույսերը (ծառեր, թփեր) և ոչ փայտացողուն բույսերը, դրանց փոխհատուցող տնկումը և(կամ) կանաչ բույսերի տնկումը՝ Վրաստանի օրենսդրությամբ սահմանված կարգով։
2019 թվականի դեկտեմբերի 20-ի Վրաստանի №5693 օրենք – կայք, 26.12.2019թ.:
2022 թվականի ապրիլի 26-ի Վրաստանի №1516 օրենք – կայք, 13.05.2022։
2023 թվականի ապրիլի 5-ի Վրաստանի №2738 օրենք – կայք, 18.04.2023թ.:

Գլուխ II
Տարածական պլանավորում և քաղաքաշինական պլանավորում
Հոդված 4. Տարածական պլանավորման և քաղաքաշինական պլանավորման խնդիրները
1. Տարածական պլանավորման և քաղաքաշինական պլանավորման խնդիրներն են՝ Վրաստանի ամբողջ տարածքի և դրա մասերի, բնակավայրերի կարգավորումը, զարգացումը և պատշաճ կերպով ապահովումը, տարբեր ոլորտային շահերի համադրումը և պլանավորման տարբեր մակարդակների միջև հնարավոր հակասությունների հաղթահարումը, մարդկային կենսամիջավայրի ներդաշնակ զարգացման համար պայմանների ստեղծումը։
2. Վրաստանի տարածքի առանձին մասերի զարգացումը պետք է համապատասխանի տարածական պլանավորման հիմնական սկզբունքներին, իսկ Վրաստանի ամբողջ տարածքի տարածական պլանավորման ժամանակ պետք է նախատեսվեն դրա առանձին մասերի զարգացման հիմնական պահանջները:
3. Վրաստանի տարածական պլանավորման հիմնական նպատակները պետք է նպաստեն դրա լիակատար ինտեգրմանը եվրոպական և միջազգային զարգացման հիմնական պահանջներին։
Հոդված 5. Տարածական պլանավորման և քաղաքաշինական ծրագրերի համակարգը, դրանց հիերարխիան և համատեղելիությունը
1. Վրաստանում գործում է տարածական պլանավորման և քաղաքաշինական պլանների հետևյալ հիերարխիան.
ա) տարածական պլանավորման պլաններ․ դրանց են հատկացվում՝ 
ա.ա) Վրաստանի տարածական պլանավորման պլանը,
ա.բ) ինքնավար հանրապետության տարածական պլանավորման պլանը,
ա.գ) Բազմամունիցիպալ/մունիցիպալ տարածական պլանավորման պլանը,
բ) քաղաքաշինական ծրագրերը, դրանց են հատկացվում՝ 
բ.ա) գլխավոր հատակագիծը,
բ.բ) կառուցապատման պլանը, 
բ.գ) կառուցապատման մանրամասն պլանը։
2. Տարածական պլանավորման և քաղաքաշինական պլանավորման գործընթացում պետք է ապահովվի հիերարխիկորեն ստորադաս պլանների համատեղելիությունը հիերարխիկորեն գերադաս պլանների հետ:
3. Հիերարխիկորեն վերադաս պլանի կամ պլանի կազմի առանձին մասերի բացակայությունը չի խոչընդոտում հիերարխիկորեն ստորադաս պլանի մշակմանը։ Այս դեպքում պետք է նախատեսվեն սույն օրենսգրքի 4-րդ հոդվածի 2-րդ մասով սահմանված պահանջները:
4. Առանձին դեպքերում կարող է մշակվել բնակավայրերի ագլոմերացիայի պլան: Դրա նկատմամբ կիրառվում են բազմամունիցիպալ/մունիցիպալ տարածքային պլանավորման պլանի մշակման և հաստատման համար սահմանված կանոնները։
5. Հիերարխիկորեն ստորադաս պլանով հիերարխիկորեն վերադաս պլանի պահանջներից էապես տարբերվող պահանջները կարող են որոշվել միայն հիերարխիկորեն վերադաս պլանում համապատասխան փոփոխություններ կատարելուց հետո կամ դրա հետ միաժամանակ։
Հոդված 6. Ինտեգրված պլաններ և ոլորտային պլաններ
1. Տարածական պլանավորումը և քաղաքաշինական պլանավորումն իրականացվում են ինտեգրված պլանների և ոլորտային պլանների միջոցով:
2. Սույն օրենսգրքի 5-րդ հոդվածի առաջին մասով սահմանված պլաններն ինտեգրված պլաններ են:
3. Ինտեգրված պլանը միավորում է տարածական պլանավորման բոլոր հիմնական հարցերը և ձևավորում է տարածական զարգացման հիմնական ուղղությունները համապատասխան տարածքի համար՝ սույն օրենսգրքի 16-րդ հոդվածի 3-րդ և 4-րդ մասերի նախատեսմամբ:
4. Ինտեգրված պլանից հնարավոր է առանձնացնել և ճշգրտել առանձին ասպեկտներ անկախ պլանի (լանդշաֆտի պահպանության, թափոնների կառավարման, սեյսմիկ գոտիների և այլն) տեսքով։ Դրա նկատմամբ անփոփոխ գործում են սույն օրենսգրքով տարածական պլանավորման և քաղաքաշինական պլանների սահմանված պահանջները։
5. Ոլորտային պլանը (շրջակա միջավայրի պահպանության, մշակութային ժառանգության պահպանության, էներգետիկայի զարգացման, գյուղատնտեսության զարգացման, տրանսպորտային համակարգի զարգացման և այլն) համապատասխան իրավազոր մարմնի կողմից մշակված և հաստատված փաստաթուղթ է, որի բովանդակության, մշակման և հաստատման հետ կապված հարցերը կարգավորվում են համապատասխան ոլորտի օրենսդրությամբ, և որը համապատասխանում է տարածական պլանավորման և քաղաքաշինական պլաններին:
6. Տարածքի ոլորտային զարգացման պլանների հիմնական ասպեկտները պետք է ներառվեն և ներդաշնակեցվեն Վրաստանի տարածական պլանավորման և քաղաքաշինական պլանների համակարգում:
Հոդված 7. Ոլորտային պլանի համատեղելիությունը ինտեգրված պլաններին
1. Ոլորտային պլանը պետք է համապատասխանի տարածական պլանավորման և քաղաքաշինական պլանների պահանջներին:
2. Տարածական պլանավորման և քաղաքաշինական պլանները չպետք է հակասեն հիերարխիկորեն վերադաս ոլորտային պլանին և պետք է նախատեսեն դրա պահանջները:
3. Սույն հոդվածի նպատակների համար համատեղելիությունը պետք է ապահովվի ինչպես պլանավորման նպատակները ձևավորելիս և պլանավորման հայեցակարգը մշակելիս, այնպես էլ պլանների նախագծերի մշակման, քննարկման, համաձայնեցման և հաստատման գործընթացում:
Հոդված 8. Տարածական պլանավորման և քաղաքաշինական պլանավորման ուղեցույց սկզբունքները և պլանների համապատասխանությունը նոր հանգամանքներին
1. Տարածական պլանավորումը և քաղաքաշինական պլանավորումը հիմնվում են կայուն զարգացման սկզբունքների վրա, որոնք ապահովում են համապատասխան տարածքի օգտագործման և զարգացման տնտեսական և սոցիալական նախադրյալների ներդաշնակեցումը արտակարգ իրավիճակների ռիսկի նվազեցման և շրջակա միջավայրի պահպանության պահանջներին: Այս նպատակով Վրաստանում տարածական և քաղաքաշինական պլանավորումն իրականացվում է հետևյալ սկզբունքների պահպանմամբ․
ա) ինչպես բնակեցված տարածքում, այնպես էլ չբնակեցված տարածքում մարդու համար արժանապատիվ կենսապայմանների ստեղծում և պահպանում,
բ) երկրի տնտեսական, սոցիալական և էկոլոգիական զարգացման համար հավասար նախապայմանների ստեղծում, զարգացման երկարաժամկետ ներուժի պահպանում և պատշաճ ապահովում,
գ) բնակավայրերի բազմակենտրոն կառուցվածքի զարգացում, քաղաքի և գյուղի միջև կապերի բարելավում ուրբանային միջոցներով,
դ) չբնակեցված տարածքների յուրացման համեմատ առավելության շնորհում բնակավայրերի (այդ թվում, դեգրադացված կամ լքված բնակավայրերի) տարածքների վերականգնմանը և(կամ) ինտենսիվացմանը՝ տնտեսելով և խնայողաբար օգտագործելով հողը և տարածքի օգտագործման տարբեր հնարավորությունները ապագայի համար պահպանելով,
ե) չբնակեցված տարածքների համակարգի պահպանություն և բնական և(կամ) մշակութային առումով ձևավորված բազմազանության պահպանում,
զ) թույլ զարգացած ենթակառուցվածք ունեցող բնակավայրի ձևավորում, որպես անկախ (ինքնաբավ) ֆունկցիոնալ միավոր՝ քաղաքների և այլ զարգացման կենտրոնների հետ գործընկերության հիման վրա,
է) ծառայության և տրանսպորտային/ինժեներական ենթակառուցվածքների արդյունավետ համապատասխանեցում բնակեցված և չբնակեցված տարածքների համակարգին, կապի և տեղեկատվության մատչելիություն ամբողջ երկրում, սոցիալական ենթակառուցվածքների զարգացում, տնտեսական գործունեության խրախուսում և խթանում՝ համապատասխան տարածքային նախապայմանների ստեղծմամբ, 
ը) բնակավայրերում ինտեգրված տրանսպորտային համակարգի ձևավորմանը նպաստում և հասարակական տրանսպորտին առաջնահերթության շնորհում, 
թ) նվազագույնի հասցնել տրանսպորտային/ինժեներական ենթակառուցվածքների բացասական ազդեցությունը շրջակա միջավայրի վրա և հաղթահարել այլ սպասվող բացասական ազդեցությունները,
ժ) պատմական և մշակութային կապերի, մշակութային և բնական լանդշաֆտների, դրանց բնորոշ հատկանիշների, պատմական և բնական հուշարձանների պաշտպանություն ու պահպանում,
ժա) պահպանվող տարածքների և հանգստի գոտիների պահպանում և զարգացում, հողի, ջրի, բուսական աշխարհի, կենդանական աշխարհի և կլիմայի պահպանում, պաշտպանություն և վերականգնում,
ժբ) բնակեցված և չբնակեցված տարածքների բնական, տեխնածին և սոցիալական վտանգներից և արտակարգ իրավիճակներից (այդ թվում, հրդեհից) պաշտպանություն համապատասխան պլանավորման լուծումների, ինժեներական, ինժեներակազմակերպչական միջոցառումների միջոցով,
ժգ) վերականգնվող էներգիայի զարգացման համար հեռանկարային վայրերի պահպանում, մթնոլորտային օդից ջերմոցային գազերի կլանմանը նպաստող տարածական-տարածքային նախադրյալների ստեղծում,
ժդ) Վրաստանի տարածքային ծովի (ջրերի) և Վրաստանի հատուկ տնտեսական գոտու տարածական պլանավորման ժամանակ գիտական ​​հետազոտությունների հնարավորության, նավարկության ուղիների անվտանգության և արդյունավետության, ինչպես նաև համապատասխան բնական պաշարների կայուն օգտագործման ապահովում,
ժե) բնական և մշակութային լանդշաֆտների պահպանում և կայուն զարգացում, մասնավորապես՝ նպաստելով գյուղատնտեսական տարածքների և բազմաֆունկցիոնալ-հոծ բնակավայրերի զարգացմանը,
ժզ) տարածական պլանավորման և քաղաքաշինական պլանավորման գործընթացում Վրաստանի սեյսմիկ վիճակի նախատեսում։ 
2. Տարածական պլանավորման և քաղաքաշինական պլանավորման ուղեցույց սկզբունքների նախատեսումը պարտադիր է պլանավորման լիազորություն ունեցող վարչական մարմնի համար:
3. Տարածական պլանավորման և քաղաքաշինական պլանավորման գործընթացում որոշակի տարածքներում տարածական կատեգորիայի և ֆունկցիոնալ գոտու միջև անհամապատասխանության դեպքում հարցը լուծվում է սույն օրենսգրքի 9-րդ հոդվածով սահմանված պահանջներին համապատասխան:
4. Տարածական պլանավորման և քաղաքաշինական պլանավորման անհրաժեշտության և նոր հանգամանքների առկայության դեպքում տարածական պլանավորման և քաղաքաշինական պլանները պետք է թարմացվեն։ 
5. Տարածական պլանավորման և քաղաքաշինական պլանների փոփոխությունները կատարվում են նոր պլանների մշակման և հաստատման համար սահմանված կարգով:
Հոդված 9. Շահերի համադրման սկզբունքը
1. Անհրաժեշտության դեպքում, շահերի համադրման գործընթացում պետք է ներկայացվեն և հաշվի առնվեն տարածական պլանավորման և քաղաքաշինական պլանավորման այլընտրանքային լուծումները։ 
2. Տարածական պլանավորման և քաղաքաշինական պլանավորման գործընթացում իրավազոր վարչական մարմինը պարտավոր է ապահովել բոլոր կարևոր հանրային շահերի և մասնավոր շահերի հավասարակշռում և բալանսավորում։ 
Հոդված 10. Ռազմավարական բնապահպանական գնահատումը
Տարածական պլանավորման և քաղաքաշինական պլանները ենթակա են ռազմավարական բնապահպանական գնահատման՝ Շրջակա միջավայրի գնահատման օրենսգրքով սահմանված կարգով և դեպքերում։
Հոդված 11. Տարածական պլանավորման և քաղաքաշինական պլանների կառուցվածքը
1. Տարածական պլանավորումը և քաղաքաշինական պլանները բաղկացած են տեքստային և գրաֆիկական մասերից:
2. Տեքստային մասը գրավոր նկարագրում է տարածական պլանավորման և իրականացվելիք միջոցառումների էական ասպեկտները՝ առկա իրավիճակը և դրա գնահատումը, հիմնական պահանջները, խնդիրները և պլանավորված միջոցառումները։
3. Տեքստային մասը պետք է ներառի հիմնավորում, որում մատնանշվում են բոլոր այն կարևոր հանգամանքները, որոնց հիման վրա տեղի է ունեցել պլանավորման գործընթացում շահերի համաձայնեցումը:
4. Գրաֆիկական մասը պետք է համապատասխանի քարտեզագրական նորմերին և Վրաստանի օրենսդրությամբ սահմանված մասշտաբներին։
5. Տարածական պլանավորման և քաղաքաշինական պլաններով սահմանվում է այդ պլանների ռևիզիայի ժամկետը։
Հոդված 12. Տարածական պլանավորման և քաղաքաշինական պլանների պարտադիր բնույթը
Տարածական պլանավորման և քաղաքաշինական պլաններով սահմանված պահանջների կատարումը պարտադիր է ցանկացած անձի համար։
Հոդված 13. Տարածական պլանավորման և քաղաքաշինական պլանների պրոակտիվությունը
Տեղեկություններին լիարժեք և ժամանակին հասանելիություն ապահովելու համար պլանավորման լիազորություն ունեցող վարչական մարմինը պարտավոր է ապահովել տարածական պլանավորման և քաղաքաշինական պլանների հրապարակումը համապատասխան մարմնի պաշտոնական կայքում։ Այս պլաններում փոփոխություն կատարվելու դեպքում դրանք պետք է թարմացվեն։
Հոդված 14. Տարածական պլանավորման և քաղաքաշինական պլանավորման տեղեկատվական համակարգը
1. Տարածական պլանավորման և քաղաքաշինական պլանավորման տեղեկատվական համակարգի նպատակն է ստեղծել տարածական պլանավորման և քաղաքաշինական պլանավորման իրականացման համար հնարավորինս ամբողջական և օբյեկտիվ տեղեկատվական տվյալներ:
2. Տարածական պլանավորման և քաղաքաշինական պլանավորման տեղեկատվական համակարգը կառավարվում է Գործակալության և մունիցիպալիտետի/ մունիցիպալիտետների մակարդակներում, որոնք կարող են հիմնվել այս ոլորտում առկա տարբեր տեղեկատվական բազաների վրա:
3. (Հանվել է՝ 26.04.2022, №1516):
4. Տեղական մակարդակով պլանավորման լիազորություն ունեցող վարչական մարմինը պարտավոր է իր տարածքում կազմակերպել տարածական պլանավորման և քաղաքաշինական պլանավորման տեղեկատվական համակարգի կառավարում և իր տրամադրության տակ գտնվող ողջ տեղեկատվության  տրամադրում Գործակալությանը:
5. Գործակալությունը համակարգում և(կամ) մշակում է պլանավորման լիազորություն ունեցող վարչական մարմնի և(կամ) այլ մարմնի կողմից տրամադրված տվյալները և(կամ) իր նախաձեռնությամբ ստացված տեղեկատվությունը:
6. Գործակալությունը պարտավոր է ապահովել սույն հոդվածի 5-րդ մասի համաձայն ստեղծված տեղեկատվության հրապարակայնությունը՝ Վրաստանի օրենսդրությամբ սահմանված կարգով։
7. Տարածական պլանավորման և քաղաքաշինական պլանավորման տեղեկատվական համակարգի կառավարման կանոնները սահմանում է Վրաստանի կառավարությունը։
2020 թվականի հուլիսի 15-ի Վրաստանի №7011 օրենք – կայք, 28.07.2020։
2022 թվականի ապրիլի 26-ի Վրաստանի №1516 օրենք – կայք, 13.05.2022։
Հոդված 141. Գործակալության գործունեության նպատակները, նրա լիազորությունները, կառավարումը և կառուցվածքը
1. Գործակալությունը սույն օրենսգրքով ստեղծված Նախարարության համակարգում ընդգրկված հանրային իրավունքի իրավաբանական անձ է։ 
2. Գործակալության իրավական կարգավիճակը, նրա գործունեության նպատակները և Գործակալության լիազորությունները սահմանվում են սույն օրենսգրքով, Վրաստանի այլ օրենսդրական և ենթաօրենսդրական նորմատիվ ակտերով և Գործակալության կանոնադրությամբ։
3. Գործակալության գործունեության իրավական հիմքերն են՝ Վրաստանի Սահմանադրությունը, Վրաստանի միջազգային պայմանագրերը, սույն օրենսգիրքը, Գործակալության կանոնադրությունը և Վրաստանի համապատասխան օրենսդրությունը։
4. Գործակալության կառուցվածքը և նրա կառուցվածքային ստորաբաժանումների գործառույթները սահմանվում են Գործակալության կանոնադրությամբ։ Գործակալության կանոնադրությունը հաստատում է Նախարարությունը։
5. Գործակալության ղեկավարին պաշտոնի է նշանակում և պաշտոնից ազատում Վրաստանի էկոնոմիկայի և կայուն զարգացման նախարարը։
6. Գործակալության ղեկավարը իրավազոր է հրապարակելու նորմատիվ ակտեր:
7. Գործակալության վարչաիրավական ակտերը բողոքարկվում են դատարան:
8. Գործակալության պետական ​​վերահսկողությունն իրականացնում է Նախարարությունը:
9. Գործակալությունն իրավազոր է Վրաստանի օրենսդրությամբ սահմանված կարգով ծառայություն տրամադրելու համար ստանալ վճար Գործակալության կողմից ծառայություն մատուցելու համար, որը մուտքագրվում է Գործակալության հաշվին։  
10. Գործակալության կողմից ծառայության տրամադրման տեսակները, համապատասխան վճարների դրույքաչափերը, վճարների վճարման, դրանց վճարումից ազատման և վճարված վճարների վերադարձման կարգը որոշվում են Վրաստանի կառավարության որոշմամբ՝ հետևյալ պայմանների պահպանմամբ.
ա) Գործակալության լիազորությունների շրջանակներում տարածական պլանավորման/քաղաքաշինական պլանի և(կամ) դրանց բաղադրիչ մասերի հետ կապված ծառայության վճարի դրույքաչափը չպետք է գերազանցի նման պլանի մշակման արժեքի 10%-ը։
բ) թրեյնինգների, խորհրդատվությունների, համապատասխան գոտու կարգավիճակի շնորհման, նախնական գնահատման փաստաթղթերի և եզրակացությունների տրամադրման ծառայության վճարի դրույքաչափը չպետք է գերազանցի 50 000 լարին։
11. Գործակալության ֆինանսավորման աղբյուրներն են՝ Վրաստանի պետական ​​բյուջեից հատկացված նպատակային միջոցները, Գործակալության կողմից մատուցված ծառայությունների վճարները և Վրաստանի օրենսդրությամբ թույլատրված այլ եկամուտներ:
12. Գործակալությունն իր նպատակներին հասնելու և գործառույթները կատարելու համար ունի գույք: Գործակալության գույքի ստեղծման կարգը սահմանվում է Վրաստանի օրենսդրությամբ։
2022 թվականի ապրիլի 26-ի Վրաստանի №1516 օրենք – կայք, 13.05.2022։

Գլուխ III
Վրաստանի տարածական պլանավորման պլանը
Հոդված 15. Վրաստանի տարածական պլանավորման պլանի խնդիրները
1. Վրաստանի տարածական պլանավորման պլանի խնդիրներն են՝ երկրի ամբողջ տարածքի տարածական կարգավորումը, զարգացումը և պատշաճ ապահովումը, ինչպես նաև ստորին մակարդակում համակարգված տարածական պլանավորման իրականացման նախադրյալների ստեղծումը:
2. Տարածական պլանավորման հատուկ խնդիրներ լուծելու համար Վրաստանի կառավարության իրավական ակտով կարող է սահմանվել պատմամշակութային և(կամ) տնտեսական բնութագրերով նույնականացված նախագծման միավոր:
3. Սույն հոդվածի 2-րդ մասով նախատեսված նախագծման միավորի համար Վրաստանի կառավարությունը հաստատում է համապատասխան տարածական պլանավորման պլան, որի մշակման համար գործում են սույն օրենսգրքով սահմանված պահանջներ:
Հոդված 16. Վրաստանի տարածական պլանավորման պլանի կազմը
1. Վրաստանի տարածքային պլանավորման պլանը պետք է ներառի հետևյալ հարցերը՝
ա) տարաբնակեցման (բնակեցված և չբնակեցված տարածքներ) առկա և հեռանկարային կառուցվածքը, տարաբնակեցման տարբեր մակարդակների կենտրոնների հիերարխիան, ժողովրդագրության, քաղաքաշինության և ապակենտրոնացման ասպեկտները,
բ) տարածական կատեգորիաները (բնակեցված տարածք, գյուղատնտեսական տարածք, բնական լանդշաֆտ, այլ տարածք),
գ) զարգացման կենտրոնների համակարգ,
դ) զբաղվածության գոտիներ, ինտենսիվ բնակարանային շինարարության գոտիներ, թույլ զարգացած կառուցվածք ունեցող գոտիներ,
ե) չբնակեցված տարածքների պաշտպանության, դրանց գործառույթների պահպանման և այդ տարածքների զարգացման միջոցառումներ,
զ) չբնակեցված տարածքներում հանքանյութերի արդյունահանման վայրեր,
է) ջրային մարմիններ և ջրհավաք ավազաններ,
ը) գյուղատնտեսական նշանակության տարածքներ,
թ) անտառային զանգվածի պաշտպանության և զարգացման տարածքներ,
ժ) պահպանվող տարածքների համակարգ, 
ժա) հանգստի գոտիների տարածքներ և հանգստավայրերի տարածքներ,
ժբ) մշակութային ժառանգության պահպանության տարածքներ,
ժգ) հիմնական ինժեներական և տրանսպորտային հաղորդակցություններ,
ժդ) ենթակառուցվածքների և տարածական-տարածքային զարգացման հիմնական պլանավորման առանցքներ,
ժե) էներգետիկ օբյեկտներ,
ժզ) արդյունաբերական ներուժ ունեցող տարածքներ,
ժէ) երկրի որոշակի մասերում առկա էկոլոգիական վիճակը բարելավելու համար ձեռնարկվելիք հիմնական միջոցներ, բնական և պատմամշակութային ժառանգության տարածքների պահպանում,
ժը) պաշտպանական նպատակներով նախատեսված տարածքներ:
2. Տարածական պլանավորման կարիքներից ելնելով՝ Վրաստանի տարածքային պլանը կարող է ներառել նաև այլ նպատակներով նախատեսված հատուկ տարածքներ, այդ թվում՝ ազատ արդյունաբերական, տնտեսական և զբոսաշրջային գոտիներ:
3. Վրաստանի տարածքային պլանավորման պլանը պետք է ներառի նաև լանդշաֆտի պահպանության, բարելավման և զարգացման միջոցառումներ:
4. Եթե սույն հոդվածի 3-րդ մասով նախատեսված պահանջները պլանում ինքնուրույն են սահմանված, ապա գործում են սույն օրենսգրքի 6-րդ և 7-րդ հոդվածներով սահմանված կանոնները:
Հոդված 17. Հատուկ պահանջներ Վրաստանի տարածքային ծովի (ջրերի) և Վրաստանի հատուկ տնտեսական գոտու տարածական պլանավորման պլանների համար 
1. Սույն օրենսգրքի նպատակների համար Վրաստանի տարածքային ծովը (ջրերը) և Վրաստանի հատուկ տնտեսական գոտին սահմանվում են «Վրաստանի ծովային տարածքի մասին» Վրաստանի օրենքի համաձայն։
2. Վրաստանի տարածական պլանավորման պլանը կարող է ներառել Վրաստանի տարածքային ծովի (ջրերի) և Վրաստանի հատուկ տնտեսական գոտու տարածքային պլանավորման պլանները: Այս պլանները կարող են ներառել վերոնշյալ գոտիների շրջանակներում ծովի կենդանի և անկենդան բնական պաշարների արդյունահանման և օգտագործման տարածքներ, արհեստական ​​միջավայրի ձևավորման, շրջակա միջավայրի պահպանության հատուկ ռեժիմի, ջրային մշակույթի, զբոսաշրջության զարգացման և գիտական ​​հետազոտությունների իրականացման համար նախատեսված տարածքներ։ 
3. Վրաստանի տարածքային ծովի (ջրերի) և Վրաստանի հատուկ տնտեսական գոտու տարածական պլանավորման պլանները մշակվում և հաստատվում են Վրաստանի տարածական պլանավորման պլանի համար սահմանված կարգով։
2020 թվականի հունիսի 24-ի Վրաստանի №6417 օրենք – կայք, 01.07.2020թ․
Հոդված 18. Վրաստանի տարածական պլանավորման պլանը մշակելու լիազորությունը
1. Տարածական պլանավորման կարիքներից ելնելով՝ Վրաստանի տարածական պլանավորման պլանի մշակումն ապահովում է Գործակալությունը, իսկ այդ պլանը Վրաստանի կառավարության հաստատմանը պետք է ներկայացնի Նախարարությունը։
2. Գործակալությունն իրավազոր է Վրաստանի տարածական պլանավորման պլանը մշակել կամ դրա մի մասի մշակումը և(կամ) դրա հետ կապված այլ փաստաթղթերի պատրաստումը Վրաստանի օրենսդրության համաձայն պատվիրել մասնավոր իրավունքի սուբյեկտի։ 
2022 թվականի ապրիլի 26-ի Վրաստանի №1516 օրենք – կայք, 13.05.2022թ․
Հոդված 19. Վրաստանի տարածական պլանավորման պլանի քննարկման և հաստատման հետ կապված վարչական վարույթը 
1. Վրաստանի տարածական պլանավորման պլանի քննարկումը և հաստատումն իրականացվում է երկու փոխկապակցված, բայց վարչական վարույթի առումով անկախ փուլերով.
ա) I փուլ՝ Վրաստանի տարածական պլանավորման պլանի հայեցակարգի քննարկում և հաստատում,
բ) II փուլ՝ Վրաստանի տարածական պլանավորման պլանի քննարկում և հաստատում։
2. Վրաստանի տարածական պլանավորման պլանի հայեցակարգը պետք է ներառի երկրի տարածական պլանավորման հիմնական նպատակներն ու խնդիրները, ինչպես նաև դրանց հասնելու և լուծելու ուղիները:
3. Գործակալության կողմից մշակված Վրաստանի տարածական պլանավորման պլանի հայեցակարգը և այդ հայեցակարգի փորձագիտական ​​եզրակացությունը Նախարարությունը ներկայացնում է Վրաստանի կառավարությանը:
4. Վրաստանի տարածական պլանավորման պլանի հայեցակարգը հաստատում է Վրաստանի կառավարությունը։ 
5. Վրաստանի տարածական պլանավորման պլանը մշակվում է Վրաստանի տարածական պլանավորման պլանի հաստատված հայեցակարգի հիման վրա:
6. Գործակալության կողմից ներկայացված Վրաստանի տարածական պլանավորման պլանի վերաբերյալ փորձագիտական եզրակացությունը Նախարարությունը ներկայացնում է Վրաստանի կառավարությանը:
7. Վրաստանի տարածքային պլանավորման պլանը Նախարարության առաջադրմամբ հաստատում է Վրաստանի կառավարությունը։ 
2022 թվականի ապրիլի 26-ի Վրաստանի №1516 օրենք – կայք, 13.05.2022թ․
Հոդված 20. Վրաստանի տարածական պլանավորման հայեցակարգում և(կամ) Վրաստանի տարածական պլանավորման պլանում փոփոխություն կատարելը
Վրաստանի տարածական պլանավորման հայեցակարգում և(կամ) Վրաստանի տարածական պլանավորման պլանում փոփոխությունները կատարվում են դրանց հաստատման համար սահմանված ընթացակարգով։
Հոդված 21. Վրաստանի տարածական պլանավորման պլանի պարտադիր բնույթը, հիերարխիկորեն ստորադաս տարածական պլանավորման պլանների հետ դրա հարաբերությունը և բացառություններ թույլ տալու հնարավորությունը
1. Վրաստանի տարածական պլանավորման պլանով սահմանված պահանջների կատարումը պարտադիր է հիերարխիկորեն ստորադաս տարածական պլանավորման պլանների համար:
2. Վրաստանի տարածական պլանավորման պլանի կազմը կարող է ներկայացվել ինչպես պարտադիր պահանջների, այնպես էլ այլընտրանքային տարբերակների թույլատրման հնարավորության տեսքով։
3. Հիերարխիկորեն ստորադաս պլաններով կարող են սահմանվել տարբեր պահանջներ, եթե նման հնարավորություն նախատեսված է Վրաստանի տարածական պլանավորման պլանով և(կամ), եթե տարբեր պահանջների սահմանումով չի փոխվում դրա հիմնական էությունը, ինչը պետք է համաձայնեցված լինի Գործակալության հետ։
4. Հիերարխիկորեն ստորադաս պլաններով էապես տարբեր պահանջներ կարող են սահմանվել միայն Վրաստանի տարածական պլանավորման պլանում համապատասխան փոփոխություններ կատարելուց հետո։
2022 թվականի ապրիլի 26-ի Վրաստանի №1516 օրենք – կայք, 13.05.2022թ․
Հոդված 22. Վրաստանի տարածական պլանավորման վրա ազդեցություն ունեցող ենթակառուցվածքային և(կամ) այլ, նմանատիպ շինարարական նախագծերի նախնական գնահատումը
1. Վրաստանի տարածական պլանավորման վրա ազդեցություն ունեցող ենթակառուցվածքային և(կամ) այլ նմանատիպ շինարարական նախագծերի նախանախագծային հետազոտության ժամանակահատվածում շահագրգիռ անձն իրավունք ունի դիմել Գործակալություն՝ այդ նախագծերի տարածական պլանավորման պլաններին, սկզբունքներին և նպատակներին, ինչպես նաև հաստատված ենթակառուցվածքային նախագծերին  հայեցակարգային համապատասխանությունը որոշելու պահանջով:
2. Վրաստանի տարածական պլանավորման վրա ազդեցություն ունեցող ենթակառուցվածքային և(կամ) այլ, նմանատիպ շինարարական նախագծերի հայեցակարգային համապատասխանությունը որոշելու նպատակով, շահագրգիռ անձի կողմից ներկայացված տեղեկությունը պետք է համապատասխան հարցի վերաբերյալ որոշում կայացնելու հնարավորություն տա։ Գործակալությունն իրավազոր է շահագրգիռ կողմից լրացուցիչ պահանջել այլ տեղեկությունների և փաստաթղթերի տրամադրում, որոնք անհրաժեշտ են հարցի վերաբերյալ որոշում կայացնելու համար։
3. Սույն հոդվածի առաջին մասով սահմանված հարցի վերաբերյալ որոշում է կայացնում Գործակալությունը:
4. Սույն հոդվածով սահմանված որոշումը չի ազատում անձին ապագայում Վրաստանի օրենսդրությամբ սահմանված այն պարտավորություններից, որոնց կատարումն անհրաժեշտ է ենթակառուցվածքային և(կամ) այլ շինարարական նախագծերի հետ կապված վերջնական որոշում կայացնելու համար:
5. Վրաստանի տարածական պլանավորման վրա ազդեցություն ունեցող ենթակառուցվածքային և(կամ) այլ, նմանատիպ շինարարական նախագծերի հայեցակարգային համապատասխանության որոշման կարգն ու պայմանները սահմանում է Վրաստանի կառավարությունը:
2022 թվականի ապրիլի 26-ի Վրաստանի №1516 օրենք – կայք, 13.05.2022։
Հոդված 23. Հիերարխիկորեն ստորադաս տարածական պլանավորման կամ քաղաքաշինական պլանների և(կամ) տարածական-տարածքային առումով կարևոր միջոցառումների համապատասխանության ապահովման և(կամ) չեղարկման առաջարկի ներկայացումը
Գործակալությունն իրավազոր է սույն օրենսգրքի 21-րդ հոդվածի 3-րդ մասով և(կամ) 4-րդ մասով նախատեսված պահանջների խախտման դեպքում հիերարխիկորեն ստորադաս տարածական պլանավորման կամ քաղաքաշինական պլանների և(կամ) տարածական-տարածքային առումով կարևոր միջոցառումների համապատասխանությունն ապահովելու և(կամ) դրանք չեղարկելու մասին առաջարկություն ներկայացնել իրավազոր մարմնին։ 
2022 թվականի ապրիլի 26-ի Վրաստանի №1516 օրենք – կայք, 13.05.2022։

Գլուխ IV
Ինքնավար հանրապետությունների տարածական պլանավորման պլանը
Հոդված 24. Ինքնավար հանրապետությունների տարածական պլանավորման պլանի խնդիրները, դրանց մշակումը և կազմը
1. Ինքնավար հանրապետությունների տարածական պլանավորման պլանը կոնկրետացնում է Վրաստանի տարածական պլանավորման պլանը համապատասխան ինքնավար հանրապետության վարչական սահմաններում:
2. Ինքնավար հանրապետությունների տարածական պլանավորման պլանի խնդիրներն են՝ կարգավորել, զարգացնել և պատշաճ կերպով ապահովել համապատասխան ինքնավար հանրապետության ամբողջ տարածքի ֆիզիկական միջավայրը և ենթակառուցվածքները, ինչպես նաև ստեղծել անհրաժեշտ նախադրյալներ ստորին մակարդակում տարածական պլանավորման համակարգված իրականացման համար:
3. Մունիցիպալիտետի ներդաշնակ զարգացումն ապահովելու համար ինքնավար հանրապետությունների տարածական պլանավորման պլանում ըստ հնարավորին պետք է հաշվի առնվեն սահմանակից մունիցիպալիտետների տարածական զարգացման հետ կապված շահերը և(կամ) գործող տարածական պլանավորման և քաղաքաշինական պլանների պահանջները:
4. Ինքնավար հանրապետությունների տարածական պլանավորման պլանը, տարածական պլանավորման կարիքներին համապատասխան, սահմանում է ինքնավար հանրապետությունների տարածական պլանավորման հիմնական ասպեկտները, որոնք նախատեսված են սույն օրենսգրքի 16-րդ հոդվածով:
2020 թվականի հուլիսի 15-ի Վրաստանի №7011 օրենք – կայք, 28.07.2020թ․
Հոդված 25. Ինքնավար հանրապետությունների տարածական պլանավորման պլանի քննարկման և հաստատման հետ կապված հանրային ​​վարչական վարույթը 
1. Ինքնավար հանրապետության տարածական պլանավորման պլանի քննարկումը և հաստատումն իրականացվում է փոխկապակցված, բայց վարչական վարույթի առումով անկախ երկու փուլերով.
ա) I փուլ՝ ինքնավար հանրապետության տարածական պլանավորման պլանի հայեցակարգի քննարկում և հաստատում,
բ) II փուլ՝ ինքնավար հանրապետության տարածական պլանավորման պլանի քննարկում և հաստատում։
2. Ինքնավար հանրապետության տարածական պլանավորման պլանի հայեցակարգը պետք է ներառի տարածական պլանավորման հիմնական նպատակները, խնդիրները, դրանց հասնելու և դրանք լուծելու ուղիները:
3. I փուլը ներառում է ինքնավար հանրապետության տարածական պլանավորման պլանի հայեցակարգի նախագծի քննարկումը և հաստատումը: Ինքնավար հանրապետության կառավարությունը Վրաստանի կառավարությանը փորձագիտական ​​​​եզրակացություն է ներկայացնում ինքնավար հանրապետության տարածական պլանավորման պլանի հայեցակարգի վերաբերյալ: Ինքնավար հանրապետության տարածական պլանավորման պլանի հայեցակարգը Վրաստանի կառավարության հետ համաձայնեցմամբ հաստատում է ինքնավար հանրապետության կառավարությունը։ 
4. II փուլը սկսվում է ինքնավար հանրապետության տարածական պլանավորման պլանի հաստատված հայեցակարգի հիման վրա ինքնավար հանրապետության տարածական պլանավորման պլանի նախագծի մշակումից հետո՝ դրա քննարկման և հաստատման նպատակով։ 
5. Ինքնավար հանրապետության կառավարությունը Վրաստանի կառավարությանը փորձագիտական ​​​​եզրակացություն է ներկայացնում   ինքնավար հանրապետության տարածական պլանավորման պլանի վերաբերյալ: Ինքնավար հանրապետության տարածական պլանավորման պլանը Վրաստանի կառավարության հետ համաձայնեցմամբ հաստատում է ինքնավար հանրապետության կառավարությունը։
6. Ինքնավար հանրապետությունների տարածական պլանավորման պլանի մշակման կարգը և այս պլանի բովանդակությունը որոշվում են Վրաստանի կառավարության իրավական ակտով։
Հոդված 26. Ինքնավար հանրապետությունների տարածական պլանավորման պլանի պարտադիր բնույթը հիերարխիկորեն ստորադաս պլանների համար և բացառություն թույլ տալու հնարավորությունը
1. Ինքնավար հանրապետությունների տարածական պլանավորման պլանով սահմանված պահանջների կատարումը պարտադիր է ինքնավար հանրապետությունների վարչական սահմաններում գտնվող մունիցիպալիտետների տարածական պլանավորման և քաղաքաշինական պլանների համար:
2. Հիերարխիկորեն ստորադաս պլաններում ինքնավար հանրապետությունների տարածական պլանավորման պլանի պահանջներից տարբերվող պահանջների սահմանման նկատմամբ կիրառվում են սույն օրենսգրքի 21-րդ հոդվածի 3-րդ և 4-րդ մասերով սահմանված կանոնները: Տվյալ դեպքում տարբերվող պահանջների համաձայնեցման իրավազորություն ունեն ինքնավար հանրապետությունների համապատասխան մարմինները։
Հոդված 27. Հիերարխիկորեն ստորադաս պլանների համապատասխանությունը
Ինքնավար հանրապետությունների համապատասխան գերատեսչությունները իրավազոր են սույն օրենսգրքի 26-րդ հոդվածով սահմանված պահանջները խախտելու դեպքում հիերարխիկորեն ստորադաս տարածական պլանները համապատասխանության մեջ բերելու և(կամ) չեղարկելու մասին առաջարկությամբ դիմել այդ ակտերը չեղարկելու իրավազորություն ունեցող մարմնին։ 

Գլուխ V
Բազմամունիցիպալ/մունիցիպալիտետի տարածական պլանավորման պլան
Հոդված 28. Բազմամունիցիպալ/մունիցիպալիտետի տարածական պլանավորման պլանի մշակման հիմքը և այդ պլանի խնդիրները
1. Մունիցիպալիտետի վարչական սահմաններում տարածական պլանավորման պլանի մշակումը պատկանում է համապատասխան մունիցիպալիտետի իրավազորությանը։ 
2. Մունիցիպալիտետի տարածական պլանավորման պլանի խնդիրներն են՝ կարգավորել, զարգացնել և պատշաճ կերպով ապահովել համապատասխան մունիցիպալիտետի վարչական սահմաններում գտնվող ֆիզիկական միջավայրն ու ենթակառուցվածքները:
3. Մունիցիպալտետների համաձայնության հիման վրա կարող է մշակվել բազմամունիցիպալ տարածական պլանավորման պլան: Այս դեպքում, բազմամունիցիպալ տարածական պլանավորման պլանի վերջնական նախագիծը իրավական խորհրդատվության համար կներկայացվի իրավական վերահսկողության մարմնին ՝ «Տեղական ինքնակառավարման օրենսգիրք» Վրաստանի օրգանական օրենքի 137-րդ հոդվածով սահմանված կանոններին համապատասխան։
Հոդված 29. Բազմամունիցիպալ/մունիցիպալիտետի տարածական պլանավորման պլանի կազմը
 
 
Տարածական պլանավորման կարիքներից ելնելով՝ բազմամունիցիպալ/ մունիցիպալիտետի տարածական պլանավորման պլանը պետք է ներառի սույն օրենսգրքի 16-րդ հոդվածով նախատեսված ասպեկտները։
Հոդված 30. Բազմամունիցիպալ տարածական պլանավորման պլանի հետ կապված հանրային վարչական վարույթը 
1. Բազմամունիցիպալ տարածական պլանավորման պլանի մշակումը սկսվում է սույն օրենսգրքի 28-րդ հոդվածի 3-րդ մասով սահմանված համաձայնագրի հիման վրա:
2. Բազմամունիցիպալ տարածական պլանավորման նախագծի մշակումն ապահովելու համար համապատասխան մունիցիպալիտետի քաղաքապետի առաջադրմամբ մունիցիպալիտետի սակրեբուլոն հաստատում է համատեղ խորհրդի կազմ և կանոնադրություն: Իր գործունեությունն իրականացնելիս համատեղ խորհուրդը ղեկավարվում է Վրաստանի ընդհանուր վարչական օրենսգրքի VII գլխով և համատեղ խորհրդի կանոնադրությամբ սահմանված կանոններով։
3. Բազմամունիցիպալ տարածական պլանավորման պլանը համատեղ խորհրդի առաջադրմամբ հաստատվում է համապատասխան մունիցիպալիտետների սակրեբուլոների համատեղ նորմատիվ ակտով։ 
4. Բազմամունիցիպալ տարածական պլանավորման պլանի մշակման կարգը և այդ պլանի բովանդակությունը սահմանվում են Վրաստանի կառավարության որոշմամբ։
Հոդված 31. Հանրային վարչական վարույթը՝ կապված մունիցիպալիտետի տարածական պլանավորման պլանի քննարկման և հաստատման հետ
1․ Մունիցիպալիտետի տարածական պլանավորման պլանի քննարկումն ու հաստատումն իրականացվում է փոխկապակցված, բայց վարչական վարույթի առումով անկախ երկու փուլերով՝
ա) I փուլ՝ մունիցիպալիտետի տարածական պլանավորման պլանի հայեցակարգի քննարկում և հաստատում,
բ) II փուլ՝ մունիցիպալիտետի տարածական պլանավորման պլանի քննարկում և հաստատում։
2. I փուլը սկսվում է մունիցիպալիտետի տարածական պլանավորման պլանի հայեցակարգի մշակումից հետո, որի ընթացքում նախանախագծային հետազոտությունների հիման վրա պետք է իրականացվի մունիցիպալիտետի տարածական պլանավորման պլանի հայեցակարգի մշակում և հաստատում։ Հայեցակարգը պետք է ներառի մունիցիպալիտետի տարածական պլանավորման հիմնական նպատակներն ու խնդիրները, ինչպես նաև դրանց հասնելու և լուծելու ուղիները։
3. Մունիցիպալիտետի տարածական պլանավորման պլանի հայեցակարգը համապատասխան մունիցիպալիտետը պետք է ներկայացնի Գործակալություն՝ փորձագիտական ​​​​կարծիք ստանալու համար: Գործակալությունն ապահովում է այլ, շահագրգիռ նախարարությունների/գերատեսչությունների մասնակցություն և սեփական դիտողությունների և կարծիքների հիման վրա համապատասխան փորձագիտական ​​կարծիքի ներկայացում մունիցիպալիտետին։
4. Մունիցիպալիտետի տարածական պլանավորման պլանի հայեցակարգը հաստատում է համապատասխան մունիցիպալիտետի սակրեբուլոն։
5. II փուլը սկսվում է մունիցիպալիտետի տարածական պլանավորման պլանի հաստատված հայեցակարգի հիման վրա մունիցիպալիտետի տարածական պլանավորման նախագծի մշակումից հետո՝ դրա քննարկման և հաստատման նպատակով:
6. Մունիցիպալիտետի տարածական պլանավորման պլանի վերջնական նախագիծը և այս նախագծի փորձագիտական ​​կարծիքը խորհրդատվության համար ներկայացվում են իրավական վերահսկողության մարմնին «Տեղական ինքնակառավարման մասին» Վրաստանի օրգանական օրենքի 137-րդ հոդվածով սահմանված կարգով:
7. Մունիցիպալիտետի տարածական պլանավորման պլանը հաստատում է համապատասխան մունիցիպալիտետի սակրեբուլոն։ 
8. Մունիցիպալիտետի տարածական պլանավորման պլանում փոփոխությունները կատարվում են մունիցիպալիտետի սակրեբուլոյի որոշմամբ՝ ցանկացած անձի դիմումի հիման վրա, մունիցիպալիտետի տարածական պլանավորման պլանի քննարկման և հաստատման համար սահմանված կանոններին համապատասխան:
9. Մունիցիպալիտետի տարածական պլանավորման պլանի մշակման կարգը և այդ պլանի բովանդակությունը սահմանվում են Վրաստանի կառավարության որոշմամբ։
2022 թվականի ապրիլի 26-ի Վրաստանի №1516 օրենք – կայք, 13.05.2022թ․
Հոդված 32. Բազմամունիցիպալ/մունիցիպալիտետի տարածական պլանավորման պլանում հարակից մունիցիպալիտետների շահերի նախատեսումը
1. Ներդաշնակ զարգացումն ապահովելու համար բազմամունիցիպալ/ մունիցիպալիտետի տարածական պլանավորման պլանում պետք է հաշվի առնվեն այլ, հարակից մունիցիպալիտետների շահերը կամ գործող պլանների պահանջները։
2. Սույն հոդվածի առաջին մասի նպատակների համար, բազմամունիցիպալ/մունիցիպալիտետի տարածական պլանավորման ծրագրի մշակման մեկնարկի պահից համապատասխան մունիցիպալիտետն ապահովում է այս պլանի մշակման և հաստատման հետ կապված հանրային ​​վարչական վարույթում հարակից մունիցիպալիտետների ներգրավում:
Հոդված 33. Բազմամունիցիպալ/մունիցիպալիտետի տարածական պլանավորման պլանի պարտադիր բնույթը հիերարխիկորեն ստորադաս պլանների համար և բացառություններ թույլ տալու հնարավորությունը
1. Բազմամունիցիպալ/մունիցիպալիտետի տարածական պլանավորման պլանով սահմանված պահանջների կատարումը պարտադիր է հիերարխիկորեն ստորադաս քաղաքաշինական պլանների համար:
2. Հիերարխիկորեն ստորադաս քաղաքաշինական պլաններով կարող են սահմանվել տարբեր պահանջներ, եթե նման հնարավորություն նախատեսված է բազմամունիցիպալ/մունիցիպալիտետի տարածական պլանավորման պլանով, կամ եթե տարբեր պահանջների սահմանումով չի փոխվում դրա հիմնական էությունը:
3. Հիերարխիկորեն ստորադաս քաղաքաշինական պլաններով բազմամունիցիպալ/ մունիցիպալիտետի տարածական պլանավորման պլանի պահանջներից էապես տարբերվող պահանջներ կարող են սահմանվել միայն այս բազմամունիցիպալ/ մունիցիպալիտետի տարածական պլանում համապատասխան փոփոխություններ կատարելուց հետո:
Հոդված 34. Բազմամունիցիպալ տարածական պլանավորման պլանում փոփոխությունների կատարումը
1. Բազմամունիցիպալ տարածական պլանավորման պլանում փոփոխություններ կարող են կատարվել համապատասխան մունիցիպալիտետի որոշմամբ, եթե նման փոփոխությունը չի վերաբերում ընդհանուր շահերին: Այս դեպքում, բազմամունիցիպալ տարածական պլանավորման պլանում փոփոխության կատարման հետ կապված վարչական վարույթում պետք է ներգրավվի հարակից մունիցիպալիտետը։
2. Եթե բազմամունիցիպալ տարածական պլանավորման պլանում կատարվելիք փոփոխությունը վերաբերում է ընդհանուր շահերին, շահագրգիռ մունիցիպալիտետի պահանջի հիման վրա այս պլանում նշված փոփոխությունը կատարվում է բոլոր համապատասխան մունիցիպալիտետների համաձայնության հիման վրա։ 
3. Բազմամունիցիպալ տարածական պլանավորման պլանի ուժը կորցրած հայտարարումը տեղի է ունենում սույն հոդվածի 2-րդ մասով սահմանված կարգի համաձայն:

Գլուխ VI
Քաղաքաշինական պլանավորումը և դրա իրականացման հիմնական գործիքները
Հոդված 35. Քաղաքաշինական պլանավորումը 
Մունիցիպալիտետի վարչական սահմաններում քաղաքաշինական պլանավորման իրականացումը մտնում է համապատասխան մունիցիպալիտետի սեփական լիազորության մեջ, բացառությամբ սույն օրենսգրքի 36-րդ հոդվածով նախատեսված դեպքի: 
Հոդված 36. Հատուկ կարգավորման տարածք, հատուկ կարգավորման գոտի
1. Վրաստանի կառավարության իրավական ակտով բնակավայրին կարող է շնորհվել հատուկ կարգավորման (հանգստի, հանգստավայրի, պաշտպանական և այլն) տարածքի կարգավիճակ, իսկ մունիցիպալիտետին կամ նրա տարածքի մի մասին՝ բարձր նշանակության հասարակական, տնտեսական, էկոլոգիական, մարդասիրական, պաշտպանական, մարզաառողջարարական և հանգստի, մշակութային և(կամ) այլ գործոնից ելնելով՝ հատուկ կարգավորման գոտու կարգավիճակ։ Սպորտային- առողջարարական և հանգստի գոտիների հետ կապված հարցերը կարգավորվում են հատուկ օրենսդրությամբ։
2. Սույն հոդվածի առաջին մասով սահմանված տարածքի համար Վրաստանի կառավարությունը հաստատում է գլխավոր հատակագիծ, իսկ Գործակալությունը՝ կառուցապատման պլանը/կառուցապատման մանրամասն պլանը։ Դրանք մշակելիս կիրառվում են քաղաքաշինական պլանների մշակման համար սույն օրենսգրքով սահմանված պահանջները։
3. Սույն հոդվածի առաջին մասով սահմանված գոտու համար Գործակալությունը հաստատում է համապատասխան ռեժիմ և(կամ) կառուցապատման պլան և(կամ) կառուցապատման մանրամասն պլան։
4. Սույն հոդվածի առաջին մասով սահմանված տարածքում/գոտում շինարարության թույլտվությունը տրվում է Վրաստանի կառավարության որոշմամբ նախատեսված պահանջների պահպանմամբ։
5. Շինարարության թույլտվություն տրամադրելու մասին որոշում կայացնելիս՝ հողամասը շինարարության համար օգտագործելու պայմանները որոշվում են սույն հոդվածի համաձայն հաստատված քաղաքաշինական պլանի կամ գոտին սահմանող փաստաթղթով սահմանված ռեժիմի հիման վրա:
2022 թվականի ապրիլի 26-ի Վրաստանի №1516 օրենք – կայք, 13.05.2022թ․
Հոդված 37. Քաղաքաշինական պլանների տեսակները և դրանց հիմնական խնդիրները
1. Մունիցիպալիտետի տարածքում քաղաքաշինական պլանավորումն իրականացվում է երկաստիճան համակարգով, որը նկատի ունի․
ա) հողօգտագործման կարգավորում, որն իրականացվում է գլխավոր հատակագծի միջոցով,
բ) կառուցապատման կարգավորում, որն իրականացվում է կառուցապատման պլանի և(կամ) կառուցապատման մանրամասն պլանի միջոցով։
2. Գլխավոր հատակագծի խնդիրներն են՝ բնակավայրի ամբողջ տարածքի զարգացումը, դրա օգտագործման և կառուցապատման ընդհանուր կարգավորումը և պատշաճ ապահովումը:
3. Կառուցապատման պլանի խնդիրներն են՝ բնակավայրի տարածքի մասերի զարգացումը, դրանց օգտագործման և կառուցապատման կոնկրետ կարգավորումը և պատշաճ ապահովումը։
4. Անհրաժեշտության դեպքում կառուցապատման պլանը կարող է ընդգրկել բնակավայրի ամբողջ տարածքը, եթե այդ պլանի նպատակն է բնակավայրի ամբողջ տարածքի օգտագործման և կառուցապատման ընդհանուր կարգավորումը:
5. Քաղաքաշինական պլանի բովանդակությունը որոշվում է Վրաստանի կառավարության իրավական ակտով։
6. Եթե կառուցապատման պլանը ներառում է սույն օրենսգրքի 41-րդ հոդվածով նախատեսված բոլոր պայմանները, ապա մանրամասն պլանի մշակումը պարտադիր չէ:
Հոդված 38. Քաղաքաշինական պլանավորման հիմնական սկզբունքները
1. Քաղաքաշինական պլանն այնպես այնպես պետք է մշակվի և իրականացվի, որ նպաստի բնակավայրի կայուն զարգացմանը, հասարակության բարեկեցությանը, սոցիալապես արդար հողօգտագործմանը, արժանապատիվ և անվտանգ միջավայրի ստեղծմանն ու զարգացմանը, ճարտարապետական, քաղաքաշինական և լանդշաֆտային դեմքի գեղագիտական ​​որակի պահպանմանն ու բարձրացմանը։
2. Սույն հոդվածի առաջին մասով սահմանված պահանջներից բացի, քաղաքաշինական պլանավորման գործընթացում պետք է ապահովվի տարածական պլանավորման ոլորտում հանրային և մասնավոր շահերի համադրումը, այդ թվում՝
ա) առողջության համար անվնաս կենսական միջավայրի և անվտանգ աշխատանքային պայմանների ստեղծումը և պահպանումը, 
բ) կայուն սոցիալական ենթակառուցվածքի ստեղծումը և պահպանումը,
գ) սոցիալական և մշակութային զարգացման ոլորտում բնակչության (հատկապես ընտանիքների, երեխաների, երիտասարդների, տարեցների և սահմանափակ հնարավորություն ունեցող անձանց) պահանջմունքների բավարարումը,
դ) կրթության, սպորտի և հանգստի համար բարենպաստ տարածական- տարածքային պայմանների ստեղծումը,
ե) բնակավայրերի սոցիալական և տեխնիկական ենթակառուցվածքների պահպանումը, թարմացումը և զարգացումը,
զ) բնակավայրերի մշակութային, պատմական, ճարտարապետական, քաղաքային ժառանգության և գեղագիտական ​​արժեք ներկայացնող հատակագծային տարրերի (փողոցներ, հրապարակներ, շենքեր, կանաչ տարածքներ) պահպանումը, կառավարումը և զարգացումը,
է) շրջակա միջավայրի և հանգստի գոտիների պաշտպանությունը (կենսաբազմազանության, հողի, ջրի և մթնոլորտային օդի վրա բացասական ազդեցության նվազեցումը, կլիմայի և լանդշաֆտի պաշտպանությունը, արտանետումների կրճատմանը և վերականգնվող էներգիայի զարգացմանը նպաստումը և այլն), տարբեր ոլորտային բնապահպանական պլաններով սահմանված պահանջների կատարումը, 
ը) տնտեսական ոլորտների զարգացման ապահովումը,
թ) գրավիչ և անվտանգ ներդրումային միջավայրի ստեղծումը,
ժ) կապի համակարգերի ապահովումը,
ժա) ինտեգրված տրանսպորտային համակարգի զարգացումով բնակչության շարժունակության ապահովումը, հասարակական տրանսպորտից օգտվելու համար բարենպաստ պայմանների ստեղծումը,
ժբ) շրջակա միջավայրի վրա տրանսպորտի բացասական ազդեցության առավելագույն նվազեցումը,
ժգ) բնակավայրերի պաշտպանությունը բնական և մարդածին արտակարգ իրավիճակներից (այդ թվում, հրդեհից),
ժդ) ռազմական պաշտպանունակության և քաղաքացիական անվտանգության համալիր զարգացումը։
3. Քաղաքաշինական պլանում պետք է նախատեսվի հողօգտագործման ռացիոնալ սկզբունքը:
4. Քաղաքաշինական պլանավորումը հիմնվում է գոտիավորման սկզբունքի վրա:
5. Եթե հողամասը միաժամանակ ներառված է մշակութային ժառանգության պահպանության գոտում կամ դրա նկատմամբ տարածվում է այլ ոլորտային պլանով սահմանված ռեժիմ, դրա շինարարության համար օգտագործման պայմանները պետք է նախատեսեն նաև այս գոտու և(կամ) ռեժիմի համար համապատասխան օրենսդրությամբ սահմանված պահանջները:
6. Ներդաշնակ և համակարգված զարգացումն ապահովելու համար գլխավոր հատակագծում և զարգացման պլանում պետք է հաշվի առնվեն հարակից մունիցիպալիտետի շահերը:
Հոդված 39. Գլխավոր հատակագծի կազմը
Տարածական պլանավորման կարիքներից ելնելով՝ գլխավոր հատակագիծը, բացառությամբ սույն օրենսգրքի 16-րդ հոդվածով նախատեսված ասպեկտների, պետք է ներառի.
ա) ֆունկցիոնալ գոտիներ, իսկ անհրաժեշտության դեպքում՝ ենթագոտիներ, 
բ) սոցիալական ենթակառուցվածքների համար, հատկապես՝ դպրոցի, մանկապարտեզի, առողջապահական, մշակութային, մարզական և այլ սոցիալական հաստատությունների համար նախատեսված տարածքներ, 
գ) տեխնիկական ենթակառուցվածքների, էլեկտրաէներգիայի և բնական գազի մատակարարման, ջրամատակարարման, կոյուղու, ջրահեռացման, կապի և թափոնների վերամշակման համակարգերի համար նախատեսված տարածքներ,
դ) տրանսպորտային ենթակառուցվածքների համար նախատեսված տարածքներ, համալիր տրանսպորտային սխեմայի մշակման հարցեր,
ե) սպասվող ջրհեղեղների, սելավների, սողանքների և այլ բնական երևույթների ազդեցության առումով վտանգավոր տարածքներ, 
զ) ոչ շինարարական տարածքներ (գյուղատնտեսական տարածքներ, կանաչ տարածքների համակարգեր, լողափեր, գերեզմանատներ և այլն),
է) մշակութային ժառանգության պահպանության գոտիներ և այլ ոլորտային պլանների (առկայության դեպքում) տվյալներ,
ը) պահուստային տարածքներ։
Հոդված 40. Կառուցապատման պլանի կազմը
1. Կառուցապատման պլանը բաղկացած է տեքստային և գրաֆիկական մասերից:
2. Քաղաքաշինական պլանավորման անհրաժեշտության նախատեսմամբ, կառուցապատման պլանը կարող է սահմանել կոնկրետ քաղաքաշինական պայմաններ, այդ թվում՝
ա) ֆունկցիոնալ ենթագոտիներ,
բ) ֆունկցիոնալ ենթագոտիներում հողօգտագործման տեսակներ,
գ) կառուցապատման կարգավորման պարամետրեր,
դ) կառուցապատման տեսակը (պարագծային, խմբային, ազատ, համակցված և այլն),
ե) այլ ասպեկտներ, որոնք սահմանված են գլխավոր հատակագծի համար, եթե դա բխում է քաղաքաշինական պլանավորման կարիքներից։
3. Կառուցապատման պլանը կարող է ներառել նաև սույն օրենսգրքի 41-րդ հոդվածով սահմանված քաղաքաշինական պայմանները:
Հոդված 41. Կառուցապատման մանրամասն պլանի կազմը 
1. Կառուցապատման մանրամասն պլանը բաղկացած է տեքստային և գրաֆիկական մասերից:
2. Կառուցապատման մանրամասն պլանը հողամասի ֆունկցիոնալ գոտիավորման առումով պետք է սահմանի.
ա) ֆունկցիոնալ ենթագոտիները, այդ ենթագոտիներում կառուցապատումը կարգավորելու հետևյալ պարամետրերը.
ա.ա) կառուցապատման առավելագույն գործակիցը,
ա.բ) կառուցապատման ինտենսիվության առավելագույն գործակիցը կամ միաժամանակ՝ և՛ կառուցապատման ինտենսիվության առավելագույն գործակիցները, և՛ նվազագույն գործակիցները,
ա.գ) կանաչապատման նվազագույն գործակիցը,
ա.դ) կառուցապատման հարկայնության առավելագույն քանակը և(կամ) բարձրության առավելագույն ցուցանիշը,
բ) կառուցապատման տեսակը,
գ) հողամասի և շենք-շինությունների օգտագործման թույլատրելի տեսակները,
դ) հողամասի մակերեսի պարամետրերը (նվազագույն ցուցանիշը և(կամ) առավելագույն ցուցանիշը և(կամ) ընդհանուր չափսերը),
ե) կառուցապատման կարգավորման գծերը (կարմիր գծերը),
զ) կառուցապատման պարտադիր գծերը (կապույտ գծերը),
է) տրանսպորտային ենթակառուցվածքի և ինժեներական-կոմունալ ցանցերը,
ը) ավտոմեքենաների կայանատեղիների քանակը, 
թ) կանաչապատման նախագիծը, բացառությամբ անհատական ​​բնակելի տների և այն ֆունկցիոնալ գոտիների, որոնցում կանաչապատման նվազագույն գործակիցը սահմանված չէ, ինչպես նաև հողամասում առկա կանաչ տնկիի/տնկիների մանրամասն նկարագրությունը և որակական գնահատականը։
3. Քաղաքաշինական պլանավորման անհրաժեշտության դեպքում, կառուցապատման մանրամասն պլանը կարող է ներառել նաև.
ա) հանրային տարածքի համար նախատեսված (խաղային, հանգստի, սպորտային նպատակների համար հատկացված, կայանատեղիներ և այլն) տարածքներ,
բ) հատուկ նպատակների համար հատկացված (պահեստների, հասարակական գործունեության, զբոսաշրջության զարգացման համար հատկացված, նավահանգիստների և այլն) տարածքներ,
գ) այն տարածքների օգտագործման պայմանները, որոնք չպետք է կառուցապատվեն,
դ) էլեկտրաէներգիայի և բնական գազի մատակարարում, ջրամատակարարում, կոյուղի, հեռահաղորդակցություն և այլ համակարգեր։
4. Կառուցապատման մանրամասն պլանում պետք է նախատեսված լինեն սույն օրենսգրքի 85-րդ հոդվածով սահմանված պահանջները սահմանափակ հնարավորություն ունեցող անձանց համար՝ կապված հանրային տարածքներն օգտագործելու հնարավորությունն ապահովելու հետ։ 
5. Հիմնական դրույթներով սահմանված կառուցապատման առավելագույն գործակիցը և(կամ) կառուցապատման ինտենսիվության առավելագույն գործակիցը կարող է գերազանցվել կառուցապատման մանրամասն զարգացման պլանի հիման վրա, եթե դա փոխհատուցվում է այլ միջոցառումներով, եթե դա պահանջում են քաղաքաշինական զարգացման հատուկ պատճառները (օրինակ՝ ուրբանային արժեքի պահպանությունը և զարգացումը), եթե դրան չեն հակասի հանրային շահերը և չեն հանգեցնի մարդկանց բնակման միջավայրի և աշխատանքային միջավայրի սանիտարահիգիենիկ վիճակի վատթարացման:
2023 թվականի ապրիլի 5-ի Վրաստանի №2738 օրենք – կայք, 18.04.2023թ.
Հոդված 42. Գլխավոր հատակագծի քննարկման և հաստատման հետ կապված հանրային ​​վարչական վարույթը
1. Մունիցիպալիտետն իրավազոր է գլխավոր հատակագիծը կամ դրա մի մասը և(կամ) այլ հարակից փաստաթղթերի մշակումը Վրաստանի օրենսդրությանը համապատասխան պատվիրել մասնավոր իրավունքի սուբյեկտի։
2. Գլխավոր հատակագծի քննարկումն ու հաստատումն իրականացվում է փոխկապակցված, բայց վարչական վարույթի տեսանկյունից երկու անկախ փուլերով.
ա) I փուլ՝ գլխավոր հատակագծի հայեցակարգի քննարկում և հաստատում,
բ) II փուլ՝ գլխավոր հատակագծի քննարկում և հաստատում:
3. I փուլը սկսվում է գլխավոր հատակագծի հայեցակարգի մշակումից հետո, որի ընթացքում նախանախագծային հետազոտությունների հիման վրա պետք է իրականացվի գլխավոր հատակագծի հայեցակարգի քննարկում և հաստատում։ Գլխավոր հատակագծի հայեցակարգում պետք է արտացոլված լինեն քաղաքաշինական պլանավորման հիմնական նպատակներն ու խնդիրները, դրանց հասնելու և լուծելու ուղիները։
31. Գլխավոր հատակագծի հայեցակարգը համապատասխան մունիցիպալիտետը եզրակացություն ստանալու համար պետք է ներկայացնի Գործակալությանը։ Գործակալությունն ապահովում է այլ, շահագրգիռ նախարարությունների/ գերատեսչությունների մասնակցություն և նրանց կողմից սեփական դիտողությունների և կարծիքների հիման վրա համապատասխան եզրակացությունների ներկայացում մունիցիպալիտետին։
4. Մունիցիպալիտետի գլխավոր հատակագծի հայեցակարգը հաստատում է համապատասխան մունիցիպալիտետի սակրեբուլոն։
5. II փուլը սկսվում է գլխավոր հատակագծի հաստատված հայեցակարգի հիման վրա մունիցիպալիտետի գլխավոր հատակագծի նախագծի մշակումից հետո՝ դրա քննարկման և հաստատման նպատակով:
6. Մունիցիպալիտետի գործադիր մարմինը գլխավոր հատակագծի նախագիծը ներկայացնում է իրավազոր վարչական մարմիններին: Այս մարմինները պատրաստում են համապատասխան հանձնարարականներ։
7. Գլխավոր հատակագծի վերջնական նախագիծը խորհրդատվության համար ներկայացվում է իրավական վերահսկողության մարմնին՝ «Տեղական ինքնակառավարման մասին» Վրաստանի օրգանական օրենքի 137-րդ հոդվածով սահմանված կարգով:
8. Գլխավոր հատակագիծը հաստատում է համապատասխան մունիցիպալիտետի սակրեբուլոն։
9. Գլխավոր հատակագծում փոփոխությունները կատարվում են մունիցիպալիտետի սակրեբուլոյի որոշումով, մունիցիպալիտետի սակրեբուլոյի նախաձեռնությամբ կամ ցանկացած անձի դիմումի հիման վրա:
10. Գլխավոր հատակագծում ոչ էական փոփոխություններ կատարելու դեպքում, սույն հոդվածում նշված I փուլը չի ​​իրականացվում:
11. Գլխավոր հատակագծի հայեցակարգի մշակման մեկնարկի մասին տեղեկությունը (այդ թվում, պլանավորման տարածքի ճշգրիտ սահմանների վերաբերյալ տեղեկություն) իրավազոր վարչական մարմինը պետք է հրապարակի վարչական վարույթը սկսվելուց ոչ ուշ, քան 3 ամիս առաջ:
12. Գլխավոր հատակագծի մշակման կարգը սահմանվում է Վրաստանի կառավարության որոշմամբ։
2022 թվականի ապրիլի 26-ի Վրաստանի №1516 օրենք – կայք, 13.05.2022թ․
Հոդված 43. Կառուցապատման պլանի/կառուցապատման մանրամասն պլանի քննարկման և հաստատման հետ կապված հանրային վարչական վարույթը
1. Կառուցապատման պլանի/կառուցապատման մանրամասն պլանի քննարկման և հաստատման հետ կապված վարչական վարույթն իրականացվում է սույն օրենսգրքի 42-րդ հոդվածով (բացառությամբ 42-րդ հոդվածի 7-րդ մասի) սահմանված կարգով, իսկ այն ​​բնակավայրի կառուցապատման մանրամասն պլանի քննարկման և հաստատման հետ կապված վարչական վարույթների վրա, որտեղ գործում է հիերարխիկորեն վերադաս քաղաքաշինական պլանը, չի տարածվում նաև սույն օրենսգրքի 42-րդ հոդվածի 31 մասը։ 
11. Սույն օրենսգրքի 36-րդ հոդվածով նախատեսված տարածքի/գոտու համար կառուցապատման պլանի/ կառուցապատման մանրամասն պլանի քննարկման և հաստատման հետ կապված վարչական վարույթը Գործակալությունն իրականացնում է սույն օրենսգրքի 42-րդ հոդվածով (բացառությամբ 42-րդ հոդվածի 31 և 7-րդ մասերի) սահմանված կարգով:
2. Եթե կառուցապատման պլանի/մանրամասն կառուցապատման պլանի նպատակը բնակեցված տարածքի ինտենսիվ զարգացումն է, դրա քննարկման և հաստատման հետ կապված վարչական   վարույթը սահմանափակվում է կառուցապատման պլանի/կառուցապատման մանրամասն պլանի նախագծի քննարկմամբ և հաստատմամբ։ 
3. Եթե տարածքի համար գլխավոր հատակագիծ չկա, կառուցապատման պլանի/կառուցապատման մանրամասն պլանի մշակման վերաբերյալ համապատասխան մունիցիպալիտետի գործադիր մարմնի որոշումը պետք է համաձայնեցվի նույն մունիցիպալիտետի սակրեբուլոյի հետ։
4. Կառուցապատման պլանի/կառուցապատման մանրամասն պլանի հետ կապված հանրային վարչական վարույթի յուրաքանչյուր փուլում հանրության համար տեսանելի տեղում լրացուցիչ պետք է տեղադրվի   տեղեկատվական ցուցանակ, որի վրա առնվազն պետք է տեղակայվի տեղեկություն հատակագծվելիք տարածքի սահմանների, շահագրգիռ կողմերից կարծիքներ և գնահատականներ ստանալու ժամկետի և ծրագրի հաստատման ենթադրյալ ժամկետների վերաբերյալ:
5. Կառուցապատման պլանի մշակումը սկսելու մասին տեղեկությունը (այդ թվում, պլանավորման տարածքի ճշգրիտ սահմանների վերաբերյալ տեղեկությունը) իրավազոր վարչական մարմինը պետք է հրապարակի վարչական վարույթը սկսելուց ոչ ուշ, քան 3 ամիս առաջ։ Կառուցապատման մանրամասն պլանի մշակման մեկնարկի մասին տեղեկությունը տեղեկատվական ցուցանակի վրա անձը պետք է տեղադրի նախագծային տարածքի հարող տարածքում, հանրության համար տեսանելի տեղում վարչական վարույթը սկսելուց ոչ ուշ, քան 2 շաբաթ առաջ։ 
6. Կառուցապատման պլանում/կառուցապատման մանրամասն պլանում փոփոխություն կատարվում է մունիցիպալիտետի սակրեբուլոյի որոշմամբ, մունիցիպալիտետի սակրեբուլոյի նախաձեռնությամբ կամ ցանկացած անձի դիմումի հիման վրա:
7. Կառուցապատման պլանի մշակման կարգը սահմանվում է Վրաստանի կառավարության որոշմամբ։
2022 թվականի ապրիլի 26-ի Վրաստանի №516 օրենք – կայք, 13.05.2022թ․
2023 թվականի մայիսի 3-ի Վրաստանի №2818 օրենք – կայք, 19.05.2023թ.

Հոդված 44. Գլխավոր հատակագծի պարտադիր բնույթը
Գլխավոր հատակագծի առկայության դեպքում կառուցապատման պլանը/կառուցապատման մանրամասն պլանը պետք է նախատեսի գլխավոր հատակագծում նշված պահանջները։
Հոդված 45. Ֆունկցիոնալ գոտիավորման սկզբունքը
1. Ֆունկցիոնալ գոտիավորումը քաղաքաշինական փաստաթղթերի միջոցով տարածքի բաժանումն է ֆունկցիոնալ գոտիների: Ֆունկցիոնալ գոտիավորումը սահմանում է շինարարական տարածքները, ոչ շինարարական տարածքները և դրանց օգտագործման ու զարգացման պայմանները։
2. Ֆունկցիոնալ գոտիավորումը պետք է իրականացվի այնպես, որ նպաստի բնակեցված տարածքում խառը օգտագործման տեսակների զարգացմանը։
3. Հողամասի այն ֆունկցիոնալ գոտու փոփոխությունը, որը սահմանվում է գործող քաղաքաշինական պլանով, կատարվում է նույն պլանում փոփոխություններ կատարելու հիման վրա:
4. Այն հողամասի համար, որը չի ընդգրկված քաղաքաշինական պլանի գործողության տարածքում, շինարարական նպատակների համար սահմանված գործառույթը կարող է սահմանվել միայն սույն օրենսգրքի 67-րդ, 68-րդ և 103-րդ հոդվածներով նախատեսված կանոնների հիման վրա:
Հոդված 46. Հիմնական դրույթներ
1. Տարածքների օգտագործումը և կառուցապատումը հիմնվում  է ֆունկցիոնալ գոտիավորման սկզբունքի վրա, որը մեկնաբանվում է սույն օրենսգրքի 45-րդ հոդվածին համապատասխան:
2. Հիմնական դրույթների խնդիրն է ստեղծել քաղաքաշինական պլանների իրավական հիմք և այդ պլանների հետ միասին որոշել հողամասի՝ շինարարության համար օգտագործման պայմանները:
3. Հիմնական դրույթները սահմանում են՝
ա) շինարարական տարածքների, ֆունկցիոնալ գոտիների և ֆունկցիոնալ ենթագոտիների նկատմամբ պահանջները,
բ) հողամասի կառուցապատման պարամետրերը՝ ըստ ֆունկցիոնալ գոտիների և ֆունկցիոնալ ենթագոտիների, և դրանց հաշվարկման կանոնները,
գ) կառուցապատման տեսակները, հողամասի վրա կառուցապատման համար նախատեսված տարածքները որոշելու կարգը,
դ) հարակից գոտիների կանոնակարգերը և հաշվելու կանոնները,
ե) ֆունկցիոնալ ենթագոտիներում թույլատրված օգտագործման տեսակների ցանկը, 
զ) ոչ շինարարական տարածքները և այդ տարածքներում թույլատրված շենք-շինությունների տեսակների ցանկը։
4. Գործակալության կողմից մշակված հիմնական դրույթների նախագիծը Նախարարությունը հաստատման է ներկայացնում Վրաստանի կառավարությանը:
2022 թվականի ապրիլի 26-ի Վրաստանի № 1516 օրնք – կայք, 13.05.2022թ․
Հոդված 47. Քաղաքաշինության հարցերի վերաբերյալ վարչական պայմանագիրը
1. Պլանավորման իրավազորություն ունեցող մարմինը կարող է սեփական լիազորություններն իրականացնելու նպատակով վարչական պայմանագիր կնքել մասնավոր իրավունքի սուբյեկտի հետ (օրինակ՝ քաղաքաշինական պլանի մշակման, քաղաքաշինական միջոցառումների իրականացման, ենթակառուցվածքների կառուցման և(կամ) դրա կազմակերպման վերաբերյալ պայմանագիր):
2. Ֆիզիկական անձանց և մասնավոր իրավունքի իրավաբանական անձանց կողմից կարող է նախաձեռնվել առանձին տարածքի կառուցապատման մանրամասն պլանի մշակում և դրա իրականացում  մասնավոր ֆինանսավորմամբ: Իրավազոր մարմնի կողմից դրական որոշում կայացնելու դեպքում այդ մարմնի և նախաձեռնողի միջև կնքվում է համապատասխան պայմանագիր։
3. Սույն հոդվածի առաջին մասով սահմանված պայմանագիրը կնքելիս պետական ​​գնումների և մրցույթի հետ կապված հարաբերությունները կարգավորվում են համապատասխան ոլորտի օրենսդրությամբ:
[3.] Սույն հոդվածի առաջին մասով սահմանված պայմանագիրը կնքելիս՝ հանրային ​​գնման և մրցույթի հետ կապված հարաբերությունները կարգավորվում են համապատասխան ոլորտի օրենսդրությամբ։ (Ուժի մեջ մտնի 2027 թվականի հունվարի 1-ից)]
4. Սույն հոդվածի առաջին մասով սահմանված պայմանագիրը կնքելիս սահմանվում է համապատասխան առաջադրանքի կատարման ժամկետ: Այս ժամկետը կառուցապատման մանրամասն պլանի դեպքում չպետք է գերազանցի 6 ամիսը։ Հիմնավորված միջնորդության դեպքում այս ժամկետը կարող է երկարաձգվել 2 ամսով։ 
2023 թվականի փետրվարի 9-ի Վրաստանի №2577 օրենք – կայք, 27.02.2023թ.
2024 թվականի սեպտեմբերի 5-ի Վրաստանի №4426 օրենք – կայք, 23.09.2024թ.
Հոդված 48. Քաղաքաշինական պլանի մշակման գործընթացում շինարարության թույլտվության տրամադրման ժամանակավոր սահմանափակումը
1. Եթե քաղաքաշինական պլանը մշակման փուլում է, շինարարության թույլտվություն տրամադրող մարմինը կարող է հիմնավորված մերժման հիման վրա կասեցնել շինարարության թույլտվության տրամադրման հետ կապված վարչական վարույթը: Տվյալ սահմանափակման ժամկետը չպետք է գերազանցի 12 ամիսը։ Եթե ​​քաղաքաշինական պլանը հաստատվել է մինչև այս ժամկետը լրանալը, վարչական վարույթը կվերսկսվի պլանի հաստատման օրվանից։
2. Սույն հոդվածի առաջին մասով սահմանված սահմանափակման ժամկետը կարող է երկարաձգվել ոչ ավելի, քան 3 ամսով:
3. Եթե սույն հոդվածի 1-ին և(կամ) 2-րդ մասերով սահմանված ժամկետը լրանալուց հետո շինարարության թույլտվության տրամադրման ընթացակարգը չի վերսկսվել, թույլտվություն հայցողն իրավունք ունի պահանջել վնասի հատուցում: Վնասի չափը որոշվում է սույն օրենսգրքի 49-րդ հոդվածով սահմանված կարգի համաձայն։
4. Համապատասխան մունիցիպալիտետի գործադիր մարմինը, Վրաստանի կառավարության հետ համաձայնեցմամբ, կամ Վրաստանի կառավարությունն իրավունք ունեն սույն օրենսգրքի 36-րդ հոդվածի առաջին մասով սահմանված նպատակներին հասնելու համար ողջամիտ ժամկետով հայտարարել տարածքների զարգացման սահմանափակում:
Հոդված 49. Քաղաքաշինական պլանի մեջ փոփոխություն կատարելով և(կամ) այդ պլանի չեղարկմամբ պատճառված վնասի հատուցումը
1. Անշարժ գույքի սեփականատերը կամ դրա օրինական օգտագործողն իրավունք ունի պահանջել այն ուղղակի վնասի հատուցում, որը նրան հասցվել է իրավազոր մարմնի կողմից կառուցապատման մանրամասն պլանում փոփոխություն կատարելու կամ այդ պլանի չեղարկման պատճառով: Այս դեպքում վնասի չափը հաշվարկվում է ըստ այն ֆինանսական ծախսի, որ արել է անշարժ գույքի սեփականատերը կամ դրա օրինական օգտագործողը շինարարական/նախագծային գործունեության իրականացման ընթացքում, և որն անմիջականորեն բխում էր տվյալ պլանից։ Վնասի չափը կարող է որոշվել անշարժ գույքի սեփականատիրոջ և(կամ) դրա օրինական օգտագործողի և իրավազոր վարչական մարմնի միջև կնքված համաձայնագրի հիման վրա։ Անհամաձայնության դեպքում անշարժ գույքի սեփականատերը կամ դրա օրինական օգտագործողը կարող է դիմել դատարան։
2. Սույն հոդվածի առաջին մասով սահմանված պահանջի իրավունքը դադարում է գոյություն ունենալ, եթե կառուցապատման մանրամասն պլանի մեջ փոփոխություն կատարելուց կամ  այդ պլանի չեղարկումից անցել է 5 տարի:
Հոդված 50. Պետության և մունիցիպալիտետի անհրաժեշտ հանրային կարիքների համար արտոնյալ գնման իրավունքը
1. Պետությունը և(կամ) մունիցիպալիտետն ունեն հողամասի և դրան ամրացված շենք-շինության անհրաժեշտ հանրային կարիքների համար գնման արտոնյալ իրավունք՝ սեփականատիրոջ կողմից դրա օտարման դեպքում, եթե հողամասը գտնվում է.
ա) քաղաքաշինական պլանի գործողության տարածքում և, համաձայն այդ պլանի, հողամասը պետք է օգտագործվի հասարակական կամ պաշտպանական օբյեկտների շինարարության, քաղաքաշինական միջոցառումների իրականացման կամ բնակավայրի զարգացման համար,
բ) պատմական կառուցապատման պահպանության գոտում, և եթե տվյալ տարածքում գտնվող շենք-շինությունները չեն համապատասխանում այդ գոտու համար սահմանված պահանջներին։
2. Պետության և մունիցիպալիտետի արտոնյալ գնման իրավունքը ենթակա է «Հանրային ռեեստրի մասին» Վրաստանի օրենքով սահմանված կարգի համաձայն անշարժ գույքերի նկատմամբ իրավունքների ռեեստրում գրանցման։
3. Իրավազոր վարչական մարմինը արտոնյալ գնման իրավունքն օգտագործելու համար պետք հրապարակի հիմնավորված իրավական ակտ: Այս ակտը արտոնյալ գնման իրավունքի գրանցման համար ներկայացվում է Հանրային ռեեստրի ազգային գործակալություն։
4. Սույն օրենսգրքի նպատակների համար արտոնյալ գնման իրավունքը նշանակում է պետության, մունիցիպալիտետի իրավունքը՝ սեփականատիրոջից գույք գնելու այն գնով և նույն պայմաններով, որոնցով սեփականատերը մտադիր է վաճառել այդ գույքը երրորդ կողմին:
5. Սեփականատերը պարտավոր է իր սեփականությունը պետությանը և(կամ) մունիցիպալիտետին առաջարկել նույն գնով և նույն պայմաններով, որոնցով նա մտադիր է վաճառել այս գույքը երրորդ կողմին: Երրորդ կողմի հետ համաձայնեցված գնի և(կամ) պայմանների փոփոխության դեպքում սեփականատերը պարտավոր է պետությանը և(կամ) մունիցիպալիտետին առաջարկել գույքը արտոնյալ գնման իրավունքով գնել փոփոխված գնով և(կամ) պայմաններով։ 
6. Պետությունը և(կամ) մունիցիպալիտետը պարտավոր են 10 օրվա ընթացքում սեփականատիրոջը գրավոր տեղեկացնել արտոնյալ գնման իրավունքն իրականացնելու որոշումը։ Այս ժամկետում պատասխան չտալը կհամարվի գնման արտոնյալ իրավունքի օգտագործումից հրաժարում։ 
7. Սեփականատիրոջ և պետության և(կամ) մունիցիպալիտետի միջև պայմանագիրը պետք է կնքվի պետության և(կամ) մունիցիպալիտետի կողմի պատասխանելուց հետո, 5 աշխատանքային օրվա ընթացքում:
Հոդված 51. Հողամասերի փոխանակումը
1. Հողամասերի փոխանակման անհրաժեշտությունը կարող է բխել կառուցապատման պլանի/մանրամասն կառուցապատման պլանի իրականացման համար անհրաժեշտ հետևյալ միջոցառումներից.
ա) ներքին տրանսպորտային ճանապարհների և(կամ) ինժեներահաղորդակցական ցանցի կազմակերպում կամ ընդլայնում, 
բ) այլ ենթակառուցվածքային օբյեկտների շինարարություն,
գ) հողամասերի կոնֆիգուրացիայի ռացիոնալ փոփոխություն։
2. Հողամասի փոխանակում նշանակում է մունիցիպալիտետի կողմից սույն հոդվածի առաջին մասով սահմանված միջոցառումների իրականացման համար անհրաժեշտ հողամասի նկատմամբ սեփականության իրավունքի ձեռքբերում սեփականատիրոջը փոխարենը, որպես սեփականություն, հավասար արժեք ունեցող հողամաս փոխանցելու կամ ոչ համարժեք հողամաս փոխանցելու դեպքում՝ նաև դրամական փոխհատուցում տրամադրելով կամ այլ գույք տրամադրելով։ Հողամասերի փոխանակման ժամանակ պահանջվում է հողամասի սեփականատիրոջ համաձայնությունը։
3. Հողամասերի փոխանակման արդյունքում սեփականատիրոջը փոխանցվելիք հողամասի արժեքը, որպես կանոն, չպետք է պակաս լինի նրա սեփականության մեջ գտնվող հողամասի արժեքից: Հողամասի արժեքը որոշվում է աուդիտորական (փորձագիտական) եզրակացության հիման վրա։ Այս եզրակացության, ինչպես նաև հողամասի կադաստրային քարտեզի/քարտեզների պատրաստման հետ կապված ծախսերը հատուցում է համապատասխան մունիցիպալիտետի քաղաքապետարանը։
4. Եթե մասնավոր սեփականատիրոջը փոխանցվող գույքի արժեքը փոքր է նրա սեփականության մեջ գտնվող գույքի արժեքից, համապատասխան մունիցիպալիտետը պետք է սեփականատիրոջը փոխհատուցի գույքի արժեքների միջև եղած տարբերությունը՝ փոխանցելով որոշակի գումար և(կամ) այլ գույք։
5. Եթե հողամասի փոխանակում նախաձեռնողը մասնավոր սեփականատեր է, և նրան փոխանցվելիք գույքի արժեքը գերազանցում է մունիցիպալիտետին փոխանցվող գույքի արժեքը, մունիցիպալիտետին պետք է հատուցվի գույքի արժեքների միջև եղած տարբերությունը՝ փոխանցելով որոշակի գումար և(կամ) այլ գույք։
6. Հողամասերի փոխանակումը կարող է իրականացվել քաղաքաշինական միջոցառումների հետ կապված վարչական վարույթներին զուգահեռ անցկացվող վարչական վարույթի միջոցով, եթե կա սույն օրենսգրքի 63-րդ հոդվածի հիման վրա մշակված կառուցապատման պլանի նախագիծ:
Հոդված 52. Հողամասերի փոխանակման հետ կապված վարչական վարույթը
1. Հողամասերի փոխանակման անհրաժեշտության վերաբերյալ վարչական վարույթ կարող է հարուցվել մունիցիպալիտետի գործադիր մարմնի նախաձեռնությամբ կամ փոխանակումը նախաձեռնող մասնավոր սեփականատիրոջ դիմումի հիման վրա:
2. Հողամասի փոխանակման անհրաժեշտության մասին որոշումը կայացնում է համապատասխան մունիցիպալիտետի քաղաքապետարանը՝ նույն համայնքի սակրեբուլոյի համաձայնության հիման վրա:
3. Անհրաժեշտության դեպքում, սույն հոդվածի 2-րդ մասով սահմանված որոշումը կարող է կայացվել հողամասերի փոխանակման պլանի հիման վրա: Այս պլանը պետք է ներառի փոխանակման ենթակա հողամասերի տարածքը, փոխանակման ենթակա հողամասերի սահմանները, հողամասերի արժեքը, նոր կադաստրային քարտեզը և սեփականատերերի և դրամական փոխհատուցման վերաբերյալ տեղեկություններ։
4. Հողամասի փոխանակման անհրաժեշտության վերաբերյալ համապատասխան որոշում կայացնելուց հետո 2 ամսվա ընթացքում մունիցիպալիտետի և սեփականատիրոջ միջև կնքվում է հողամասերի փոխանակման վերաբերյալ վարչական պայմանագիր:
5. Քաղաք Թբիլիսիի մունիցիպալիտետի կառավարության նախաձեռնությամբ, հողամասերի փոխանակման փոխարեն կարող է կիրառվել Վրաստանի «Տեղական ինքնակառավարման օրենսգիրք» օրգանական օրենքով նախատեսված գույքի փոխանակման ընթացակարգը:
Հոդված 53. Բնակավայրերի տարածքների ապահովումը ընդհանուր օգտագործման ենթակառուցվածքով 
1. Քաղաքաշինական պլաններով սահմանված պահանջները կատարելու համար բնակավայրերի տարածքների ընդհանուր օգտագործման տրանսպորտային ենթակառուցվածքով և ջրահեռացման ցանցերով ապահովման համար պատասխանատու է մունիցիպալիտետը Վրաստանի օրենսդրությամբ սահմանված իրավասության շրջանակներում։
2. Հողամասի սեփականատերը/օգտագործողն իրավունք ունի մունիցիպալիտետի քաղաքապետարան դիմել  բնակավայրերի տեղական նշանակության հասարակական տրանսպորտի ենթակառուցվածքով և ջրահեռացման ցանցերով սեփական ֆինանսավորմամբ ապահովելու մասին նախաձեռնությամբ։ Մունիցիպալիտետի քաղաքապետարանի կողմից դրական որոշում կայացնելու դեպքում շահագրգիռ կողմի հետ կնքվում է վարչական պայմանագիր։
3. Քաղաքաշինական պլանների հիման վրա սահմանված ​​խտությունների նախատեսմամբ, բնակավայրերը ընդհանուր օգտագործման տրանսպորտային ենթակառուցվածով և ջրահեռացման ցանցերով ապահովելու ոլորտում իրավազոր անձինք պարտավոր են պլանավորել համապատասխան անցողականությամբ ցանցեր և հետևողականորեն իրականացնել այդ պլանները:

Գլուխ VII
Քաղաքաշինական միջոցառումներ
Հոդված 54. Քաղաքաշինական միջոցառումների իրականացումը բնակեցված թաղամասում և մշակութային ժառանգության պահպանության գոտում
1. Բնակեցված թաղամասում քաղաքաշինական միջոցառումների իրականացման հետ կապված հարցերը կարգավորվում են սույն գլխով սահմանված կանոններին համապատասխան:
2. Մշակութային ժառանգության պահպանության գոտու և մշակութային ժառանգության հուշարձանի դեպքում, քաղաքաշինական միջոցառումների իրականացման համար սույն գլխով սահմանված պահանջներից բացի, գործում են համապատասխան ոլորտի օրենսդրությամբ սահմանված պահանջներ:

Հոդված 55. Քաղաքաշինական միջոցառումների նպատակը
1. Քաղաքաշինական միջոցառումները պետք է ծառայեն հանրային շահերին և պետք է ստեղծեն երկրի առանձին մասերի բնապահպանական, սոցիալական, մշակութային, տնտեսական և հիգիենիկ վիճակի բարելավմամբ զարգացման հնարավորություն։ 
2. Քաղաքաշինական միջոցառումների իրականացման անհրաժեշտությունը որոշվում է առկա կառուցապատման դեգրադացման աստիճանին, բնակչության բնակման պայմանների և աշխատանքային պայմանների և բնակավայրերի ֆունկցիոնալ կարողության անկման մակարդակին համապատասխան:
Հոդված 56. Քաղաքաշինական միջոցառումների իրականացման կարգը
1.Քաղաքաշինական միջոցառումներ իրականացնելու իրավունք ունեն մունիցիպալիտետի գործադիր մարմինը, մունիցիպալիտետի կողմից ստեղծված իրավաբանական անձը կամ համապատասխան թույլտվություն ունեցող անձը:
2. Քաղաքաշինական միջոցառման սահմաններում գտնվող բազմաբնակարան տան բնակսեփականատերերի ընկերության կամ անհատական տան սեփականատիրոջ համաձայնություն քաղաքաշինական միջոցառման շրջանակներում աշխատանքներ կատարելիս անհրաժեշտ չէ, եթե դրանք աննշան վերակառուցման աշխատանքներ են (ճակատային մասի փոփոխություն, տանիքի վերանորոգում, պատշգամբի ամրացում և այլն), և դրանց իրականացման ընթացքում չեն փոխվում շենք-շինության և(կամ) մասնավոր սեփականության մեջ եղած տարածքի հիմնական պարամետրերը:
3. Քաղաքաշինական միջոցառումն իրականացնող անձի կողմից քաղաքաշինական միջոցառման տարածքում գտնվող բազմաբնակարան շենքի զարգացումը և(կամ) վերակառուցումն իրականացվում է բնակսեփականատերերի ընկերության այն անդամի/անդամների համաձայնությամբ, որի/որոնց անհատական ​​սեփականության մեջ եղած գույքի մակերեսը գերազանցում է անհատական ​​սեփականության մեջ եղած ընդհանուր մակերեսի կեսը, իսկ անհատական ​​տան զարգացումը և(կամ) վերակառուցումը իրականացվում է անհատական ​​տան սեփականատիրոջ համաձայնությամբ: Տվյալ համաձայնությունը կարող է արտահայտվել սեփականատիրոջ և քաղաքաշինական միջոցառումն իրականացնող անձի միջև կնքված պայմանագրով։
4. Քաղաքաշինական միջոցառման տարածքում գտնվող անշարժ գույքի բարելավումը կարող է ֆինանսավորվել Վրաստանի պետական ​​բյուջեից, մունիցիպալիտետի բյուջեից, քաղաքաշինական միջոցառումն իրականացնող անձի, անշարժ գույքի սեփականատիրոջ և(կամ) երրորդ կողմի միջոցներով:
5. Եթե քաղաքաշինական միջոցառման արդյունքում շենքի ընդհանուր մակերեսը մեծանում է 5 կամ ավելի տոկոսով, ավելացված մակերեսը մեկուսացված է և հնարավոր է դրա անկախ գործունեություն, ավելացված մակերեսը Հանրային ռեեստրում գրանցվում է որպես քաղաքաշինական միջոցառումն իրականացնող անձի և(կամ) անշարժ գույքի սեփականատիրոջ սեփականություն՝ մակերեսի ավելացումը ֆինանսավորելու համար կատարված ծախսերին համամասնորեն: Քաղաքաշինական միջոցառումն իրականացնող անձի սեփականության իրավունքը հանրային ռեեստրում կգրանցվի առանց բնակսեփականատերերի ընկերության և(կամ) սեփականատերերի համաձայնության։
6. Եթե բազմաբնակարան շենքի ավելացված մակերեսը շենքի ընդհանուր մակերեսի 5 տոկոսից պակաս է և(կամ) ավելացված մակերեսը մեկուսացված չէ և անհնար է դրա ինքնուրույն գործունեությունը, ավելացված մակերեսը բնակսեփականատերերի ընկերության սեփականությունն է, իսկ անհատական ​​տան դեպքում՝ ավելացված մակերեսը անհատական ​​տան սեփականատիրոջ սեփականությունն է։ Քաղաքաշինական միջոցառման տարածքում գտնվող անշարժ գույքի զարգացման դեպքում շենքի մակերեսը պետք է հավասար լինի առնվազն կառուցապատումից առաջ եղած շենքի մակերեսին, իսկ շենքի արժեքը պետք է գերազանցի կառուցապատումից առաջ եղած շենքի արժեքը։ Սա ապահովելու համար քաղաքաշինական միջոցառում իրականացնող անձը պարտավոր է քաղաքաշինական միջոցառման տարածքում գտնվող անշարժ գույքը կառուցապատելուց առաջ գնահատել շենքի մակերեսն ու արժեքը և համապատասխան եզրակացությունը ներկայացնել սեփականատիրոջը, ինչպես նաև քաղաքաշինական միջոցառման ավարտից հետո գնահատել շենքի մակերեսն ու արժեքը և համապատասխան եզրակացությունը ներկայացնել սեփականատիրոջը։
7. Եթե քաղաքաշինական միջոցառման տարածքում գտնվող անշարժ գույքը վթարային է և ենթակա չէ ամրացման, ինչը հաստատված է համապատասխան փորձագիտական ​​​​եզրակացությամբ, որի համաձայն դրա գոյությունը վտանգ է ներկայացնում մարդու առողջության և(կամ) կյանքի համար, ապա նման շենքի ապամոնտաժումը կատարվում է առանց շենքի սեփականատիրոջ համաձայնության: Այս դեպքում քաղաքաշինական միջոցառում իրականացնող անձը պարտավոր է շենքը քանդելուց առաջ սեփականատիրոջը փոխանցել առնվազն համարժեք գույք կամ արդար և լրիվ փոխհատուցման գումար, կամ, եթե նույն տեղում կառուցվում է նույն գործառույթով նոր շենք՝ նոր շենքում փոխանցել առնվազն հին շենքում նրա սեփականության տակ գտնվող տարածքին հավասար տարածք։ Եթե ​​նոր շենքի կառուցման ընթացքում շենքի ընդհանուր մակերեսը մեծանում է ավելի քան 5 տոկոսով, այնպես որ ավելացված տարածքը մեկուսացված է և կարող է գործել ինքնուրույն, ավելացված տարածքը հանրային ռեեստրում կգրանցվի որպես քաղաքաշինական միջոցառում իրականացնող անձի և(կամ) անշարժ գույքի սեփականատիրոջ սեփականություն և կփոխանցվի նրան՝ մակերեսի ավելացումը ֆինանսավորելու համար նրա կողմից կատարված ծախսերին համամասնորեն։ Քաղաքաշինական միջոցառումն իրականացնող անձի սեփականության իրավունքը կգրանցվի հանրային ռեեստրում՝ առանց բնակսեփականատերերի միավորման և(կամ) սեփականատերերի համաձայնության։
8. Սույն հոդվածի համաձայն իրականացված քաղաքաշինական միջոցառումների հետևանքով սեփականատիրոջը պատճառված վնասը հատուցում է քաղաքաշինական միջոցառումներն իրականացնող անձը։
9. Քաղաքաշինական միջոցառում իրականացնող անձն իրավազոր է ստանալ շինարարության թույլտվություն քաղաքաշինական միջոցառման տարածքում գտնվող ցանկացած անշարժ գույքի համար:
2019 թվականի դեկտեմբերի 20-ի Վրաստանի №5693 օրենք – կայք, 26.12.2019թ.
Հոդված 57. Քաղաքաշինական միջոցառման մասին շահագրգիռ անձին տեղեկացնելը
1. Քաղաքաշինական միջոցառման մասին տեղեկությունը պետք է նախապես տրամադրվի անշարժ գույքի բոլոր շահագրգիռ սեփականատերերին և(կամ) օգտագործողներին՝ այդ միջոցառման իրականացումից ոչ ուշ, քան 2 շաբաթ առաջ։ Հետաքրքրված կողմերը տեղեկացվում են նախագծի տարածքին մոտ հանրության համար տեսանելի վայրում տեղեկատվական ցուցանակի տեղադրմամբ, ինչպես նաև համապատասխան մունիցիպալիտետի քաղաքապետարանի պաշտոնական կայքի, իսկ անհրաժեշտության դեպքում՝ նաև զանգվածային լրատվամիջոցների միջոցով։
2. Ցանկացած շահագրգիռ անձ իրավունք ունի ներկայացնել իր կարծիքը համապատասխան մունիցիպալիտետում քաղաքաշինական միջոցառումների վերաբերյալ՝ համաձայն Վրաստանի ընդհանուր վարչական օրենսգրքի 118-րդ հոդվածով սահմանված կարգի:
Հոդված 58. Նախապատրաստական ​​հետազոտություններ
1. Մինչև քաղաքաշինական միջոցառումների վերաբերյալ որոշում կայացնելը մունիցիպալիտետի գործադիր մարմինը անցկացնում է նախապատրաստական ​​հետազոտություններ, որոնց հիման վրա որոշվում են այդ միջոցառումների իրականացման անհրաժեշտությունը, ինչպես նաև դրանց սոցիալական, տնտեսական և բնապահպանական կողմերը:
2. Սույն հոդվածի առաջին մասով սահմանված նախապատրաստական ​​հետազոտությունները չեն կարող անցկացվել, եթե տվյալ տարածքում արդեն իսկ գոյություն ունի ընթացիկ ժամանակահատվածի համար համապատասխան տեղեկություն:
Հոդված 59. Քաղաքաշինական միջոցառումների վերաբերյալ որոշումը
Սույն օրենսգրքի 55-րդ, 57-րդ և 58-րդ հոդվածներով սահմանված պահանջների պահպանմամբ համապատասխան մունիցիպալիտետի սակրեբուլոն նույն մունիցիպալիտետի գործադիր մարմնի առաջադրմամբ հաստատում է քաղաքաշինական միջոցառումների պլանը։ Այս պլանը պետք է սահմանի վերոնշյալ միջոցառումների նպատակներն ու շրջանակը, ինչպես նաև կարող է ներառել սպասվող բացասական հետևանքների նվազեցմանը և վերացմանը միտված սոցիալական, տնտեսական, բնապահպանական, մշակութային ժառանգության պահպանության, շինարարության, ենթակառուցվածքների և այլ նմանատիպ ասպեկտներ։ 
Հոդված 60. Քաղաքաշինական միջոցառումների տարածքում շինարարության թույլտվության տրամադրման ժամանակավոր սահմանափակումը
1. Քաղաքաշինական միջոցառումների ընթացքում այդ միջոցառումների տարածքում շինարարության թույլտվություն տրամադրելու իրավազոր մարմինը կարող է կասեցնել շինարարության թույլտվություն տրամադրելու համար սկսված վարչական վարույթը՝ պատճառաբանված մերժման հիման վրա: Այս սահմանափակման ժամկետը չպետք է գերազանցի 12 ամիսը։
2. Սույն հոդվածի առաջին մասով սահմանված սահմանափակման ժամկետը կարող է երկարաձգվել ոչ ավելի, քան 3 ամսով:
3. Եթե սույն հոդվածի 1-ին և(կամ) 2-րդ մասով սահմանված ժամկետը լրանալուց հետո շինարարության թույլտվության տրամադրման ընթացակարգը չի վերսկսվել, շինարարության թույլտվություն հայցողն իրավունք ունի պահանջել վնասի հատուցում:
4. Վնասի չափը հաշվարկվում է այն ֆինանսական ծախսերի հիման վրա, որն արել է շինարարության թույլտվություն հայցողը շինարարական գործունեության/ նախագծային գործունեության իրականացման ընթացքում, և որը անմիջականորեն բխում էր համապատասխան կառուցապատման պլանից/կառուցապատման մանրամասն պլանից։
5. Վնասի չափը կարող է որոշվել իրավազոր վարչական մարմնի և շինարարության թույլտվություն հայցողի միջև ձեռք բերված համաձայնագրի հիման վրա, կամ նրանց կողմից համատեղ ընտրված անկախ փորձագետի/աուդիտորի կողմից: Նշված փորձագետի/աուդիտորի ծախսերը վճարում է շինարարության թույլտվություն հայցողը։ 
Հոդված 61. Քաղաքաշինական միջոցառումների տարածքի կառուցապատման մանրամասն պլանի մշակումը
Անհրաժեշտության դեպքում, սույն օրենսգրքի 59-րդ հոդվածին համապատասխան կայացված որոշման հիման վրա, մունիցիպալիտետի գործադիր մարմինը ապահովում է կառուցապատման մանրամասն պլանի նախագծի մշակումը։
Հոդված 62. Կառուցապատման մանրամասն պլանի իրականացման համար պատասխանատու անձը
Քաղաքաշինական միջոցառումների տարածքի համար մշակված կառուցապատման մանրամասն պլանով սահմանված պահանջների կատարման համար պատասխանատու է համապատասխան մունիցիպալիտետը։
Հոդված 63. Քաղաքաշինական միջոցառումների տարածքի համար կառուցապատման մանրամասն պլանի մշակման կարգը
Սույն օրենսգրքի 61-րդ հոդվածով սահմանված կառուցապատման մանրամասն պլանի մշակմանը շահագրգիռ հանրային և վարչական մարմինների մասնակցության հետ կապված հարաբերությունները կարգավորվում են սույն օրենսգրքի 43-րդ հոդվածով սահմանված կարգին համապատասխան:

Գլուխ VIII
Շինարարության համար հողամասի օգտագործման և կառուցապատման կարգավորումը
Հոդված 64. Սույն գլխի նպատակները
1. Սույն գլխի նպատակներն են՝
ա) շինարարության համար հողամասի օգտագործման և կառուցապատման հիմնական պայմանների սահմանումը և շինարարական գործունեության մեջ լավագույն փորձի ներդրմանը նպաստումը,  
բ) ոչ շինարարական գոտում գտնվող հողամասի բացառության կարգով կառուցապատման պայմանների որոշումը։
2. Հողամասը շինարարության նպատակով օգտագործելիս և կառուցապատման ժամանակ պետք է պաշտպանված լինեն մարդկանց կյանքը, առողջությունը, հասարակական անվտանգությունը և կարգուկանոնը:
2019 թվականի դեկտեմբերի 20-ի Վրաստանի №5693 օրենք – կայք, 26.12.2019թ.:
Հոդված 65. Հողամասի կառուցապատման կարգավորման հիմնական հիմքը
1. Հողամասի կառուցապատման կարգավորման հիմնական հիմքը կառուցապատման մանրամասն պլանն է՝ համաձայն սույն օրենսգրքի 66-րդ հոդվածի:
2. Սույն հոդվածի առաջին մասով չնախատեսված այլ դեպքեր  կարգավորվում են սույն օրենսգրքի 67-րդ և 68-րդ հոդվածների և հիմնական դրույթների համաձայն:
3. Եթե կառուցապատման պլանով/կառուցապատման մանրամասն պլանով սահմանված է ֆունկցիոնալ գոտու փոփոխություն, որի հիման վրա հնարավոր է գյուղատնտեսական հողամասի նպատակային նշանակությունը փոխել ոչ գյուղատնտեսական հողամասի, շահագրգիռ անձն իրավունք ունի դիմել համապատասխան իրավազոր մարմին՝ հողամասի նպատակային նշանակության փոփոխությունը գրանցելու համար:
4. Սույն հոդվածի 3-րդ մասով սահմանված կառուցապատման պլանի/կառուցապատման մանրամասն պլանի հաստատման արդյունքում  հողամասի նպատակային նշանակությունը փոփոխելու վերաբերյալ շահագրգիռ անձի կողմից համապատասխան իրավազոր մարմին ներկայացված դիմումը հիմք է հանդիսանում Հանրային ռեեստրի ազգային գործակալության կողմից հողամասի նպատակային նշանակությունը փոխելու համար:
Հոդված 66. Կառուցապատման մանրամասն պլանի գործողության տարածքում գտնվող հողամասը
1. Կառուցապատման մանրամասն պլանի գործողության տարածքում գտնվող հողամասի վրա շինարարությունը թույլատրվում է սույն պլանին համապատասխան:
2. Շինարարության թույլտվություն տրամադրելու հիմնական հիմքը կառուցապատման մանրամասն պլանն է:
Հոդված 67. Կառուցապատման ձևավորված համակարգում գտնվող հողամասը 
1. Այն հողամասի համար, որը կառուցապատման ձևավորված համակարգում է գտնվում և որի վրա չի տարածվում կառուցապատման մանրամասն պլանը, շինարարության թույլտվություն կարող է տրվել գործող քաղաքաշինական պլանի (եթե այդպիսին կա) և հիմնական դրույթների պահանջների հիման վրա, եթե այն ըստ օգտագործման տեսակի, կառուցապատման պարամետրերի, կառուցապատման տեսակի և հողամասի վրա շենք-շինության տեղակայման առումով համապատասխանում է կառուցապատման տարածքի շրջակա միջավայրին և չի հակասում հարևանային շահերին:
2. Կառուցապատման ձևավորված համակարգում հողամասի շինարարության համար օգտագործման պայմանները սահմանվում են սույն օրենսգրքի 103-րդ և 104-րդ հոդվածներով և հիմնական դրույթներով սահմանված կանոններին համապատասխան:
3. Մասնավոր սեփականության մեջ առկա ​​ գյուղատնտեսական նշանակության հողամասի վրա թույլատրվում է անհատական բնակելի տան շինարարություն ֆունկցիոնալ գոտու/ֆունկցիոնալ ենթագոտու և(կամ) կառուցապատման առկա միջավայրի համաձայն: Նման հողամասի վրա շինարարությունը թույլատրվում է նաև սույն օրենսգրքի 68-րդ հոդվածի համաձայն։ 
Հոդված 68. Կառուցապատման ձևավորված համակարգից դուրս գտնվող հողամաս 
Այն հողամասի վրա, որը գտնվում է կառուցապատման ձևավորված համակարգից դուրս և որի վրա չի տարածվում կառուցապատման մանրամասն պլանը, շինարարության թույլտվություն կարող է տրվել միայն համապատասխան տարածքի գործառույթով պայմանավորված շենք-շինության կառուցման համար (բացառությամբ բնակելի գործառույթ պարունակող կամ հիմնական դրույթներով սահմանված շենք-շինության կառուցման), գործող տարածական պլանավորման, քաղաքաշինական պլանի (եթե այդպիսիք կան) և հիմնական դրույթների պահանջների հիման վրա, եթե դա չի հակասում հանրային շահերին։
2019 թվականի դեկտեմբերի 20-ի Վրաստանի №5693 օրենք – կայք, 26.12.2019թ.
Հոդված 69. Շինարարական զարգացման նպատակների համար անհամապատասխան հողամասի և(կամ) շենք-շինության որոշումը 
1. Շինարարական զարգացման նպատակների համար անհամապատասխան է այն հողամասը և(կամ) շենք-շինությունը, որը չի համապատասխանում կառուցապատման պլանով կամ/և հիմնական դրույթներով թույլատրված օգտագործման տեսակին, կառուցապատման պարամետրերին, հողամասի վրա շենք-շինության տեղակայման կանոններին, հողամասի մակերեսի պարամետրերին կամ գտնվում է ոչ շինարարական գոտում։ Անհամապատասխանությունը որոշվում է յուրաքանչյուր կոնկրետ դեպքում՝ շինարարության զարգացման կոնկրետ նպատակի նկատմամբ։
2. Շահագրգիռ անձն իրավունք ունի դիմել իրավազոր մարմնին հողամասի և(կամ) շենքի համապատասխանությունը/անհամապատասխանությունը հետագա շինարարական զարգացման նպատակների համար որոշելու համար: Իրավազոր մարմինը պարտավոր է 5 աշխատանքային օրվա ընթացքում դիմումատուին տրամադրել տեղեկություն նշված հարցի վերաբերյալ։
3. Եթե սույն հոդվածի 2-րդ մասով նախատեսված տեղեկությունը չի տրամադրվել մինչև շինարարության ծանուցման վերաբերյալ դիմում  ներկայացնելը, հողամասի և(կամ) շենք-շինության համապատասխանությունը/ անհամապատասխանությունը որոշվում է շինարարության ծանուցման մասին դիմումի քննարկման փուլում կամ շինարարության թույլտվության տրամադրման I փուլում, իսկ սույն օրենսգրքի 102-րդ հոդվածի 1-ին մասով նախատեսված դեպքում՝ կառուցապատման մանրամասն պլանի քննարկման փուլում:
4. Անհամապատասխան հողամասի և շենք-շինության հետագա զարգացումը (նոր շինարարություն, շենքի պարամետրերի փոփոխությանը հանգեցնող վերակառուցում, հարմարեցում, հողամասի բաժանում/հողամասերի միավորում) տեղի է ունենում անհամապատասխանության նվազեցման կամ վերացման պայմանով:
5. Եթե հողամասը և(կամ) շենք-շինությունը միաժամանակ ներառված է մշակութային ժառանգության պահպանության գոտում, պահպանվող տարածքներում, անտառային, ջրային ֆոնդի կամ հանքային ֆոնդի հողային տարածքում, կամ դրա նկատմամբ կիրառվում է այլ ռեժիմ, դրա շինարարության համար օգտագործման պայմանները պետք է նախատեսեն նաև այդ գոտու և(կամ) ռեժիմի համար սահմանված պահանջները:
6. Մշակութային ժառանգության պահպանության գոտում կառուցապատման մանրամասն պլանով կարող են սույն հոդվածի առաջին մասով նախատեսված ասպեկտների համար սահմանվել առանձին ցուցանիշներ: 
2019 թվականի դեկտեմբերի 20-ի Վրաստանի №5693 օրենք – կայք, 26.12.2019թ.
2020 թվականի մայիսի 22-ի Վրաստանի №5967 օրենք – կայք, 28.05.2020წ.

Հոդված 70. Շինարարական հողամասի բաժանումը և(կամ) շինարարական հողամասերի միավորումը
Շինարարական հողամասի բաժանման/շինարարական հողամասերի միավորման դեպքում, որի/որոնց վրա տեղակայված է շենք-շինություն, պետք է նախատեսված լինեն նաև սույն օրենսգրքի 66-րդ–69-րդ և 72-րդ հոդվածներով սահմանված պահանջները:
2019 թվականի դեկտեմբերի 20-ի Վրաստանի №5693 օրենք – կայք, 26.12.2019թ.
Հոդված 71. Հողամասի վրա անհրաժեշտ ճանապարհի և սերվիտուտի որոշումը
1. Պետության և(կամ) մունիցիպալիտետի սեփականության մեջ գտնվող հողամասի վրա իրավազոր մարմնի վարչաիրավական ակտի հիման վրա կարող է սահմանվել անհրաժեշտ ճանապարհ և(կամ) սերվիտուտ, եթե դա պայմանավորված է պետական, հանրային կամ մասնավոր շահերով: Հանրային ռեեստրի ազգային գործակալությունը այս հողամասի սերվիտուտը գրանցում է վերոնշյալ վարչաիրավական ակտի հիման վրա։
2. Մասնավոր սեփականության մեջ գտնվող հողամասի վրա անհրաժեշտ ճանապարհի և սերվիտուտի հաստատման հետ կապված հարաբերությունները կարգավորվում են Վրաստանի քաղաքացիական օրենսգրքի համաձայն։
3. Եթե վերացել են այն փաստական ​​հանգամանքները, որոնց հիման վրա սահմանվել են սույն հոդվածի առաջին մասով սահմանված իրավունքները, համապատասխան վարչական մարմինը չեղարկում է սույն հոդվածի առաջին մասում նշված ակտը:
Հոդված 72. Հողամասի ապահովումը ենթակառուցվածքներով 
1. Քաղաքում, բացառությամբ մշակութային ժառանգության պահպանության գոտու, հողամասի վրա նոր շինարարությունը և(կամ) հողամասի վրա գտնվող շենք-շինության այնպիսի վերակառուցումը, որը մեծացնում է շենք-շինության առկա պարամետրերը, թույլատրվում է միայն այն դեպքում, եթե այն պատշաճ կերպով ապահովված է/ապահովված է մոտեցող ավտոմոբիլային ճանապարհով, այդ թվում, սերվիտուտի օգտագործմամբ:
2. Մշակութային ժառանգության պահպանության գոտում հողամասի ենթակառուցվածքներով ապահովումն իրականացվում է համապատասխան օրենսդրությամբ սահմանված կարգին համապատասխան:
3. Շենք-շինության էլեկտրաէներգիայով, բնական գազով, ջրամատակարարմամբ, կոյուղու և ջրահեռացման ցանցերով, կապի գծերով և տրանսպորտային ենթակառուցվածքով ապահովումն իրականացվում է Վրաստանի օրենսդրությամբ սահմանված կարգով:
4. Շինարարության թույլտվություն տրամադրելու դեպքում շինարարության թույլտվություն տրամադրող մարմինը սույն օրենսգրքի 103-րդ հոդվածի 3-րդ մասի «ա» և «բ» ենթակետերով նշված տեղեկությունը 10 աշխատանքային օրվա ընթացքում ուղարկում է էլեկտրաէներգիայի բաշխման ցանցի, բնական գազի բաշխման ցանցի, ջրամատակարարման բաշխման ցանցի (եթե այդպիսիք կան) սեփականատեր ընկերություններին և ջրահեռացման ցանցի սեփականատիրոջը (այն դեպքում, եթե շինարարության թույլտվություն տրամադրողը և ջրահեռացման ցանցի սեփականատերը տարբեր անձինք են): Այս մասը չի տարածվում այն մունիցիպալիտետների վրա, որտեղ սահմանված է էլեկտրոնային եղանակով շինարարության թույլտվություններ տրամադրելու կարգը։
2019 թվականի դեկտեմբերի 20-ի Վրաստանի №5693 օրենք – կայք, 26.12.2019թ.
Հոդված 73. Հողամասերի և շենք-շինությունների էլեկտրաէներգիայով, բնական գազով, ջրով և կոյուղով ապահովման կարգավորումը
Հետաքրքրված անձի դիմելու դեպքում, հողամասը և շենքը պետք է ապահովվեն էլեկտրաէներգիայով, բնական գազով, ջրով և կոյուղով համապատասխան ցանցի սեփականատիրոջ կողմից «Էլեկտրաէներգիայի (հզորության) մատակարարման և սպառման կանոնների հաստատման մասին», «Բնական գազի մատակարարման և սպառման կանոնների հաստատման մասին» և «Խմելու ջրի մատակարարման և սպառման կանոնների հաստատման մասին» Վրաստանի էներգետիկայի և ջրամատակարարման կարգավորման ազգային հանձնաժողովի որոշումներով սահմանված կանոնների համաձայն։ 
Հոդված 74. Հողամասի հարակից գոտու կարգավորումը
1. Հողամասի հարակից գոտու կարգավորման նպատակն է տարածքի ինսոլյացիայի, բնական լուսավորության, օդափոխության, հրդեհային անվտանգության, տարհանման և կանաչապատման պահանջների բավարարումը։ 
2. Հարակից գոտին լինում է երկու տեսակի՝ 
ա) հանրային հարակից գոտի,
բ) հարևանության հարակից գոտի։
3. Հարևանության հարակից գոտու պահպանում անհրաժեշտ չէ, եթե կառուցապատման պլանով և(կամ) կառուցապատման մանրամասն պլանով, ինչպես նաև Վրաստանի օրենսդրության հիման վրա պարտադիր է կամ թույլատրված է շենք-շինությունների տեղակայում հողամասի սահմանի վրա:
4. Հարակից գոտիները կարգավորվում են հիմնական դրույթներով։ Հիմնական դրույթները պետք է ներառեն.
ա) հարակից գոտիների միմյանց նկատմամբ հարաբերությունը և շենքերի միջև հեռավորությունը հաշվարկելու կարգը,
բ) հարակից գոտու նկատմամբ շենք-շինության պարամետրերը (այդ թվում, բարձրությունը) որոշելու կարգը,
գ) հարակից գոտի շենք-շինությունների մասերի ներթափանցման կարգը,
դ) հարակից գոտում օժանդակ շենք-շինության տեղակայման կարգը։ 
Հոդված 75. Հողամասի վրա ջրաթափանցելիության համար անհրաժեշտ տարածքների պահպանումը
1. Շինարարության թույլտվություն տրամադրելիս՝ մունիցիպալիտետը պարտավոր է սահմանել պահանջներ, որոնք ապահովում են հողամասի վրա հողի մեջ ջրաթափանցելիության համար անհրաժեշտ ազատ տարածքների պահպանումը՝ կանաչապատման նվազագույն գործակցով սահմանված մակերեսի նախատեսմամբ։ 
2. Հողամասի կանաչապատման գործակցով որոշվում է հողամասի տարածքի մակերեսի նվազագույն բաժինը, որը չպետք է ծածկված լինի   անջրաթափանց նյութով, որի տակ չպետք է լինի շենք-շինություն և(կամ) դրա մասեր, և որը նախատեսված է ջրահեռացման և կանաչապատման համար: 
3. Սույն հոդվածի առաջին մասով սահմանված ազատ տարածությունների պահպանումը ենթադրում է նաև հողամասի մակերեսի այնպիսի սալարկում, որ հողը կարողանա ջուրն անցկացնել (ջրաթափանցելիություն).

Հոդված 76. Հողամասում ավտոկայանատեղիի կազմակերպումը
Հողամասում ավտոկայանատեղիի կազմակերպման հետ կապված հարցերը կարգավորվում են հիմնական դրույթներին համապատասխան։ Բացառությունները և(կամ) լրացուցիչ պայմանները սահմանվում են համապատասխան մունիցիպալիտետի սակրեբուլոյի իրավական ակտով։
Հոդված 77. Հողամասի ցանկապատման ընդհանուր կարգը
1. Հողամասն այնպես պետք է ցանկապատված լինի (բացառությամբ շինհրապարակի ժամանակավոր ցանկապատման), որ ապահովվի լուսավորվածության, օդափոխության, բնակավայրի ​​արտաքին տեսքի գեղագիտական պահպանումը և այլ հանրային շահերի պահպանությունը։
2. Հիմնական դրույթներով սահմանված հողամասի ցանկապատման պայմանները պետք է հիմնված լինեն սույն հոդվածի առաջին մասով սահմանված սկզբունքների վրա։

Գլուխ IX
Հիմնական պահանջները շենք-շինությունների նկատմամբ
Հոդված 78. Շենք-շինությունների նկատմամբ հիմնական պահանջների հետ կապված տեխնիկական կանոնակարգերը և չափորոշիչները
1. Շենք-շինությունների նկատմամբ հիմնական պահանջները սահմանվում են սույն օրենսգրքով, տեխնիկական կանոնակարգերով և չափորոշիչներով։
2. Վրաստանի կառավարության կողմից սույն գլխով սահմանված պահանջների հետ կապված համապատասխան տեխնիկական կանոնակարգեր մշակելիս պետք է նախատեսվեն շենք-շինության նախագծման, շինարարության և շահագործման մասին Եվրոպական ստանդարտացման կոմիտեի (CEN) կողմից մշակված եվրոպական չափորոշիչները՝ եվրակոդերը, իսկ, անհրաժեշտության դեպքում՝ նաև այլ միջազգային շինարարական կանոնակարգեր և չափորոշիչներ։
3. Սույն հոդվածով սահմանված կանոնակարգերն ու չափորոշիչները մշակելիս պետք է նախատեսվի նաև միջազգային լավագույն փորձը։
4. Մշակութային ժառանգության հուշարձանի դեպքում, սույն հոդվածով սահմանված կանոնակարգերն ու չափորոշիչները մշակելիս, պետք է նախատեսվեն նաև համապատասխան ոլորտի օրենսդրությամբ սահմանված պահանջները։
Հոդված 79. Ընդհանուր պահանջները շենք-շինությունների նկատմամբ 
1. Շահագործման ընթացքում շենք-շինությունը պետք է համապատասխանի նրա՝ շինարարական փաստաթղթով (եթե այդպիսի փաստաթուղթ գոյություն ունի) սահմանված գործառույթին, ինչպես նաև մարդու առողջության պահպանության, շրջակա միջավայրի համար անվնասության, անվտանգության և բարեկարգման պահանջներին։
2. Շենք-շինությունն այնպես պետք է նախագծվի և կառուցվի, որ ապահովվի ժամանակի ընթացքում դրա առավելագույն  դիմացկունությունը:
3. Մինչև 2019 թվականի հունիսի 3-ը կառուցված շենք-շինությունների վերակառուցման ընթացքում հնարավորինս պետք է պահպանվեն սույն գլխով սահմանված պահանջները։

Հոդված 80. Շենք-շինությունների ճարտարապետական ​​պարամետրերի և գեղագիտական ​​բնութագրերի կարգավորումը
1. Շենք-շինության ճարտարապետական ​​պարամետրերը և գեղագիտական ​​բնութագրերը որոշվում են քաղաքաշինական պլանով և(կամ) մունիցիպալիտետի սակրեբուլոյի իրավական ակտով, որի նպատակն է ձևավորել/պահպանել բարձր գեղագիտական ​​արժեք ներկայացնող զարգացման միջավայր և բարձրացնել կյանքի որակը։
2. Շենք-շինության ճարտարապետական ​​պարամետրերը և գեղագիտական ​​բնութագրերը կարող են որոշվել ինչպես մունիցիպալիտետի ամբողջ տարածքի, այնպես էլ դրա մասերի համար:
3. Սույն հոդվածի առաջին մասով սահմանված պարամետրերին և բնութագրերին անհամապատասխանությունը կարող է հիմք հանդիսանալ շինարարության թույլտվության տրամադրումը մերժելու համար, եթե այդ պարամետրերը և բնութագրերը շինարարության թույլտվության ստանալու համար թույլտվության հայտ ներկայացնելուց առաջ են սահմանվել:
4. Մունիցիպալիտետի սակրեբուլոյի որոշումով սահմանված ​​որոշակի տարածքներում և(կամ) որոշակի շենք-շինության նկատմամբ, որն ունի բարձր ուրբանային արժեք և(կամ) որի ճարտարապետական-գեղագիտական ​​լուծումը ներկայացնում է բարձր հանրային հետաքրքրություն, նոր շինարարության կամ շենք-շինության էական վերակառուցման ճարտարապետական ​​էսքիզը/ ճարտարապետական ​​նախագիծը պետք է ընտրվի բաց մրցույթի կարգով։
5. Եթե նոր շինարարության կամ շենք-շինության էական վերակառուցման ճարտարապետական ​​էսքիզի/ճարտարապետական ​​նախագծի համար հայտարարվում է բաց մրցույթ, մրցույթի կազմակերպիչը սույն հոդվածի առաջին մասով սահմանված պարամետրերի և բնութագրերի նկատմամբ կարող է սահմանել նոր և(կամ) մանրամասն պահանջներ:
6. Բաց մրցույթի կարգով ընտրված (հաղթող) նախագիծը հանդիսանում է շինարարության թույլտվություն տրամադրելու մասին նախնական որոշում։ Շինարարության թույլտվության տրամադրման և(կամ) շինարարական աշխատանքների իրականացման ընթացքում այս նախագծում կարող են կատարվել միայն ոչ էական փոփոխություններ։
7. Սույն հոդվածով սահմանված մրցույթի անցկացման կարգը սահմանվում է Վրաստանի կառավարության իրավական ակտով։
8. Շենք-շինության գեղագիտական ​​կողմը չպետք է հակասի ձևավորված, արժեքավոր կառուցապատմամբ հաստատված սկզբունքներին և, միևնույն ժամանակ, պետք է պատասխանի ժամանակակից պահանջներին։ Բարձր ուրբանային արժեք ներկայացնող տարածքները և համապատասխան գեղագիտական ​​պարամետրերը կարգավորվում են մունիցիպալտետի սակրեբուլոյի իրավական ակտի հիման վրա։
9. (Հանվել է՝ 20.12.2019, №5693):
10. (Հանվել է՝ 20.12.2019, №5693):

Հոդված 81. Շենք-շինությունների կառուցվածքային ամրությունը, կայունությունը և հուսալիությունը
Շենք-շինությունը այնպես պետք է նախագծվի և կառուցվի, որ շահագործման ընթացքում, սահմանային նախագծային ծանրաբեռնման ժամանակ․
ա) շինության առանձին մասերը, դրանց միացման հանգույցները, շենք-շինության հիմքը չենթարկվեն խախտման և պահպանեն իրենց ամրությունը,
բ) շենք-շինությունը պահպանի կայունությունը/հավասարակշռությունը, իսկ դրա դեֆորմացիան չպետք է գերազանցի թույլատրելի շեմը,
գ) շենք-շինության կրող կառուցվածքները և ինժեներական համակարգերը լինեն հուսալի և դրա շահագործման ողջ ընթացքում, հատկապես՝ սեյսմիկ ազդեցության ժամանակ, բավարարեն համապատասխան տեխնիկական կանոնակարգերով սահմանված պահանջները։
Հոդված 82. Հրդեհային անվտանգության պահպանությունը
Շենք-շինությունը Վրաստանի օրենսդրությամբ սահմանված կարգով այնպես պետք է նախագծվի և կառուցվի, որ հրդեհի ժամանակ՝
ա) շենք-շինությունը պահպանի իր ամրությունն ու կայունությունը,
բ) շենքի մի մասից մյուս մասեր կրակի և(կամ) ծխի տարածումը պետք է նվազագույնի հասցվի,
գ) կրակի տարածումը հարակից շենք-շինության վրա նվազագույնի հասցվի,
դ) հնարավոր լինի մարդկանց անվտանգ տարհանում, ինչպես նաև հրշեջ-փրկարարական ստորաբաժանումների կողմից հրդեհի մարում, մարդկանց և գույքի փրկում։ 
Հոդված 83. Հիգիենայի, առողջության և շրջակա միջավայրի պահպանությունը
Շենքը պետք է նախագծվի և կառուցվի այնպես, որ դրա շահագործման ընթացքում պահպանվեն շենք-շինության ինսոլյացիայի նկատմամբ պահանջները (եթե այդպիսիք կան) և շենք-շինության բնակիչների, հարևանների և աշխատակիցների շահերը՝ նրանց առողջության պահպանությունն ու բնական լուսավորությունն ապահովելու համար։
Հոդված 84. Շենք-շինության շահագործման ժամանակահատվածում անվտանգության պահպանությունը 
1. Շենք-շինությունն այնպես պետք է նախագծվի և կառուցվի, որ շահագործման ընթացքում չվտանգի մարդկանց կյանքը և առողջությունը: Հատուկ ուշադրություն պետք է դարձվի էլեկտրական լարերի վնասմանը, շինանյութերի և արտադրանքի ցած թափվելուն, բախումներին, պայթյունին, վայր ընկնելուն և այլ խնդիրներին։
2. Շենք-շինությունների նախագծման և շինարարության ժամանակ պետք է նախատեսվեն նաև քաղաքացիական անվտանգության ինժեներատեխնիկական միջոցառումները, որոնց նպատակն է պաշտպանել բնակչությանը արտակարգ իրավիճակներից, նվազեցնել սպասվող կորուստներն ու ավերածությունները, ինչպես նաև ստեղծել անհրաժեշտ պայմաններ փրկարարական և այլ արտակարգ գործողություններին նպաստելու համար:
Հոդված 85. Սահմանափակ հնարավորություն ունեցող անձանց համար շենք-շինության և հասարակական տարածքի օգտագործման հնարավորության ապահովումը 
1. Շենք-շինությունը (բացառությամբ անհատական ​​բնակարանի) պետք է նախագծվի և կառուցվի այնպես, որ պահպանված լինեն սահմանափակ հնարավորություն ունեցող անձանց համար Վրաստանի օրենսդրությամաբ սահմանված պայմանները։ 
2. Սույն հոդվածի առաջին մասով սահմանված պահանջը տարածվում է նաև նույն մասով սահմանված շենք-շինությանը հատկացված հողամասի վրա, ինչպես նաև հանրային տարածքի վրա (զբոսայգի, այգի, ճեմուղի, պուրակ, փողոց, մայթ և այլն):
Հոդված 86. Աղմուկից պաշտպանության ապահովումը
Շենք-շինությունը պետք է նախագծվի և կառուցվի այնպես, որ պահպանվեն ձայնամեկուսացման նորմերը (առկայության դեպքում) և, Վրաստանում գործող աղմուկի նորմերին համապատասխան ապահովվի այն օգտագործողների և(կամ) մոտակայքում բնակվող անձանց կողմից սեփականության օգտագործումն ըստ նշանակության, ինչպես նաև նրանց հանգստի և աշխատանքի համար համապատասխան պայմանները։
Հոդված 87. Շենքերի էներգաարդյունավետությունը
[bookmark: _GoBack]Շենքի առավելագույն էներգաարդյունավետությունը պետք է ապահովվի կառուցապատման մեջ դրա ռացիոնալ տեղակայմամբ, հորիզոնի կողմերի նկատմամբ ճիշտ կողմնորոշմամբ, սահմանազատող կառույցները և պարամետրերը ընտրելով ջերմատեխնիկական հաշվարկների վրա հիմնվելով, սահմանազատող կառույցների պատշաճ ջերմամեկուսացմամբ, ինսոլյացիայի հաշվարկման վրա հիմնվելով՝ արևապաշտպան տարրերի նախատեսմամբ, ջեռուցման, օդորակման, լուսավորության, օդափոխության և(կամ) այլ ժամանակակից էներգախնայող սարքերի ու սարքավորումների օգտագործմամբ։
Հոդված 88. Վերականգնվող էներգիայի օգտագործումը շենք-շինություններում
1. Շենք-շինության նախագծման և կառուցման ընթացքում պետք է նախատեսվի վերականգնվող էներգիայի օգտագործման հնարավորությունը։
2. Շենք-շինության մեջ վերականգնվող էներգիայի օգտագործումը կարող է ներառել հետևյալ տեխնիկական միջոցները.
ա) արևային էներգիայի պասիվ օգտագործում,
բ) արևային էներգիայի ակտիվ օգտագործում (արևի էներգիայով աշխատող ջրատաքացուցիչ սարքեր, համակցված տաք ջրամատակարարման համակարգեր, արևային ֆոտոմարտկոցներ),
գ) քամու էներգիայի օգտագործում,
դ) երկրաջերմային ջեռուցման/սառեցման և տաք ջրով մատակարարման համակարգեր,
ե) այլ համակարգեր, որոնք հնարավորություն են տալիս արդյունավետորեն օգտագործել վերականգնվող էներգիան։


 
 Գլուխ X
Շինանյութերի որակի նկատմամբ հիմնական պահանջները
Հոդված 89. Շինանյութերի նկատմամբ պահանջները
1. Շինանյութերը, եթե օգտագործվում են ողջամիտ ժամկետում և պիտանելիության ժամկետի սահմաններում, չպետք է վտանգ ներկայացնեն մարդու անվտանգությանը և առողջությանը։
2. Շինանյութերի նկատմամբ հիմնական պահանջները սահմանվում են տեխնիկական կանոնակարգերով։ Դրանք մշակելիս պետք է նկատի առնվեն սույն գլխում սահմանված պահանջները, ինչպես նաև շենք-շինությունների դասերը սահմանող բնութագրերը:
3. Շինանյութերի տեղաբաշխումը շուկայում իրականացվում է Վրաստանի օրենսդրությանը համապատասխան՝
Հոդված 90. Շինանյութերի համապատասխանության գնահատումը
Շինանյութերի համապատասխանության գնահատումը կատարվում է «Արտադրանքի անվտանգության և ազատ շրջանառության մասին» օրենսգրքի VIII գլխի համաձայն։
Հոդված 91. Շինանյութերի որակի վերաբերյալ տեղեկությունները 
Շինանյութերի որակի վերաբերյալ սպառողներին տեղեկությունների տրամադրումն իրականացվում է «Արտադրանքի անվտանգության և ազատ շրջանառության մասին» օրենսգրքի 12-րդ հոդվածի համաձայն։

Գլուխ XI
Շինարարության թույլտվություն տրամադրելու պայմաններն ու հիմքը
2019 թվականի դեկտեմբերի 20-ի Վրաստանի № 5693 օրենք – կայք, 26.12.2019թ.
Հոդված 92. Շինարարության համար նախատեսված ֆունկցիոնալ ենթագոտում շենք-շինության տեղակայումը 
1. Շինարարության համար նախատեսված ֆունկցիոնալ ենթագոտում թույլատրվում է այնպիսի շենք-շինության շինարարություն, որը համապատասխանում է այդ ենթագոտում թույլատրված օգտագործման տեսակին։
2. Հիմնական դրույթներով ֆունկցիոնալ ենթագոտում թույլատրված օգտագործման տեսակին համապատասխանող շենք-շինության շինարարություն կարող է չթույլատրվել, եթե այդ շենք-շինությունը տեղադրությամբ, չափով և ֆունկցիոնալ նշանակությամբ հակասում է այս ենթագոտու առանձնահատկությանը և(կամ) հարևանային շահերի պահպանության սկզբունքին։
3. Հողամասի կառուցապատման և(կամ) հողամասի կառուցապատման ինտենսիվության առավելագույն գործակիցը կարող է գերազանցվել միայն սույն օրենսգրքի 41-րդ հոդվածի 5-րդ մասով նախատեսված դեպքերում։
4. Խոշոր ենթակառուցվածքային նախագծի իրականացման ժամանակ չեն գործում սույն օրենսգրքի 66-րդ−69-րդ հոդվածներով սահմանված պահանջները։ Այս դեպքում շինարարության թույլտվության տրամադրման գործընթացում պետք է ապահովվի համապատասխան մունիցիպալիտետի մասնակցությունը, ինչպես նաև, պետք է նախատեսվեն այս մունիցիպալիտետի տարածքի պլանավորման և քաղաքաշինական պլանները (առկայության դեպքում)՝ շահերի բախման սկզբունքի պահպանմամբ։
Հոդված 93. Շենք-շինության շինարարության իրականացման իրավական հիմքերը
1. Շենք-շինության շինարարության իրականացման իրավական հիմքը շինարարության ծանուցումն է կամ շինարարության թույլտվությունը, բացառությամբ սույն հոդվածի 3-րդ և 6-րդ մասերով նախատեսված դեպքերի:
2. Այն շինարարական աշխատանքներ կատարելիս, որոնք ենթակա չեն շինարարական ծանուցման կամ շինարարության թույլտվություն ստանալու պարտավորության, պետք է պահպանվեն համապատասխան օրենսդրությամբ սահմանված պահանջները: 
3. Շենք-շինության կամ/և Վրաստանի օրենսդրությամբ սահմանված շինարարական փաստաթղթերում աննշան փոփոխություններ կատարելը շինարարության ծանուցում կամ շինարարության թույլտվություն չի պահանջում: Շենք-շինության կամ/և Վրաստանի օրենսդրությամբ սահմանված շինարարական փաստաթղթերում այնպիսի փոփոխության կատարումը, որը գերազանցում է աննշան փոփոխությամբ թույլատրված սահմանները, պահանջվում է սույն հոդվածով սահմանված իրավական փաստաթղթերի սկզբից ձեռքբերում։ Այն աննշան փոփոխության բնութագրերը և պարամետրերը, որոնց ներդրումը չի պահանջում շինարարության թույլտվություն կամ շինարարության մասին ծանուցում, սահմանվում են Վրաստանի կառավարության որոշմամբ։
4. Ծանուցման ենթակա, բայց առանց դրա սկսված շինարարությունը համարվում է չարտոնված շինարարություն: Չարտոնված շինարարություն է համարվում նաև շինարարության թույլտվության խախտումով իրականացված շինարարությունը, որը դուրս է ծանուցման պարտավորության համար սահմանված դասի շենք-շինության բնութագրերից։ 
5. Ծայրահեղ անհրաժեշտության (բնական, մարդածին և(կամ) այլ անհաղթահարելի իրավիճակի) դեպքում իրավազոր պետական ​​կամ մունիցիպալիտետի մարմինը կարող է շինարարական գործունեություն իրականացնել մինչև շինարարության թույլտվություն ստանալը: Այս դեպքում նշված մարմինը շինարարական աշխատանքների իրականացման ընթացքում կամ դրանց ավարտից հետո հիմնավորված միջնորդությամբ դիմում է շինարարության թույլտվություն հատկացնող վարչական մարմնին` շինարարության թույլտվություն տրամադրելու համար: Շինարարության թույլտվության տրամադրման պարզեցված կարգով վարելու հարցը կարգավորվում է Վրաստանի կառավարության որոշմամբ։
6. Շինարարական իրավախախտումը շտկելու նպատակով շինարարության հանրային վերահսկողություն իրականացնող վարչական   մարմնի ցուցումի/ առաջադրանքի կամ դատարանի որոշման հիման կատարվելիք աշխատանքները շինարարության ծանուցում կամ շինարարության թույլտվություն չեն պահանջում: Այս դեպքում պետք է պահպանվեն տեխնիկական կանոնակարգերով սահմանված պահանջները:
7. Ազատ արդյունաբերական, տնտեսական և զբոսաշրջային գոտիներում շինարարության թույլտվության պարզեցված ընթացակարգով տրամադրման հարցը կարգավորվում է Վրաստանի կառավարության որոշմամբ:
2019 թվականի դեկտեմբերի 20-ի Վրաստանի № 5693 օրենք – կայք, 26.12.2019թ.
Հոդված 94. Շինարարության ծանուցում կամ շինարարության թույլտվություն ստանալու պարտավորության ենթակա շենք-շինության շինարարությունը 
1. I դասի շենք-շինության շինարարությունը, բացառությամբ սույն օրենսգրքով նախատեսված դեպքերի, ենթակա է պարզ շինարարության ծանուցման:
2. II-IV դասերի շենք-շինությունների շինարարությունը, բացառությամբ սույն օրենսգրքով նախատեսված դեպքերի, ենթակա է շինարարության թույլտվություն ստանալու պարտավորության:
3. Մունիցիպալիտետի վարչական սահմաններում կամ դրա մի մասում II դասի շենք-շինության շինարարության համար տվյալ մունիցիպալիտետի սակրեբուլոն իրավունք ունի շինարարության թույլտվություն ստանալու պարտավորության փոխարեն սահմանել շինարարության մանրամասն ծանուցման պարտավորություն:
4. Մունիցիպալիտետի վարչական սահմաններում կամ դրա մի մասում I դասի շենք-շինության շինարարության համար այդ մունիցիպալիտետի սակրեբուլոն իրավունք ունի շինարարական պարզ ծանուցման պարտավորության փոխարեն սահմանել շինարարության մանրամասն ծանուցում կամ շինարարության թույլտվություն ստանալու պարտավորություն:
Հոդված 95. Շինարարության մասին ծանուցման ընդհանուր կարգը
1. Շինարարության պարզ ծանուցմանը և շինարարության մանրամասն ծանուցմանը կից փաստաթղթերի ցանկը, դրա բովանդակությունը և շինարարական համաձայնագիր կնքելու կարգը սահմանվում են Վրաստանի կառավարության որոշմամբ:
2. Եթե շինարարության ծանուցմամբ նախատեսված շինարարությունը չի համապատասխանում Վրաստանի օրենսդրությամբ սահմանված պահանջներին, համապատասխան վարչական մարմինը պարտավոր է բացասական որոշում կայացնել։
3. Շինարարության ծանուցման մասին պատասխանը սահմանված ժամկետում չտալու դեպքում դիմումատուն իրավազոր է սկսել շինարարության ծանուցմամբ նախատեսված շինարարությունը: Սահմանված ժամկետը լրանալուց հետո, շինարարության թույլտվություն հայցողի պահանջի դեպքում, համապատասխան վարչական մարմինը պարտավոր է գրավոր համաձայնություն տալ պահանջը ներկայացնելուց հետո 3 աշխատանքային օրվա ընթացքում։
4. Սույն հոդվածի 3-րդ մասով սահմանված դեպքում շինարարության ծանուցմամբ նախատեսված շինարարությունը պետք է իրականացվի ներկայացված փաստաթղթերին և գործող տեխնիկական կանոնակարգերին համապատասխան: Ներկայացված փաստաթղթերը պետք է համապատասխանեն Վրաստանի օրենսդրությանը։
5. Շինարարության թույլտվություն հայցողն իրավազոր է շինարարության պարզ ծանուցման կամ շինարարության մանրամասն ծանուցման փոխարեն դիմել շինարարության թույլտվություն ստանալու համար: Այս դեպքում շինարարության թույլտվություն հայցողը պարտավոր է համապատասխան վարչական մարմին ներկայացնել սույն օրենսգրքի 106-րդ հոդվածի 1-ին մասով սահմանված փաստաթղթերը: 
6. Շինարարության ծանուցման գործողության ժամկետը 1 տարի է՝ սկսած այս ծանուցման ներկայացման օրվանից:
Հոդված 96. Շենք-շինությունների դասերը
1. Շենք-շինությունները ըստ մարդու առողջության պահպանության, շրջակա միջավայրի պահպանության, ինչպես նաև շինարարության թույլտվության տրամադրման և շահագործման մեջ ընդունման առումով բաժանվում են 5 դասի՝ 
ա) I դասի շենք-շինություն՝   շենք-շինություն, որը բնութագրվում է աննշան ռիսկով,
բ) II դասի շենք-շինություն՝   շենք-շինություն, որը բնութագրվում է ցածր ռիսկով,
գ) III դասի շենք-շինություն՝   շենք-շինություն, որը բնութագրվում է միջին ռիսկով,
դ) IV դասի շենք-շինություն՝  շենք-շինություն, որը բնութագրվում է բարձ ռիսկով,
ե) V դասի շենք-շինություն՝   ավելացված տեխնիկական վտանգ պարունակող շենք –շինություն։ 
2. Շենք-շինության հատկացումը դասի տեղի է ունենում ըստ կառուցվելիք կամ ապամոնտաժվելիք շենք-շինության ֆունկցիոնալ նշանակության և պարամետրերի:
3. Վերակառուցում իրականացնելիս, եթե շենք-շինության դասը բարձրանում կամ նվազում է, շենք-շինության հատկացումը դասի տեղի է ունենում թույլտվության փաստաթղթերում նախատեսված վերջնական բնութագրերի և պարամետրերի հիման վրա:
4. Եթե շենք-շինությունը կամ շենք-շինությունների համակցությունն ունի տարբեր դասեր սահմանող բնութագրեր և պարամետրեր, այդ շենք-շինության կամ շենք-շինությունների հատկացումը համակցության դասին տեղի է ունենում ամենաբարձր բնութագրերի և պարամետրերի համաձայն։ 
5. Սույն հոդվածի 4-րդ մասի նպատակների համար շենք-շինությունների համակցություն  նշանակում է ​​շենք-շինություններ, որոնց շինարարության համար թույլտվության պայմանները սահմանվում են շինարարության թույլտվության մեկ ակտով:
6. Շենք-շինությունների դասերը սահմանող բնութագրերը և շինարարության տեսակները սահմանվում են Վրաստանի կառավարության որոշմամբ:
2019 թվականի դեկտեմբերի 20-ի Վրաստանի № 5693 օրենք – կայք, 26.12.2019թ.
Հոդված 97. Շինարարության թույլտվություն հայցողը և շինարարության թույլտվություն ունեցող անձը 
1. Շինարարության թույլտվություն հայցողն այն անձն է, որը պլանավորել է կառուցել I-IV դասի շենք-շինություն և ցանկանում է իրականացնել շինարարության ծանուցում կամ ստանալ շինարարության թույլտվություն:
2. Շինարարության թույլտվություն ունեցողն այն անձն է, ով ունի I-IV դասի շինարարություն իրականացնելու իրավունք: Շինարարության թույլտվություն ունեցողի փոփոխության դեպքում այդ մասին տեղեկությունը պետք է տրամադրվի շինարարության թույլտվություն տրամադրող վարչական մարմնին։ Այս դեպքում շինարարության թույլտվության մեջ կկատարվի համապատասխան փոփոխություն։
3. Շինարարության թույլտվության տրամադրման վերջնական փուլում շինարարության թույլտվություն հայցող/շինարարության թույլտվություն ունեցող կարող է լինել հողամասի կամ դրա վրա գտնվող կամ կառուցվելիք շենք-շինության կամ դրա մի մասի սեփականատերը, օգտագործողը, կամ նրա/նրանց կողմից լիազորված անձը, որն ունի օբյեկտի շինարարական զարգացման հետաքրքրություն։
4. Եթե շինարարությունը պլանավորված է իրականացնել այլ անձի մասնավոր սեփականության կամ համատեղ սեփականության մեջ գտնվող հողամասի կամ շենք-շինության վրա, շինարարության թույլտվություն հայցողը լրացուցիչ պետք է ներկայացնի համապատասխան սեփականատիրոջ/համասեփականատիրոջ համաձայնությունը:
5. Հանրային տարածքում պլանավորված շինարարության դեպքում շինարարության թույլտվություն հայցող կարող է լինել հետաքրքրված անձը, եթե գոյություն ունի հանրային տարածքը պլանավորելու/կառավարելու իրավունք ունեցող վարչական մարմնի շինարարություն իրականացնելու համաձայնություն։ 
6. Շենք-շինության (բացառությամբ պետական ​​հատուկ նշանակության շենք-շինության) շինարարություն թույլատրված չէ փողոցի վրա, հրապարակում, կամրջի վրա, մայթեզրին, թունելում կամ հողամասերի միջև ելքի վրա, իսկ զբոսայգում, այգում, պուրակում կամ այլ նմանատիպ տարածքում թույլատրված չէ այնպիսի շենք-շինության շինարարություն, որը չունի ընդհանուր օգտագործման հանրային կամ պետական ​​նշանակություն։
7. Հողամասը շինարարության համար օգտագործման պայմանների որոշման կամ ճարտարապետական ​​նախագծի համաձայնեցման հետ կապված շինարարության թույլտվություն հայցողը կարող է լինել ցանկացած հետաքրքրված անձ։ Հողամասի ճարտարապետական ​​նախագծի համաձայնությունը չի բացառում նույն հողամասի համար մեկ այլ ճարտարապետական ​​նախագծի համաձայնեցում։ Հողամասը շինարարության համար օգտագործելու պայմանների որոշման և ճարտարապետական ​​նախագծի համաձայնեցման հետ կապված հարցերը կարգավորվում են Վրաստանի կառավարության իրավական ակտով։
8. Շինարարության թույլտվություն հայցողը պարտավոր է շենք-շինության նախագծումը պատվիրել շինարարական գործունեության մասնակից համապատասխան որակավորում ունեցող անձի, եթե Վրաստանի օրենսդրությամբ հստակ սահմանված են այդպիսի որակավորման չափանիշներ:
9. Շինարարության թույլտվություն ունեցող անձը պարտավոր է շենք-շինության շինարարության իրականացումն ապահովել շինարարական գործունեության մասնակից համապատասխան որակավորում ունեցող անձի կողմից, եթե նման որակավորման չափանիշները ճշգրտորեն սահմանված են Վրաստանի օրենսդրությամբ:
2019 թվականի դեկտեմբերի 20-ի Վրաստանի № 5693 օրենք – կայք, 26.12.2019թ.
Հոդված 98. Թույլտվության փաստաթղթերը կազմելու իրավազորություն ունեցող անձը 
1. I դասի շենք-շինության շինարարության ծանուցմանը կից փաստաթղթերը պատրաստելու իրավունք ունի ցանկացած անձ: Այս անձը պարտավոր է ապահովել շինարարության ծանուցմանը կից փաստաթղթերի պատրաստում Վրաստանի օրենսդրության պահանջներին համապատասխան։
2. II, III, IV դասի շենք-շինության ճարտարապետական ​​էսքիզ/ճարտարապետական ​​նախագիծ, կառուցվածքային և(կամ) տեխնոլոգիական սխեմա կամ/և դրա մի մաս մշակելու իրավունք ունեն, համապատասխանաբար, ճարտարապետը և նախագծող-ինժեները։
3. Թույլտվության փաստաթղթեր կազմելու իրավազորություն ունեցող անձը պատասխանատու է տեխնիկական կանոնակարգերին իր կողմից կազմված փաստաթղթի համապատասխանության համար։
4. Ճարտարապետական ​​և կառուցվածքային նախագծերի հեղինակային և հարակից իրավունքների հետ կապված հարաբերությունները կարգավորվում են Վրաստանի օրենսդրությանը համապատասխան։
Հոդված 99. Թույլտվության փաստաթղթերի փորձագիտական ​​գնահատման իրավազորություն ունեցող անձը
1. Թույլտվության փաստաթղթերի փորձագիտական ​​գնահատումն իրականացնում է հավատարմագրված տեսչական մարմինը և(կամ) որակավորված փորձագետը՝ Վրաստանի օրենսդրությամբ նախատեսված դեպքերում և սահմանված կարգով։
2. Հավատարմագրված տեսչական մարմինը, հավաստագրված փորձագետը համապատասխան ապահովագրություն ունեցող անձ է, որի իրավասությունը հաստատված է համապատասխան իրավազոր մարմնի կողմից։
3. Հավատարմագրված տեսչական մարմինը և(կամ) որակավորված փորձագետը տալիս է համապատասխան փորձագիտական ​​եզրակացություն, իսկ անհրաժեշտության դեպքում՝ հանձնարարական, որն անհրաժեշտ է շինարարական գործունեության/նախագծային գործունեության հետ կապված ռիսկերը նվազագույնի հասցնելու համար։
4. Հավատարմագրված տեսչական մարմնին, հավաստագրված փորձագետին տրվում է փորձագիտական ​​գործունեություն իրականացնելու լիազորություն՝ Վրաստանի օրենսդրությամբ սահմանված կարգով։
5. Հավատարմագրված տեսչական մարմինը, հավաստագրված փորձագետը պատասխանատու է իր կողմից տրված եզրակացությունների լիիրավության և ճշգրտության համար։
6. Շինարարության թույլտվություն հայցողը պարտավոր է հավատարմագրված տեսչական մարմնին, հավաստագրված փորձագետին հատուցել փորձագիտական ​​ծառայությունների համար սահմանված գումարը նույնիսկ այն դեպքում, եթե փորձագիտական ​​եզրակացությունը բացասական է։

Գլուխ XII
Շինարարության թույլտվություն տրամադրման կարգը
Հոդված 100. Շինարարության թույլտվություն տրամադրող մարմինը
Շինարարության ծանուցման համաձայնագիր կամ շինարարության թույլտվություն տրամադրելու իրավազորություն ունեցող վարչական մարմինը համապատասխան մունիցիպալիտետի գործադիր մարմինն է կամ մունիցիպալիտետի կողմից ստեղծված հանրային իրավունքի իրավաբանական անձը։
2019 թվականի դեկտեմբերի 20-ի Վրաստանի №5693 օրենք – կայք, 26.12.2019թ.
Հոդված 101. Շինարարության թույլտվության տրամադրման փուլերը
1. Շինարարության թույլտվությունը տրամադրվում է երկու փուլով, բացառությամբ սույն օրենսգրքի 108-րդ հոդվածով նախատեսված դեպքի (եռաստիճան վարույթ).
ա) I փուլ՝ հողամասը շինարարության համար օգտագործելու պայմանների հաստատում,
բ) II փուլ՝ շինարարության թույլտվության տրամադրում։
2. Շինարարության թույլտվության տրամադրման յուրաքանչյուր փուլում իրականացվում է անկախ վարչական վարույթ։
3. Եթե սույն օրենսգրքի 102-րդ հոդվածի առաջին մասով սահմանված նախապայմանը գոյություն չունի, միայն շինարարության թույլտվության տրամադրման I փուլում հրապարակված անհատական ​​վարչաիրավական ակտով սահմանված պայմանների շրջանակներում շինարարության թույլտվություն հայցողը կարող է պահանջել հաջորդ փուլի համար սահմանված վարչական վարույթ սկսել։ 
Հոդված 102. Շինարարության թույլտվության տրամադրման հատուկ կարգը
1. Այն հողամասի համար, որի նկատմամբ տարածվում է կառուցապատման մանրամասն պլանը, պարտադիր չէ անցնել սույն օրենսգրքով սահմանված  շինարարության թույլտվության տրամադրման I փուլը: Այս դեպքում շինարարության համար հողամասի օգտագործման պայմանները սահմանում է կառուցապատման մանրամասն պլանը։
2. Եթե սույն հոդվածի I մասով սահմանված կառուցապատման մանրամասն պլան գոյություն չունի, իրականացվում է շինարարության թույլտվության տրամադրման I փուլի համար սահմանված վարչական վարույթը։
3. Շինարարության թույլտվություն հայցողն իրավունք ունի մինչև շինարարության թույլտվության տրամադրումը պահանջել ճարտարապետական ​​նախագծի համաձայնեցում (եռաստիճան վարույթ) սույն օրենսգրքի 108-րդ հոդվածով սահմանված կարգին համապատասխան։ 
4. II, III, IV դասի շենք-շինության ճարտարապետական ​​նախագծերը մեկ այլ տարածքում (բացառությամբ մշակութային ժառանգության պահպանության գոտու տարածքի) օգտագործելիս՝ այն դեպքում, եթե դա չի հակասում ձևավորված կառուցապատման բնույթին, շինարարության թույլտվությունը կարող է տրամադրվել պարզ վարչական վարույթի կարգով, հողամասը շինարարության համար օգտագործելու պայմանների հիման վրա, որը չպետք է գերազանցի 10 աշխատանքային օրը։ Լրացուցիչ երկրաբանական եզրակացության և հիմքի նախագծի հիման վրա, անհրաժեշտության դեպքում, շինարարական փաստաթղթերում կատարվում են համապատասխան փոփոխություններ։
Հոդված 103. Շինարարության համար հողամասն օգտագործելու պայմանների տրամադրման հիմքը և դրանց հիմնական բովանդակությունը
1. Շինարարության համար հողամասի օգտագործման պայմանները տրամադրվում են սույն օրենսգրքի 67-րդ և 68-րդ հոդվածներով նախատեսված դեպքերում։
2. Շինարարության համար հողամասի օգտագործման պայմաններում պետք է արտացոլվեն Վրաստանի օրենսդրությամբ թույլտվության փաստաթղթերի մշակման համար սահմանված պահանջները։
3. Շինարարության համար հողամասի օգտագործման պայմանները պետք է ներառեն՝
ա) հողամասի վերաբերյալ հանրային ռեեստրից քաղվածք և կադաստրային տվյալներ,
բ) հողամասի և(կամ) շենք-շինության շինարարական զարգացման նկատմամբ հիմնական պահանջները՝
բ.ա) օգտագործման տեսակը,
բ.բ) կառուցապատման հիմնական պարամետրերը,
բ.գ) կառուցապատման տեսակը,
բ.դ) հողամասի վրա շենք-շինության տեղակայման (այդ թվում, կառուցապատման սահմանները և(կամ) կառուցապատման պարտադիր գծերը) և առավելագույն բարձրության որոշման պայմանները, իսկ անհրաժեշտության դեպքում՝ նաև հարկայնությունը, 
բ.ե) ֆունկցիոնալ նշանակումը,
բ.զ) տեղեկություն պլանավորված կանաչապատման մասին, որում նկարագրված է ենթադրյալ կանաչապատման նախագիծը (բացառությամբ անհատական ​​բնակելի տների),
բ.է) փորձագետի եզրակացությունը հողամասի վրա առկա տնկու/տնկիների նկարագրության և որակական գնահատման վերաբերյալ և տեղագրական հատակագիծը, որի վրա կանաչ տնկիները նշված են փորձագետի եզրակացությամբ տրված համարների համաձայն (բացառությամբ այն ֆունկցիոնալ գոտու, որում կանաչապատման նվազագույն գործակիցը սահմանված ​​չէ),
գ) Վրաստանի օրենսդրությամբ սահմանված այլ պահանջներ։
4. Սույն հոդվածի 3-րդ մասով սահմանված հարցերը կարգավորվում են Վրաստանի կառավարության իրավական ակտով։
5. Շինարարության համար հողամասի օգտագործման պայմաններով կարող է պահանջվել գոյություն ունեցող հիմնական ենթակառուցվածքային ցանցերի և տրանսպորտային գծերի վերանորոգում/վերակառուցում, եթե պլանավորված շինարարությունը հանգեցնում է դրանց ընդլայնման և(կամ) վնասման։
6. Սույն հոդվածի 5-րդ մասով սահմանված պահանջը պետք է արտացոլվի շինարարության թույլտվության պայմաններում, որոնց իրականացման հետ կապված գործում են սույն օրենսգրքի 72-րդ և 73-րդ հոդվածներով սահմանված կանոնները։
2019 թվականի դեկտեմբերի 20-ի Վրաստանի № 5693 օրենք – կայք, 26.12.2019թ.
2023 թվականի ապրիլի 5-ի Վրաստանի №2738 № օրենք – կայք, 18.04.2023թ. 
Հոդված 104. Վարչական վարույթը՝ կապված հողամասը շինարարության համար օգտագործելու պայմանների հաստատման հետ 
1. Շինարարության թույլտվություն տվող վարչական մարմինը որոշում է կայացնում հողամասը շինարարության համար օգտագործելու պայմանների հաստատման վերաբերյալ՝ Վրաստանի ընդհանուր վարչական օրենսգրքի VI գլխով սահմանված վարչական վարույթի կարգով։
2. Շինարարության համար հողամասի օգտագործման պայմանների հաստատման վերաբերյալ որոշումը, բացառությամբ սույն օրենսգրքի 109-րդ հոդվածով նախատեսված դեպքերի, պետք է կայացվի դիմումի ստացումից հետո 10 աշխատանքային օրվա ժամկետում։
3. Շինարարության թույլտվություն հայցողը դիմում է ներկայացնում շինարարության թույլտվություն տրամադրող վարչական մարմնին: Այս դիմումը պետք է բավարարի Վրաստանի ընդհանուր վարչական օրենսգրքի 78-րդ հոդվածով սահմանված պահանջները։
4. Ներկայացված դիմումին պետք է կցվեն Վրաստանի օրենսդրությամբ սահմանված բոլոր անհրաժեշտ փաստաթղթերը։
5. Վրաստանի օրենսդրությամբ սահմանված ցանկին ներկայացված դիմումի և կից փաստաթղթերի համապատասխանությունը և թերություն որոշելու համար կիրառվում են Վրաստանի ընդհանուր վարչական օրենսգրքի 83-րդ հոդվածով նախատեսված կանոնները։
6. Եթե գործի համար էական նշանակություն ունեցող հանգամանքները պարզելու համար անհրաժեշտ է սույն հոդվածի 2-րդ մասով վարչական վարույթի համար սահմանված ժամկետից ավել ժամանակահատված, շինարարության թույլտվություն տրամադրող վարչական մարմինն իրավազոր է մինչև այդ ժամկետը լրանալը հիմնավորված որոշում կայացնել վարչական վարույթի ժամկետը ոչ ավելի, քան 3 ամսով երկարաձգելու մասին։
7. Եթե որոշումը չի կայացվում Վրաստանի օրենսդրությամբ սահմանված ժամկետում, դիմումով պահանջված հողամասի՝ շինարարության համար օգտագործման պայմանները համարվում են հաստատված՝ համապատասխան օբյեկտի համար Վրաստանի օրենսդրությամբ սահմանված նորմերի նախատեսմամբ։ Սահմանված ժամկետը լրանալուց հետո, թույլտվություն հայցողի պահանջի դեպքում, վարչական մարմինը պարտավոր է պահանջելուն պես տրամադրել հողամասը շինարարության համար օգտագործելու պայմանները, բայց ոչ ուշ, քան 3 աշխատանքային օրվա ընթացքում, եթե այն բավարարում է Վրաստանի օրենսդրությամբ սահմանված պահանջները։
2019 թվականի դեկտեմբերի 20-ի Վրաստանի №5693 օրենք – կայք, 26.12.2019թ․
Հոդված 105. Շինարարության համար հողամասը օգտագործելու պայմանների գործողության ժամկետը
Շինարարության համար հողամասը օգտագործելու պայմանների գործողության ժամկետը 3 տարի է՝ դրանց հաստատումից մինչև թույլտվության ընթացակարգի II փուլի սկիզբը։
Հոդված 106. Շինարարության թույլտվություն ստանալու համար ներկայացված թույլտվության դիմումին կից փաստաթղթերը
1. Թույլտվության դիմումը պետք է ներառի.
ա) հողամասի և շենք-շինության սեփականության (առկայության դեպքում) մասին տեղեկություններ,
բ) հողամասը շինարարության համար օգտագործելու պայմանների հաստատման մասին վարչաիրավական ակտը կամ կառուցապատման մանրամասն պլանի մասին տեղեկություններ,
գ) նախանախագծային հետազոտության արդյունքները,
դ) ճարտարապետական ​​նախագիծը,
ե) շինարարական կազմակերպության նախագիծը,
զ) նախնական որոշում (առկայության դեպքում),
է) ինժեներաերկրաբանական հետազոտությունը, կառուցվածքային սխեման/ նախագիծը, իսկ անհրաժեշտության դեպքում՝ նաև տեխնոլոգիական սխեման/ նախագիծը,
ը) Վրաստանի օրենսդրությամբ նախատեսված դեպքերում՝ ճարտարապետական ​​նախագծի, ինժեներաերկրաբանական հետազոտության, կառուցվածքային սխեմայի/նախագծի, իսկ անհրաժեշտության դեպքում՝ նաև տեխնոլոգիական սխեմայի/նախագծի վերաբերյալ հավատարմագրված տեսչական մարմնի և(կամ) որակավորված փորձագետի եզրակացությունը,
թ) թույլտվության տուրքի վճարումը հաստատող փաստաթուղթը,
ժ) տեղեկատվական ցուցանակն արտացոլող լուսանկարները,
ժա) կանաչապատման նախագիծը (կառուցապատման մանրամասն պլանի առկայության դեպքում՝ այս պլանի շրջանակներում համաձայնեցված կանաչապատման նախագիծը), որում պարտադիր պետք է նշված լինեն կանաչապատման նվազագույն գործակցով որոշվող տարածքը, տնկվող կանաչ տնկիների տեսակը և բնութագիրը (այդ թվում, տարիքը, շրջագիծը, բարձրությունը), կանաչապատման նախագծի ավարտման ամսաթիվը, տնկված կանաչ տնկիների խնամքի համար պատասխանատու անձը, ինչպես նաև կանաչապատման նախագծի պատկերը՝ ֆոտոմոնտաժի տեսքով (բացառությամբ անհատական բնակելի տների և այն շենք-շինությունների ճարտարապետական ​​նախագծերի, որոնց համաձայնեցումը պահանջված է հողամասի այն ֆունկցիոնալ գոտում, որտեղ կանաչապատման նվազագույն գործակիցը որոշված ​​չէ),
ժբ) լրացուցիչ տեղեկատվական ցուցանակն արտացոլող լուսանկարներ, որոնց վրա նշված են տեղեկություններ շինարարական օբյեկտում կանաչապատման նվազագույն գործակցով սահմանված տարածքի յուրացման, կանաչապատման նախագծի հիմնական ասպեկտների և պարամետրերի մասին։ 
2. Սույն հոդվածի առաջին մասով սահմանված փաստաթղթերի նկատմամբ պահանջները սահմանվում են Վրաստանի կառավարության իրավական ակտով։
3. Սույն հոդվածի առաջին մասի «բ» ենթակետով սահմանված փաստաթղթերը չեն պահանջվում, եթե նախատեսված շինարարությունը չի հանգեցնում առկա շենք-շինության հիմնական պարամետրերի և օգտագործման տեսակի փոփոխության: Այս դեպքում պետք է նախատեսվեն սույն օրենսգրքի 85-րդ հոդվածով սահմանված պահանջները։
4. Եռաստիճան վարույթի դեպքում, սույն հոդվածի առաջին մասով սահմանված փաստաթղթերից բացի, լրացուցիչ պետք է ներկայացվի սույն օրենսգրքի 108-րդ հոդվածի հիման վրա ընդունված ճարտարապետական ​​նախագծի հաստատման մասին անհատական ​​վարչաիրավական ակտը: Նշված դեպքում սույն հոդվածի առաջին մասի «բ», «գ», «զ» և «ժ» ենթակետերում նշված փաստաթղթեր չեն պահանջվում։
5. Եթե շինարարության թույլտվություն ստանալը կապված է այնպիսի շինարարության հետ, որով նախատեսված գործունեությունը ենթակա է Բնապահպանական գնահատման օրենսգրքով սահմանված ընթացակարգերի իրականացման, շինարարության թույլտվություն հայցողը համապատասխան որոշում կայացնելու նպատակով դիմում է Վրաստանի շրջակա միջավայրի պահպանության և գյուղատնտեսության նախարարության համակարգում գործող հանրային իրավունքի իրավաբանական անձին՝ Շրջակա միջավայրի ազգային գործակալությանը: Այս դեպքում, շինարարության թույլտվություն հայցողը, բացի սույն հոդվածով սահմանված թույլտվության փաստաթղթերից, շինարարության թույլտվություն տրամադրող վարչական մարմին պետք է ներկայացնի նաև տվյալ որոշումը։
6. Թույլտվության հայտը պետք է ներառի նաև տեղեկություն այն մասին, թե որ տեխնիկական կանոնակարգերը և(կամ) չափորոշիչներն են օգտագործվել թույլտվության փաստաթղթերի կազմման ժամանակ։
7. II-IV դասի շենքերի շինարարության թույլտվություն ստանալու համար ներկայացվելիք փաստաթղթերի մանրամասն ցանկը և բովանդակությունը սահմանվում են Վրաստանի կառավարության իրավական ակտով։
8. Մունիցիպալիտետի սակրեբուլոյի որոշումով, թույլտվության փաստաթղթերը կամ դրանց մի մասը կարող են ներկայացվել էլեկտրոնային ձևով։
2019 թվականի դեկտեմբերի 20-ի Վրաստանի №5693 օրենք – կայք, 26.12.2019թ․
2022 թվականի մարտի 17-ի Վրաստանի №1447 օրենք – կայք, 24.03.2022թ․
2023 թվականի ապրիլի 5-ի Վրաստանի №2738 օրենք – կայք, 18.04.2023թ․

Հոդված 107. Շինարարության թույլտվության տրամադրման վերաբերյալ վարչական վարույթը
1. Շինարարության թույլտվությունը տրամադրվում է Վրաստանի ընդհանուր վարչական օրենսգրքի VI գլխով սահմանված պարզ վարչական վարույթով։
2. Վրաստանի օրենսդրությամբ սահմանված ցանկին ներկայացված դիմումի և կից փաստաթղթերի համապատասխանությունը և թերություն որոշելու համար կիրառվում են Վրաստանի ընդհանուր վարչական օրենսգրքի 83-րդ հոդվածով նախատեսված կանոնները։
3. Շինարարության թույլտվություն տրամադրող վարչական մարմինը պարտավոր է, բացառությամբ սույն օրենսգրքի 109-րդ հոդվածով նախատեսված դեպքի, շինարարության թույլտվություն տրամադրելու կամ շինարարության թույլտվություն տրամադրելը մերժելու մասին որոշումը կայացնել 20 աշխատանքային օրվա ընթացքում: Եռափուլ վարույթի դեպքում շինարարության թույլտվություն տրամադրելու կամ շինարարության թույլտվություն տրամադրելը մերժելու մասին որոշումը կայացվում է 5 աշխատանքային օրվա ընթացքում: 
4. Եթե գործի համար էական նշանակություն ունեցող հանգամանքները պարզելու նպատակով անհրաժեշտ է սույն հոդվածի 3-րդ մասով վարչական վարույթի համար սահմանվածից ավել ժամկետ, շինարարության թույլտվություն տրամադրող վարչական մարմինն իրավազոր է մինչև այս ժամկետը լրանալը հիմնավորված որոշում կայացնել վարչական վարույթի ժամկետը ոչ ավելի, քան 20 աշխատանքային օրով, իսկ մշակութային ժառանգության պահպանության գոտու դեպքում՝ ոչ ավելի, քան 30 աշխատանքային օրով երկարաձգելու մասին: 
5. Փորձագիտական ​​եզրակացությունը պետք է ներառի փորձաքննության անցկացման եղանակը և դիտողությունները, ինչպես նաև դրական փորձագիտական ​​եզրակացության դեպքում՝ դրա հիմնավորումը: Վերջնական փորձագիտական ​​եզրակացությունը պետք է լինի միանշանակ դրական կամ բացասական: Բացասական փորձագիտական ​​եզրակացության դեպքում շինարարության թույլտվություն տրամադրող վարչական մարմինը պարտավոր է որոշում կայացնել շինարարության թույլտվության  տրամադրումը մերժելու մասին։ 
6. Դրական փորձագիտական ​​եզրակացության նկատմամբ հիմնավոր կասկած առաջանալու դեպքում շինարարության թույլտվություն տրամադրող վարչական մարմինն իրավազոր է պարզաբանման համար դիմել փորձաքննությունն իրականացնող մարմնին/անձին կամ այլընտրանքային մարմնին/անձին: Ոչ ճիշտ փորձագիտական ​​եզրակացության դեպքում առաջանում է փորձագետի պատասխանատվության հարց համապատասխան պայմանագրի և Վրաստանի օրենսդրության համաձայն։
7. Եթե Վրաստանի օրենսդրությամբ սահմանված ժամկետում շինարարության թույլտվության տրամադրման վերաբերյալ դրական կամ բացասական որոշում չի կայացվում, շինարարության թույլտվությունը համարվում է տրված։
8. Մունիցիպալիտետի սակրեբուլոն իրավազոր է սահմանել շինարարության թույլտվության արագացված տրամադրման ծառայության կարգը և վճարի չափը։
2019 թվականի դեկտեմբերի 20-ի Վրաստանի №5693 օրենք – կայք, 26.12.2019թ.
Հոդված 108. Ճարտարապետական ​​նախագծի հաստատման վերաբերյալ վարչական վարույթը
1. Շինարարության թույլտվություն տրամադրող վարչական մարմինը ճարտարապետական ​​նախագծի հաստատման վերաբերյալ որոշում է կայացնում Վրաստանի ընդհանուր վարչական օրենսգրքի VI գլխով սահմանված պարզ վարչական վարույթով։
2. Ճարտարապետական ​​նախագիծը համաձայնեցնելու համար շինարարության թույլտվություն հայցողը շինարարության թույլտվություն տրամադրող վարչական մարմնին դիմում է ներկայացնում: Այս դիմումը պետք է բավարարի Վրաստանի ընդհանուր վարչական օրենսգրքի 78-րդ հոդվածով սահմանված պահանջները: Այս դիմումին պետք է կցվեն՝
ա) ճարտարապետական ​​նախագիծը,
բ) սույն օրենսգրքի 106-րդ հոդվածի 1-ին մասի «բ», «գ», «զ», «ը», «ժա» և «ժբ» ենթակետերով և 5-րդ մասով սահմանված փաստաթղթերը:
3. Ճարտարապետական ​​նախագծի հաստատման վերաբերյալ որոշումը, բացառությամբ սույն օրենսգրքի 109-րդ հոդվածով նախատեսված դեպքի, կայացվում է 17 աշխատանքային օրվա ժամկետում:
4. Վրաստանի օրենսդրությամբ սահմանված ցանկին ներկայացված դիմումի և կից փաստաթղթերի համապատասխանությունը և թերություն որոշելու համար կիրառվում են Վրաստանի ընդհանուր վարչական օրենսգրքի 83-րդ հոդվածով նախատեսված կանոնները:
5. Եթե սույն հոդվածի 3-րդ մասով սահմանված ժամկետում որոշում չի կայացվի ճարտարապետական ​​նախագծի համաձայնեցման մասին, ճարտարապետական ​​նախագիծը կհամարվի համաձայնեցված։ 
6.   Համաձայնեցված ճարտարապետական նախագծի վավերականության ժամկետը դրա հաստատումից հետո 5 տարի է՝ մինչև թույլտվության գործընթացի III փուլը սկսելը։
2023 թվականի ապրիլի 5-ի Վրաստանի №2738 օրենք – կայք, 18.04.2023թ.
Հոդված 109. Շինարարության թույլտվության տրամադրման հետ կապված վարչական վարույթում այլ վարչական մարմնի մասնակցությունը
1. Վրաստանի ընդհանուր վարչական օրենսգրքի 84-րդ հոդվածով սահմանված ժամկետում շինարարության համար հողամասի օգտագործման պայմանների հաստատման և(կամ) ճարտարապետական ​​նախագծի համաձայնեցման հետ կապված վարչական վարույթում (այդ թվում, երկփուլ վարույթում) շինարարության թույլտվություն տրամադրող վարչական մարմինն անհրաժեշտության դեպքում կարող է ներգրավել այլ վարչական մարմնի։ 
2․ Այլ վարչական մարմինը  հողամասի շինարարության համար օգտագործման պայմանների հաստատման վերաբերյալ բարձրացված հարցի վերաբերյալ որոշում է կայացնում համապատասխան դիմումի ներկայացումից ոչ ուշ, քան 20 աշխատանքային օրվա ընթացքում, և այդ որոշումը ներկայացնում է շինարարության թույլտվություն տրամադրող վարչական մարմնին։ Սույն հոդվածով սահմանված ժամկետը չի ներառվում սույն օրենսգրքի 104-րդ հոդվածի 2-րդ մասով սահմանված ժամկետի մեջ։
3. Այլ վարչական մարմինը 10 աշխատանքային օրվա ընթացքում ուսումնասիրում է ճարտարապետական ​​նախագծի համապատասխանությունը շինարարության համար հողամասն օգտագործելու պայմաններին և պատրաստում է համապատասխան եզրակացություն, որը ներկայացվում է շինարարության թույլտվություն հատկացնող վարչական մարմնին։ Այս ժամկետը չի ներառվում սույն օրենսգրքի 107-րդ հոդվածի 3-րդ մասով և 108-րդ հոդվածի 3-րդ մասով սահմանված ժամկետներում։
Հոդված 110. Շինարարության թույլտվության տրամադրման հետ կապված վարչական վարույթում հետաքրքրված անձի մասնակցությունը
1. Հետաքրքրված անձին շինարարության թույլտվության տրամադրման առանձին փուլերի մեկնարկի մասին տեղեկությունը ժամանակին տրամադրելու համար վարչական վարույթը սկսվելուց 3 օրացուցային օր առաջ շինարարական տարածքի հասարակական հարակից գոտու կողքին տեղադրվում է տեղեկատվական ցուցանակ։ 
11. Թույլտվություն ունեցող անձը սահմանված կարգով թույլտվությունը տրամադրելուց հետո 10 օրվա ընթացքում գործող տեղեկատվական ցուցանակի կողքին պետք է տեղադրի մեկ այլ, լրացուցիչ տեղեկատվական ցուցանակ, որի վրա պետք է նշվի տեղեկություն շինհրապարակում կանաչապատման նվազագույն գործակցով սահմանված տարածքի յուրացման, կանաչապատման նախագծի հիմնական ասպեկտների և պարամետրերի վերաբերյալ (բացառությամբ անհատական ​​բնակելի տների և այն շենքերի ու կառույցների ճարտարապետական ​​նախագծերի, որոնց համաձայնեցումը պահանջված է հողամասի այն ֆունկցիոնալ գոտում, որում կանաչապատման նվազագույն գործակիցը սահմանված չէ), մասնավորապես՝
ա) կանաչապատման նվազագույն գործակցով սահմանված տարածքը,
բ) կանաչապատման նախագծի համաձայնեցման ամսաթիվը,
գ) տնկվող կանաչ բույսերի տեսակը և բնութագիրը (այդ թվում, տարիքը, շրջագիծը, բարձրությունը),
դ) կանաչապատման նախագծի ավարտման ամսաթիվը,
ե) տնկված կանաչ բույսերի պահպանման համար պատասխանատու անձի մասին տեղեկություն,
զ) տնկված կանաչ բույսերի խնամքի տևողությունը,
է) համաձայնեցված կանաչապատման նախագծի մանրակաղապարը և(կամ) պատկերը՝ ֆոտոմոնտաժի տեսքով։
2. Հետաքրքրված անձը, որի օրինական շահի վրա ուղղակի և անմիջականորեն ազդեցություն է գործում պլանավորված շինարարությունը, վարչական վարույթում ներգրավված պետք է լինի Վրաստանի ընդհանուր վարչական օրենսգրքի 95-րդ հոդվածով սահմանված կանոններին համապատասխան։
3. Վարչական մարմինը պարտավոր է հետաքրքրված անձին հնարավորություն ընձեռել ողջամիտ ժամկետում ծանոթանալու շինարարության թույլտվություն ստանալու համար ներկայացված թույլտվության հայտին և դրան կից փաստաթղթերին։ 
4. Հետաքրքված անձն իրավունք ունի Վրաստանի ընդհանուր վարչական օրենսգրքի 98-րդ հոդվածով սահմանված պահանջներին համապատասխան ներկայացնել ապացույցներ, ինչպես նաև միջնորդություններ գործի հանգամանքների ուսումնասիրության խնդրանքով։
2023 թվականի ապրիլի 5-ի Վրաստանի №2738 օրենք – կայք, 18.04.2023թ.
Հոդված 111. Շինարարության թույլտվության ուժի մեջ մտնելը և գործողության ժամկետը
1. Շինարարության թույլտվությունը տրվում է շինարարական կազմակերպության նախագծով որոշված ​​ողջամիտ ժամկետով։
2. Շինարարության թույլտվությունն ուժի մեջ է մտնում դիմումատուին շինարարության թույլտվության տրամադրման մասին ծանուցումը հանձնելու/ծանոթացնելու պահից։
3. Շինարարության թույլտվության տրամադրման մասին ծանուցումն ուղարկվում է ապահովագրված նամակով, պաշտոնական կայքով կամ տեխնիկական միջոցներով (հեռախոսով և(կամ) էլեկտրոնային փոստով)։
4. Շինարարության թույլտվություն տրամադրող վարչական մարմինն ինքն է որոշում կայացնում, թե որ միջոցով է շինարարության թույլտվության տրամադրման մասին ծանուցումը ուղարկում դիմումատուին։
2019 թվականի դեկտեմբերի 20-ի Վրաստանի №5693 օրենք – կայք, 26.12.2019թ.
Հոդված 112. Շինարարության նոր թույլտվություն, շինարարության թույլտվության տրամադրումն առանց թույլտվություն շինարարության դեպքում, շինարարության թույլտվության մեջ փոփոխության կատարումը
1. Եթե շինարարության թույլտվության գործողության ժամկետը լրացել է, և շինարարությունը չի ավարտվել, և(կամ) խախտվել են շինարարական փաստաթղթերի պահանջները, շինարարության թույլտվության տեր անձը դիմում է շինարարության թույլտվություն տրամադրող վարչական մարմնին նոր շինարարության թույլտվության տրամադրման դիմումով։
2. Եթե իրականացվել է առանց թույլտվության շինարարություն, որը համապատասխանում է Վրաստանի օրենսդրությամբ սահմանված պահանջներին, շինարարության թույլտվություն տրամադրող վարչական մարմինն իրավազոր է շահագրգիռ անձի դիմումի հիման վրա քննարկել շինարարության թույլտվության տրամադրման հարցը։
3. Սույն հոդվածի 1-ին մասով սահմանված դիմումին կից պետք է ներկայացվի մնացած աշխատանքներն իրականացնելու համար անհրաժեշտ շինարարության ժամանակացույցը, շինարարությունն ավարտելու համար պահանջված ողջամիտ ժամկետի մասին տեղեկությունը, շինարարական փաստաթղթերի պահանջների խախտման դեպքում՝ համապատասխան տուգանքի վճարումը հաստատող անդորրագիրը, շինարարության թույլտվություն ստանալու համար վճարված տուրքի վճարումը հաստատող նոր փաստաթուղթը (անդորրագիրը), ճարտարապետական ​​նախագծում փոփոխություններ կատարելու անհրաժեշտության դեպքում՝ նաև ուղղված ճարտարապետական ​​նախագիծը։ Այս դեպքում շինարարության թույլտվություն տրամադրող վարչական մարմինը շինարարության թույլտվություն է տրամադրում սույն օրենսգրքով սահմանված կարգով։
4. Սույն հոդվածի 2-րդ մասով նախատեսված դեպքում դիմումատուն պետք է ներկայացնի համապատասխան տուգանքի վճարումը հաստատող անդորրագիր, իրականացված շինարարության տեխնիկական կանոնակարգերին համապատասխանության վերաբերյալ փորձագիտական ​​եզրակացություն և գործող շենքի չափագրական գծագրերը կամ ճարտարապետական ​​նախագիծը։
5. Շինարարության թույլտվությունը կարող է փոփոխվել, եթե անձը դիմում է շինարարության թույլտվության գործողության ժամկետի երկարաձգման համար, և շինարարական օբյեկտում չեն իրականացվել շինարարական աշխատանքներ, որոնք պահանջում են շինարարության նոր թույլտվություն։
6. Սույն հոդվածի 5-րդ մասով նախատեսված դեպքում շինարարության թույլտվություն ունեցող անձը շինարարության թույլտվության գործողության ժամկետը լրանալուց առաջ շինարարության թույլտվություն տրամադրող վարչական մարմնին ներկայացնում է դիմում շինարարության թույլտվության գործողության ժամկետի երկարաձգման համար։ Այս դիմումին պետք է կցվեն մնացած աշխատանքների իրականացման համար անհրաժեշտ շինարարության ժամանակացույցը և տեղեկություն շինարարությունն այս ժամանակացույցին համապատասխան ավարտելու համար անհրաժեշտ ողջամիտ ժամկետի մասին։ Այս դեպքում շինարարության թույլտվության մեջ կատարվում է համապատասխան փոփոխություն։
7. Շինարարական փաստաթղթերում այնպիսի փոփոխություններ կատարելու հարցը, որոնք չեն պահանջում նոր շինարարության թույլտվություն, ինչպես նաև շինարարության թույլտվության տրամադրման հետ կապված հարցերը կարգավորվում են Վրաստանի կառավարության իրավական ակտով։
Ծանոթություն.
1. Եթե քաղաք Թբիլիսիի մունիցիպալիտետի վարչական սահմաններում գտնվող մշակութային ժառանգության պահպանման գոտում շինարարության իրականացման կամ մշակութային ժառանգության անշարժ հուշարձանի վրա աշխատանքների/վերականգնման իրականացման դեպքում լրացել է շինարարության թույլտվության/մշակութային ժառանգության անշարժ գույքի աշխատանքների/վերականգնման թույլտվության գործողության ժամկետը, և շինարարությունը/վերականգնումը չի ավարտվել և(կամ) խախտված են շինարարական փաստաթղթերի պահանջները կամ իրականացվել է առանց թույլտվության շինարարություն, որը համապատասխանում է Վրաստանի օրենսդրությամբ սահմանված պահանջներին, շինարարության նկատմամբ հանրային վերահսկողություն իրականացնող վարչական մարմինը մինչև շինարարական իրավախախտման գործի վարույթը սկսելը շինարարական իրավախախտին սահմանում է  90-օրյա ժամկետ՝ համապատասխան համաձայնություն/թույլտվություն ստանալու կամ այդ խախտումը շտկելու համար։ Այս ժամկետը կարող է երկարաձգվել ոչ ավելի, քան 1 ամսով, եթե խախտողը նշված ժամկետի ընթացքում շինարարության թույլտվություն տրամադրող վարչական մարմին համապատասխան դիմում է ներկայացրել և չի ստացել նշված մարմնի որոշումը։
2. Սույն ծանոթության 1-ին մասով նախատեսված դեպքում, շինարարության թույլտվություն տրամադրող վարչական մարմին համապատասխան համաձայնության/թույլտվության մասին դիմում ներկայացնելիս, սույն հոդվածի 3-րդ և 4-րդ մասերով սահմանված համապատասխան տուգանքի վճարումը հաստատող փաստաթուղթ (անդորրագիր) չի պահանջվում։
3. Նոր շենք-շինության շինարարության կամ գոյություն ունեցող շենք-շինության եզրաչափերի մեծացման նպատակով իրականացվող շինարարության վրա սույն ծանոթության 1-ին և 2-րդ մասերի գործողությունը տարածվում է այն դեպքում, եթե նոր շենք-շինության ավելացված մակերեսը կամ առկա շենք-շինության եզրաչափերի մեծացման նպատակով շինարարություն իրականացնելիս ավելացված մակերեսը չի գերազանցում 10 քառակուսի մետրը։ 
2024 թվականի հունիսի 13-ի Վրաստանի №4279 օրենք – կայք, 27.06.2024թ.
Հոդված 113. Նախնական որոշում
1. Նախնական որոշումը շինարարության թույլտվություն տրամադրող վարչական մարմնի կողմից վարչաիրավական ակտի հիման վրա պլանավորված շենքի շինարարության կամ դրա մի մասի հետ կապված ճարտարապետական ​​ուրվագծի (շինարարական հայեցակարգի) համաձայնեցումն է։ 
2. Նախնական որոշման նկատմամբ անձն ունի օրինական վստահություն, եթե չկան Վրաստանի ընդհանուր վարչական օրենսգրքի 9-րդ հոդվածի 2-րդ մասով նախատեսված հիմքեր։
Հոդված 114. Նախնական որոշման մասին դիմումի ներկայացումը
1. Նախնական որոշում պահանջելու իրավունք ունի ցանկացած անձ։
2. Նախնական որոշման մասին դիմումը և կից փաստաթղթերը պետք է լինեն այնքան մանրամասն, որ պետք է ստեղծեն որոշում կայացնելու փաստացի հնարավորություն։ Վերոնշյալ փաստաթղթերի ցանկը սահմանվում է Վրաստանի կառավարության որոշմամբ։
Հոդված 115. Նախնական որոշման գործողության ժամկետը, նախնական որոշում կայացնելու կարգը
1. Նախնական որոշման գործողության ժամկետը 5 տարի է՝ սկսած այս որոշման կայացման օրվանից։
2. Նախնական որոշում կայացնելու կարգը սահմանվում է Վրաստանի կառավարության որոշմամբ։
3. Նախնական որոշում չի տրվում, եթե չկան հողամասը շինարարության համար օգտագործելու պայմաններ կամ կառուցապատման մանրամասն պլան։
Հոդված 116. Շինարարության թույլտվության գործողության կասեցման անթույլատրելիությունը և բացառություն հանդիսացող կարգը
1. Շինարարության թույլտվության կամ շինարարության ծանուցման հիման վրա ստացված շինարարություն իրականացնելու իրավունքի (անհատական ​​վարչաիրավական ակտ) գործողությունը չի կասեցվում վարչական բողոք ներկայացնելու կամ դատարան բողոքարկելու պատճառով։
2. Իրավազոր վարչական մարմինը կամ դատարանը կարող են շահագրգիռ կողմի պահանջով կասեցնել անհատական ​​վարչաիրավական ակտի կամ դրա մի մասի գործողությունը, եթե առկա է բողոքարկվող ակտի օրինականության վերաբերյալ հիմնավոր կասկած, կամ եթե այդ ակտի անհետաձգելի կատարումը էական վնաս է պատճառում հետաքրքրված կողմին կամ անհնար կդարձնի նշված կողմի օրինական իրավունքի կամ շահի պաշտպանությունը։
3. Սույն հոդվածի 2-րդ մասով նախատեսված դեպքում որոշում կայացնող մարմինը սահմանում է բողոքարկվող ակտի գործողությունը կասեցնելու համար ողջամիտ ժամկետ։

Գլուխ XIII
Շինարարության վերահսկողությունը
Հոդված 117. Շինարարության վերահսկողության տեսակները
1. Շինարարական վերահսկողության տեսակներն են՝
ա) շինարարության հանրային վերահսկողությունը,
բ) շինարարության տեխնիկական վերահսկողությունը,
գ) շինարարության անվտանգության վերահսկողությունը։
2. Շինարարության հանրային վերահսկողությունն իրականացնում է մունիցիպալիտետը։ Շինարարության տեխնիկական վերահսկողությունն իրականացնում է հավատարմագրված տեսչական մարմինը և(կամ) հավաստագրված փորձագետը (քաղաք Թբիլիսիի մունիցիպալիտետի կողմից իրականացվող նախագծերի նկատմամբ՝ նաև քաղաք Թբիլիսիի մունիցիպալիտետի կողմից ստեղծված իրավաբանական անձը), իսկ շինարարության անվտանգության վերահսկողությունն իրականացնում է Վրաստանի օրենսդրությամբ սահմանված համապատասխան իրավասություն ունեցող անձը։
2019 թվականի դեկտեմբերի 20-ի Վրաստանի №5693 օրենք – կայք, 26.12.2019թ․
Հոդված 118. Շինարարության հանրային վերահսկողությունը
1. Շինարարության հանրային վերահսկողությունը շինարարության/թույլտվության պայմանների կատարման, շինարարության անվտանգության, շենք-շինությունների շահագործման ընդունման և Վրաստանի օրենսդրությամբ սահմանված այլ պահանջների պահպանման վերահսկողությունն է, ինչպես նաև առանց թույլտվության կամ Վրաստանի օրենսդրության խախտմամբ իրականացված շինարարության հայտնաբերումն ու համապատասխան արձագանքումը։
2. Շինարարության հանրային վերահսկողություն իրականացնող վարչական մարմինը մունիցիպալիտետի ներկայացուցչական մարմնի կողմից սահմանված անձն է։
3. Շինարարության տեխնիկական վերահսկողություն իրականացնող անձի կողմից շինարարության տեխնիկական վերահսկողություն իրականացնելիս՝ շինարարության հանրային վերահսկողություն իրականացնող վարչական մարմինը շինարարության հանրային վերահսկողությունն իրականացնում է՝
ա) ընտրողաբար,
բ) ռիսկերի վերլուծության վրա հիմնվելով,
գ) շահագրգիռ անձի բողոքի և(կամ) հավատարմագրված տեսչական մարմնի/ հավաստագրված փորձագետի դիմումի հիման վրա։
4. Շինարարության հանրային վերահսկողություն իրականացնող վարչական մարմինը պարտավոր է ամեն տարի հանրային վերահսկողություն իրականացնել III և IV դասերի շենք-շինությունների ընդհանուր թվի առնվազն 10%-ի նկատմամբ, որոնց շինարարության համար նախորդ տարում տրամադրվել են շինարարության թույլտվություններ։
5. Շինարարության հանրային վերահսկողություն իրականացնող վարչական մարմինն իրավազոր է առանց խոչընդոտի մուտք գործել շինարարական օբյեկտ և ստուգել այն, ինչպես նաև շինարարության համար պատասխանատու անձանցից պահանջել շինարարական օբյեկտի հետ կապված համապատասխան փաստաթղթեր, այդ թվում՝ տեխնիկական կանոնակարգերով սահմանված պահանջներին համապատասխանությունը հաստատող փաստաթղթեր։
2019 թվականի դեկտեմբերի 20-ի Վրաստանի №5693 օրենք – կայք, 26.12.2019թ.
Հոդված 119. Շինարարության տեխնիկական վերահսկողությունը
1. Շինարարության տեխնիկական վերահսկողությունն իրականացնում է հավատարմագրված տեսչական մարմինը և(կամ) հավաստագրված փորձագետը։ Հավատարմագրված տեսչական մարմինը «Արտադրանքի անվտանգության և  ազատ շրջանառության մասին» օրենսգրքով սահմանված անձ է, որը շինարարության վերահսկողությունն իրականացնում է սույն օրենսգրքով և Վրաստանի այլ օրենսդրական և ենթաօրենսդրական նորմատիվ ակտերով սահմանված կարգով։ Հավաստագրված փորձագետը Վրաստանի օրենսդրությամբ սահմանված անձ է, որը համապատասխան հավաստագրի հիման վրա շինարարության վերահսկողությունմ իրականացնում է սույն օրենսգրքով և Վրաստանի այլ օրենսդրական և ենթաօրենսդրական նորմատիվ ակտերով սահմանված կարգով։ 
11. Քաղաք Թբիլիսիի քաղաքապետարանի կողմից իրականացվող նախագծերի շինարարության տեխնիկական վերահսկողությունն իրականացնում է նաև քաղաք Թբիլիսիի մունիցիպալիտետի կողմից հիմնադրված իրավաբանական անձը։
2. Հավատարմագրված տեսչական մարմինը, հավաստագրված փորձագետն իրավազոր են իրականացնել տեխնիկական վերահսկողություն միայն այն գործունեության նկատմամբ, որի համար հավատարմագրված կամ հավաստագրված են։
3. Տեխնիկական վերահսկողության իրականացումը ենթադրում է շինարարության թույլտվություն ունեցող անձի կողմից շինարարության գործընթացում շինարարական փաստաթղթերով սահմանված պահանջների կատարման վերահսկողություն։
4. I և II դասերի շենք-շինությունների շինարարության թույլտվություններ ունեցող անձն իրավազոր է, իսկ III և IV դասերի շենք-շինությունների շինարարության թույլտվություններ ունեցող անձը պարտավոր է շինարարական օբյեկտի տեսչավորում պատվիրել հավատարմագրված տեսչական մարմնի և(կամ) հավաստագրված փորձագետի՝ համապատասխան պայմանագրի հիման վրա։ Հավատարմագրված տեսչական մարմինը, հավաստագրված փորձագետը պարտավոր են այդ մասին տեղեկացնել ​​շինարարության հանրային վերահսկողության մարմնին։
5. Եթե I և(կամ) II դասի շենք-շինության շինարարության գործընթացում շինարարության թույլտվություն ունեցող անձը չի նշանակում տեխնիկական վերահսկիչ, նա ինքն է պատասխանատու շինարարության ընթացքում շինարարական փաստաթղթերով սահմանված պահանջների պահպանման համար։
6. Շինարարության տեխնիկական վերահսկողություն իրականացնող անձը պատասխանատու է իր կողմից կատարված աշխատանքի ճշգրտության և իր կողմից արտացոլված տեղեկության իսկության համար։ Շինարարության տեխնիկական վերահսկողություն իրականացնող անձը պարտավոր է վարել շինարարության գործընթացը արտացոլող փաստաթղթեր։ Այդ փաստաթղթերի կազմման կարգը որոշվում է Վրաստանի կառավարության որոշմամբ։
7. Հավատարմագրված տեսչական մարմինը, հավաստագրված փորձագետը պարտավոր են՝
ա) շինարարական օբյեկտի տեսչական ստուգում անցկացնելու իրավազորություն ստանալու համար ունենալ համապատասխան մասնագիտական ​​պատասխանատվության ապահովագրություն,
բ) շինարարության առանձին փուլերի ավարտի վերաբերյալ համապատասխան փաստաթղթերը ներկայացնել շինարարության հանրային ​​վերահսկողության համապատասխան մարմնին,
գ) լիովին պատասխանատու լինել իրենց մեղքով շինարարության թույլտվություն ունեցող անձին պատճառված վնասի համար,
դ) Վրաստանի օրենսդրությամբ սահմանված կարգով պատասխանատու լինել իրենց կողմից կազմված փաստաթղթերի ճշգրտության համար։ 
8. Հավատարմագրված տեսչական մարմնի և հավաստագրված փորձագետի կողմից շինարարական օբյեկտի տեսչավորման և նրանց պատասխանատվության ապահովագրության հարցերը կարգավորվում են Վրաստանի կառավարության որոշմամբ։
Ծանոթություն․ Սույն հոդվածի 7-րդ մասի «բ» ենթակետով նախատեսված փուլային արձանագրություն ներկայացնելու պարտավորությունը չի տարածվում անհատական ​​բնակելի տան շինարարության վրա։
2019 թվականի դեկտեմբերի 20-ի Վրաստանի № 5693 օրենք – կայք, 26.12.2019թ.
2021 թվականի նոյեմբերի 2-ի Վրաստանի № 964 օրենք – կայք, 05.11.2021թ.
Հոդված 120. Շինարարության հանրային վերահսկողության մարմնին ներկայացված փաստաթղթերի՝ շինարարության/թույլտվության պայմաններին համապատասխանության ստուգումը
1. Հավատարմագրված տեսչական մարմնի և(կամ) հավաստագրված փորձագետի կողմից շինարարության առանձին փուլերի ավարտի վերաբերյալ դրական եզրակացության ներկայացումից հետո, 15 աշխատանքային օրվա ընթացքում (բացառությամբ գծային կառույցների, իսկ գծային կառույցների դեպքում՝ 5 աշխատանքային օրվա ընթացքում) շինարարության հանրային վերահսկողության մարմինն իրավազոր է տեղում վերստուգել շինարարության համապատասխան փուլն արտացոլող փաստաթղթերի համապատասխանությունը շինարարության /թույլտվության պայմաններին: Այս ժամկետը լրանալուց հետո շինարարության նշված փուլը համարվում է հանձնված:
2. Եթե շինարարության հանրային վերահսկողության մարմինը ներկայացված եզրակացության մեջ թերություն է հայտնաբերում   կամ շինարարության փուլը արտացոլող փաստաթղթերի անհամապատասխանություն շինարարության/ թույլտվության պայմաններին, այդ փուլը չի ​​համարվում հանձնված: Շինարարության փուլը չհանձնելու պատճառը/պատճառները շինարարության թույլտվություն ունեցող անձին տեղեկացվում է գրավոր՝ սույն հոդվածի առաջին մասով սահմանված ժամկետում: Այս դեպքում շինարարության հանրային վերահսկողության մարմինը շինարարության թույլտվություն ունեցող անձին սահմանում է ողջամիտ ժամկետ՝ թերությունը վերացնելու կամ շինարարության փուլը արտացոլող փաստաթղթերը շինարարության/թույլտվության պայմաններին համապատասխանեցնելու համար: Այս ժամկետում թերությունը չվերացնելը կհամարվի թույլտվության պայմանների խախտում:
3. Շինարարության վերջնական փուլում այս փուլի հանձնումը և շենք-շինության շահագործման ընդունումը հնարավոր է իրականացնել 1 դիմումի հիման վրա, շինարարության թույլտվություն ունեցող անձի պահանջից հետո, 10 աշխատանքային օրվա ընթացքում, եթե Վրաստանի օրենսդրությամբ այլ բան սահմանված չէ:
4. II դասի անհատական ​​բնակելի տան շինարարության դեպքում շինարարության թույլտվության ունեցող անձն իրավազոր է, իսկ III և IV դասի անհատական ​​բնակելի տների շինարարության դեպքում շինարարության թույլտվություն ունեցող անձը պարտավոր է շենք-շինությունը շահագործման ընդունելու համար պիտանի ճանաչելու նպատակով իրավազոր մարմնին ներկայացնել հավատարմագրված տեսչական մարմնի և(կամ) հավաստագրված փորձագետի գնահատական՝ թույլտվության պայմաններին շինարարական աշխատանքների համապատասխանության վերաբերյալ: Եթե II դասի անհատական ​​բնակելի տան շինարարության ընթացքում շինարարության թույլտվություն ունեցողը չի նշանակում շինարարության տեխնիկական վերահսկիչ, նա ինքն է պատասխանատու   II դասի անհատական ​​բնակելի տունը շահագործման ընդունելու համար պիտանի ճանաչելու նպատակով իրավազոր մարմնին իրականացված շինարարական աշխատանքները թույլտվության պայմաններին համապատասխանելու մասին գնահատական ​​ներկայացնելու համար:
2019 թվականի դեկտեմբերի 20-ի Վրաստանի №5693 օրենք – կայք, 26.12.2019թ.
2021 թվականի նոյեմբերի 2-ի Վրաստանի №964 օրենք – կայք, 05.11.2021թ.
Հոդված 121. Շինարարության անվտանգության վերահսկողությունը
1. III և IV դասերի շենք-շինությունների շինարարության ընթացքում շինարարության թույլտվություն ունեցող անձը կամ շինարարությունն իրականացնող անձը պետք է նշանակի շինարարական անվտանգության համար պատասխանատու անձ: Եթե I և II դասերի շենք-շինությունների շինարարության ընթացքում շինարարության թույլտվություններ ունեցող անձը չի նշանակում շինարարության անվտանգության վերահսկող, նա ինքը պետք է իրականացնի անվտանգության վերահսկողություն։ 
2. Շինարարության անվտանգության համար պատասխանատու անձը Վրաստանի օրենսդրությամբ սահմանված համապատասխան իրավասություն ունեցող անձ է, որն անընդհատաբար ստուգում է շինարարության վրա աշխատող մասնագետների կողմից անվտանգության կանոնների և նորմերի պահպանումը և դրանց խախտման դեպքում այդ մասին տեղեկացնում   ​​շինարարության հանրային վերահսկողության մարմնին, որը ձեռնարկում է Վրաստանի օրենսդրությամբ սահմանված միջոցառումներ:
3. Շինարարության ընթացքում պարտադիր է օգտագործել բոլոր այն տեխնիկական միջոցները, որոնք պահանջվում են շինարարության ընթացքում անվտանգության կանոններով և նորմերով:

Գլուխ XIV
Շինարարական իրավախախտումների քննարկման հետ կապված վարչական վարույթները և հարկադիր կատարման գործիքները
Հոդված 122. Շինարարական իրավախախտում հասկացությունը և շինարարական իրավախախտը
1. Շինարարական իրավախախտումը սույն օրենսգրքի XV գլխով նախատեսված գործողություն է, որի գործի քննարկման հետ կապված վարչական վարույթն իրականացվում է սույն գլխով սահմանված կարգով։
2. Սույն օրենսգրքի XIV և XV գլուխների նպատակների համար շինարարական իրավախախտ կարող է լինել.
ա) շինարարության թույլտվություն ունեցող անձը,
բ) առանց թույլտվություն շինարարություն իրականացնող անձը,
գ) շենք-շինության և(կամ) շինարարական հողամասի սեփականատերը կամ օգտագործողը՝ եթե չի կարող նույնականացվել շինարարություն իրականացնող անձը,
դ) առանց թույլտվության շինարարության դեպքում, եթե հողամասը պետության և(կամ) մունիցիպալիտետի սեփականությունն է՝ առանց թույլտվության շինարարություն իրականացնող անձը, իսկ եթե այդ անձը չի կարող նույնականացվել՝ հողամասն օգտագործողը,
ե) սեփականատերը, որի շենք-շինության վթարայնության աստիճանն անմիջական սպառնալիք է ներկայացնում մարդու կյանքին և(կամ) առողջությանը, բացառությամբ մշակութային/ճարտարապետական ​​հուշարձանի կարգավիճակ ունեցող շենքի, որի սեփականատերը դիմել է համապատասխան մարմնին դրա վերակառուցման և(կամ) ապամոնտաժման համար և չի կարողացել ստանալ անհրաժեշտ թույլտվությունը։
3. Եթե մահացել է այն անձը, որին որոշման հիման վրա հանձնարարվել էր/պետք է հանձնարարվեր առանց թույլտվության իրականացված շինարարությունը համապատասխանեցնել Վրաստանի օրենսդրությանը, այդ առաջադրանքի կատարման պարտականությունը փոխանցվում է համապատասխան շենք-շինության և(կամ) շինարարական հողամասի սեփականատիրոջը/օգտագործողին։ Իրավաբանական անձի վերակազմակերպման դեպքում վերը նշված առաջադրանքի կատարման պարտականությունը փոխանցվում է նրա իրավահաջորդին (եթե այդպիսին կա)։
2019 թվականի դեկտեմբերի 20-ի Վրաստանի № 5693 օրենք – կայք, 26.12.2019թ.
Հոդված 123. Շինարարական խախտումների հետ կապված վարչական վարույթը
1. Բացառությամբ սույն հոդվածի 2-րդ մասով նախատեսված դեպքերի, շինարարության հանրային վերահսկողության մարմինը վարչական վարույթ է սկսում իրավախախտին հանձնարարական տալով, որը պետք է լինի խախտողին տրված դիտողություն շինարարական գործունեությանը չհամապատասխանելու վերաբերյալ և պահանջ, որով սահմանվում է ողջամիտ ժամկետ, որի շրջանակներում նա պետք է կատարի հանձնարարականում նշված շինարարական իրավախախտումն ուղղելու համար։
2. Շինարարական իրավախախտման հետ կապված վարչական վարույթը սկսվում է ստուգման ակտ  կազմելով՝
ա) սույն օրենսգրքի 136-րդ հոդվածով նախատեսված խախտման առկայության դեպքում,
բ) խախտողին տույժ նշանակելու մասին որոշում ընդունելիս 
գ) խախտողին տուգանքի եռապատիկի չափով տուգանք նշանակելիս, 
դ) սահմանված կարգով փուլային արձանագրություն չներկայացնելու ժամանակ,
ե) իրավազոր մարմին այն օբյեկտի շահագործման ընդունելու համար սահմանված ժամկետում դիմում չներկայացնելու դեպքում, որի շինարարությունն ավարտված է,
զ) եթե խախտողը, դիմումի հիման վրա, ընդունում է շինարարական օբյեկտում առկա խախտումները և պահանջում է օրենքով սահմանված միջոցներ ձեռնարկել,
է) Սույն օրենսգրքի 138-րդ հոդվածի 1-ին մասով նախատեսված խախտման առկայության ժամանակ, եթե այն կատարվում է Վրաստանի անտառային օրենսգրքով կամ «Ջրի մասին» Վրաստանի օրենքով սահմանված տարածքում, հատուկ կարգավորման տարածքում կամ գոտում, մշակութային ժառանգության պահպանության գոտում և(կամ) քաղաք Թբիլիսիի մունիցիպալիտետի վարչական սահմաններում,
[է) սույն օրենսգրքի 138-րդ հոդվածի 1-ին մասով նախատեսված խախտման առկայության ժամանակ, եթե այն կատարվում է Վրաստանի անտառային օրենսգրքով կամ «Ջրային ռեսուրսների կառավարման մասին» Վրաստանի օրենքով սահմանված տարածքում, հատուկ կարգավորման տարածքում կամ գոտում, մշակութային ժառանգության պահպանության գոտում և(կամ) քաղաք Թբիլիսիի մունիցիպալիտետի վարչական սահմաններում։ (Ուժի մեջ մտնի 2026 թվականի սեպտեմբերի 1-ից)]
3. Շինարարական իրավախախտում անելու դեպքում խախտողի հիմնավորված միջնորդության հիման վրա ստուգման ակտը կարող է կազմվել մինչև ցուցումով սահմանված ժամկետը լրանալը։ Այս հանգամանքը պետք է նշվի ստուգման ակտի մեջ։ 
2019 թվականի դեկտեմբերի 20-ի Վրաստանի №5693 օրենք – կայք, 26.12.2019թ.
2020 թվականի մայիսի 22-ի Վրաստանի №5967 օրենք – կայք, 28.05.2020թ.
2023 թվականի հունիսի 30-ի Վրաստանի №3436 օրենք – կայք, 20.07.2023թ.
Հոդված 124. Շինարարական իրավախախտումների վերաբերյալ ցուցումներ տալը և ստուգման ակտ  կազմելը
1. Շինարարության հանրային վերահսկողություն իրականացնող մարմինն իրավազոր է ցուցումներ տրամադրել՝
ա) շինարարական փաստաթղթերի ներկայացման և(կամ) խախտումը շտկելու վերաբերյալ,
բ) շինարարական օբյեկտում շինանյութի, արտադրանքի և կառուցվածքի օգտագործման արգելման վերաբերյալ, եթե դրանք չեն պատասխանում սահմանված պահանջներին,
գ) շինարարության կազմակերպման նախագծով սահմանված կանոնների խախտումների շտկման վերաբերյալ։
2. Խախտման շտկման վերաբերյալ ցուցումը տրվում է ողջամիտ ժամկետով։
3. Ցուցումի մեջ նշված ժամկետը լրանալուց հետո շինարարության հանրային վերահսկողության մարմինը պարտավոր է ոչ ավելի, քան 7 օրացուցային օրվա ընթացքում ստուգել ցուցումը կատարելը, կազմել ստուգման ակտ և նրանում արտացոլել ցուցումը կատարելու կամ չկատարելու  վերաբերյալ տեղեկությունը։

Հոդված 125. Որոշումը շինարարական իրավախախտի տուգանման մասին
1. Շինարարության հանրային վերահսկողության մարմինը պարտավոր է շինարարական իրավախախտման գործով որոշում կայացնել ստուգման ակտը կազմելու օրվանից հետո, 2 ամսվա ընթացքում։
2. Պատճառաբանված հիմքի առկայության դեպքում շինարարական իրավախախտման գործով որոշում ընդունելու ժամկետը կարող է երկարաձգվել ոչ ավելի, քան 2 ամսով։
21. Խախտողին ծանուցագրով տեղեկացվում է գործի քննության վայրի, ամսաթվի, ժամի և գործը քննող պաշտոնատար անձի ինքնության մասին, բացառությամբ սույն օրենսգրքի 138-րդ հոդվածով նախատեսված շինարարական իրավախախտման դեպքի։
3. Սույն օրենսգրքի 138-րդ հոդվածի 1-ին մասով նախատեսված խախտման դեպքում, եթե այն կատարվում է Վրաստանի անտառային օրենսգրքով կամ «Ջրի մասին» Վրաստանի օրենքով սահմանված տարածքում, հատուկ կարգավորման տարածքում կամ գոտում, մշակութային ժառանգության պահպանության գոտում և(կամ) քաղաք Թբիլիսիի մունիցիպալիտետի վարչական սահմաններում, ​​շինարարության հանրային վերահսկողության մարմինը պարտավոր է ստուգման ակտը կազմելուն պես   անհապաղ որոշում կայացնել տուգանման մասին։
[3. Սույն օրենսգրքի 138-րդ հոդվածի 1-ին մասով նախատեսված խախտման դեպքում, եթե այն կատարվում է Վրաստանի անտառային օրենսգրքով կամ «Ջրային ռեսուրսների կառավարման մասին» Վրաստանի օրենքով սահմանված տարածքում, հատուկ կարգավորման տարածքում կամ գոտում, մշակութային ժառանգության պահպանության գոտում և(կամ) քաղաք Թբիլիսիի մունիցիպալիտետի վարչական սահմաններում, ​​շինարարության հանրային վերահսկողության մարմինը պարտավոր է ստուգման ակտը կազմելուն պես անհապաղ որոշում կայացնել տուգանման մասին։ (Ուժի մեջ մտնի 2026 թվականի սեպտեմբերի 1-ից)]
4. Եթե ստուգման ակտում արձանագրված է խախտում, ​​շինարարության հանրային վերահսկողության մարմինը որոշում է կայացնում շինարարության իրավախախտի տուգանման մասին։
5. Շինարարության հանրային վերահսկողության մարմինը որոշում է կայացնում շինարարական իրավախախտման վերաբերյալ վարույթը դադարեցնելու մասին, եթե՝
ա) ցուցումը կատարվել է, և խախտումները շտկվել են,
բ) շինարարության թույլտվություն տրամադրող վարչական մարմինը որոշում է կայացրել օբյեկտի օրինականացման վերաբերյալ,
գ) չկան սույն հոդվածի 4-րդ մասով կամ սույն օրենսգրքի 127-րդ հոդվածի 2-րդ մասով նախատեսված որոշում ընդունելու հիմքեր,
դ) ցուցումը չի կատարվել ժամանակին, բայց խախտումը շտկվել է մինչև որոշման ընդունումը, բացառությամբ սույն օրենսգրքի 138-րդ հոդվածի 1-ին մասով նախատեսված խախտման, եթե այն կատարվում է Վրաստանի անտառային օրենսգրքով կամ «Ջրի մասին» Վրաստանի օրենքով սահմանված տարածքում, հատուկ կարգավորման տարածքում կամ գոտում, մշակութային ժառանգության պահպանության գոտում և(կամ) քաղաք Թբիլիսիի մունիցիպալիտետի վարչական սահմաններում։ 
 [դ) Ցուցումը չի կատարվել ժամանակին, բայց խախտումը շտկվել է մինչև որոշման ընդունումը, բացառությամբ սույն օրենսգրքի 138-րդ հոդվածի 1-ին մասով նախատեսված խախտման, եթե այն կատարվում է Վրաստանի անտառային օրենսգրքով կամ «Ջրային ռեսուրսների կառավարման մասին» Վրաստանի օրենքով սահմանված տարածքում, հատուկ կարգավորման տարածքում կամ գոտում, մշակութային ժառանգության պահպանության գոտում և(կամ) քաղաք Թբիլիսիի մունիցիպալիտետի վարչական սահմաններում։ (Ուժի մեջ մտնի 2026 թվականի սեպտեմբերի 1-ից)] 
2019 թվականի դեկտեմբերի 20-ի Վրաստանի №5693 օրենք – կայք, 26.12.2019թ.
2020 թվականի մայիսի 22-ի Վրաստանի №5967 օրենք – կայք, 28.05.2020թ.
2023 թվականի հունիսի 30-ի Վրաստանի №3436 օրենք – կայք, 20.07.2023թ.
Հոդված 126. Շինարարական իրավախախտի կողմից տուգանքների վճարման և նրա նկատմամբ   տույժի հաշվարկման կարգը
1. Շինարարական իրավախախտման համար նշանակված տուգանքը շինարարական իրավախախտը պետք է վճարի   շինարարական իրավախախտին տուգանելու մասին որոշումը հանձնելուց հետո 30 օրացուցային օրվա ընթացքում: Տուգանքի գումարը փոխանցվում է համապատասխան բյուջե՝ Վրաստանի բյուջետային օրենսգրքով սահմանված կարգով:
2. Տուգանքը (բացառությամբ սույն հոդվածի 3-րդ մասով նախատեսված եռակի չափի տուգանքի) սահմանված ժամկետում չվճարելու դեպքում, սույն հոդվածի 1-ին մասով նախատեսված ժամկետը լրանալուց հետո, շինարարական իրավախախտին կնշանակվի տույժ ՝ շինարարական իրավախախտին տուգանելու մասին որոշմամբ սահմանված տուգանքի գումարի չափով:
3. Տուգանքը նշանակելու հիմքերը չվերացնելու դեպքում, այն նշանակելուց հետո յուրաքանչյուր 3 ամսից հետո շինարարական իրավախախտը կտուգանվի սկզբնապես նշանակված տուգանքի եռապատիկի չափով, որը կարող է կիրառվել նրա նկատմամբ ոչ ավելի, քան երեք անգամ, բացառությամբ սույն օրենսգրքի 1321 հոդվածի 4-րդ մասով նախատեսված դեպքի։
4. Սույն հոդվածով նախատեսված որոշումը կուղղորդվի հարկադիր կատարման՝ համաձայն «Հարկադիր կատարման վարույթների մասին» Վրաստանի օրենքի։
5. Տուգանքի վճարումը չի ազատում շինարարական իրավախախտին խախտումը շտկելու պարտավորությունից։
2019 թվականի դեկտեմբերի 20-ի Վրաստանի №5693 օրենք – կայք, 26.12.2019թ.
2020 թվականի փետրվարի 5-ի Վրաստանի №5706 օրենք – կայք, 10.02.2020թ.

Հոդված 127. Որոշում առանց թույլատվության կամ թույլտվության պայմանների խախտմամբ շինարարության կասեցման և(կամ) անօրինական կառուցված շինարարության ապամոնտաժման վերաբերյալ
1. Շինարարության հանրային վերահսկողության մարմինն իրավազոր է ամբողջությամբ կամ մասնակիորեն կասեցնել ընթացող շինարարությունը, եթե դա առանց թույլատվության շինարարություն է կամ թույլտվության պայմանների խախտմամբ է ընթանում, և դրա շտկումը անհնար է առանց շինարարության կասեցման։ 
2. Շինարարության հանրային վերահսկողության մարմինն իրավազոր է.
ա) որոշում կայացնել Վրաստանի օրենսդրության խախտմամբ կառուցված շենք-շինության լրիվ կամ մասնակի ապամոնտաժման վերաբերյալ,
բ) որոշում կայացնել չարտոնված շինարարության քանդման վերաբերյալ՝ առանց ցուցում տալու, եթե չարտոնված շինարարություն իրականացնող անձի ինքնությունը հնարավոր չէ պարզել, և հողամասը պետության և(կամ) մունիցիպալիտետի սեփականությունն է,
գ) որոշում կայացնել առանց թույլատվության շինարարության ապամոնտաժման մասին, եթե առանց թույլատվության շինարարություն իրականացնող անձը պարզված է, և հողամասը պետական կամ մունիցիպալիտետի սեփականություն է։ 
3. Շինարարության հանրային վերահսկողության մարմինն իրավազոր է սույն օրենսգրքի 125-րդ հոդվածի 4-րդ մասով նախատեսված որոշման հետ միասին կայացնել սույն հոդվածի 1-ին և 2-րդ մասերով նախատեսված որոշումները։ 
4. Սույն հոդվածի 1-ին և 2-րդ մասերով նախատեսված որոշումը պետք է ընդունվի սույն օրենսգրքի 125-րդ հոդվածի 1-ին–3-րդ մասերով սահմանված ժամկետներում։
5. Շինարարության կասեցման մասին շինարարության հանրային վերահսկողության մարմնի որոշումը պետք է պարունակի տեղեկություն նշված շինարարությունը չկասեցնելու դեպքում հնարավոր քրեական պատասխանատվության մասին։
2022 թվականի դեկտեմբերի Վրաստանի 22-ի №2484 օրենք – կայք, 29.12.2022թ.
Հոդված 128. Վերադաս վարչական մարմնի կողմից ցուցումի, ստուգման ակտի, որոշման, ծանուցման և վարչական բողոքի քննարկման հիման վրա կայացված որոշմանը ծանոթացնելու, ցուցումով սահմանված ժամկետի ընթացքը կասեցնելու և որոշումը բողոքարկելու կանոնները
1. Շինարարական իրավախախտին ցուցումի, ստուգման ակտի, որոշման կամ ծանուցման ծանոթացումը պետք է տեղի ունենա պաշտոնապես,  շինարարական օբյեկտում: Եթե շինարարության իրավախախտը չի գտնվում շինարարական օբյեկտում կամ հրաժարվում է ծանոթանալ համապատասխան ակտին/ակտերին,  ծանոթացում կհամարվի ակտի/ակտերի տեղադրումը շինարարական օբյեկտում տեսանելի տեղում:
11. Շինարարական իրավախախտին որոշման մասին ներկայացված վարչական բողոքի քննարկման հիման վրա վերադաս վարչական մարմնի կողմից ընդունված որոշման ծանոթացումը պետք է տեղի ունենա պաշտոնապես, վարչական բողոքում նշված հասցեում։ Եթե ​​շինարարական իրավախախտը չի գտնվում վարչական բողոքում նշված հասցեում կամ հրաժարվում է ծանոթանալ նշված որոշմանը, շինարարական իրավախախտին այս որոշման ծանոթացում կհամարվի․ 
ա) որոշումը շինարարական օբյեկտում տեսանելի տեղում տեղադրելը,
բ) որոշումը համապատասխան մունիցիպալիտետի քաղաքապետարանի պաշտոնական կայքում տեղադրելը։
12. Սույն հոդվածի 11 մասի «ա» ենթակետով նախատեսված դեպքում վարչական բողոքի քննարկման հիման վրա վերադաս վարչական մարմնի կողմից կայացված որոշումը շինարարական օբյեկտում տեսանելի տեղում տեղադրելիս դրա վրա պետք է նշվի տեղադրման ամսաթիվը, որը հաստատվում է իրավազոր անձի կողմից արձանագրություն կազմելով։
13. Սույն հոդվածի 11 մասով նախատեսված դեպքում շինարարական օբյեկտում տեսանելի տեղում և համապատասխան մունիցիպալիտետի քաղաքապետարանի պաշտոնական կայքում պետք է տեղադրվի միայն վարչական բողոքի քննարկման հիման վրա վերադաս վարչական մարմնի կողմից կայացված որոշման վերնագիրը և վճռի մասը։ Այս տեղեկությունը տվյալ կայքում տեղադրելիս պետք է նշվի դրա տեղադրման ամսաթիվը։ Այս տեղեկությունը պետք է պահպանվի ողջամիտ ժամկետով։ 
14. Եթե սույն հոդվածի 11 մասով նախատեսված դեպքում շինարարական իրավախախտը չի գտնվում որոշման դեմ ներկայացված վարչական բողոքում նշված հասցեում կամ հրաժարվում է ծանոթանալ համապատասխան որոշմանը, վարչական բողոքի քննարկման հիման վրա վերադաս վարչական մարմնի կողմից կայացված որոշումը համապատասխան անձին/անձանց ծանոթացնելու նպատակով համապատասխան մունիցիպալիտետի համապատասխան մարմինը նշված որոշումը տեղադրում է ինչպես շինարարական օբյեկտում աչքի ընկնող տեղում, այնպես էլ մունիցիպալիտետի քաղաքապետարանի պաշտոնական կայքում: Վարչական բողոքի քննարկման հիման վրա վերադաս վարչական մարմնի կողմից կայացված որոշումը համարվում է շինարարական իրավախախտին ծանոթացված այդ որոշումը շինարարական օբյեկտի աչքի ընկնող տեղում կամ մունիցիպալիտետի քաղաքապետարանի պաշտոնական կայքում տեղադրելուց հետո 7-րդ օրը: Եթե նշված որոշումը շինարարական օբյեկտի տեսանելի տեղում տեղադրելու և մունիցիպալիտետի քաղաքապետարանի պաշտոնական կայքում տեղադրելու ժամանակը չեն համընկնում, որոշումը ներկայացնելու 7-օրյա ժամկետի հաշվարկը սկսվում է ավելի ուշ տեղադրվելու ամսաթվից: 
15. Եթե սույն հոդվածի 11 մասով նախատեսված դեպքում որոշման դեմ ներկայացված վարչական բողոքում նշված է բողոքի հեղինակի հեռախոսահամարը և(կամ) էլեկտրոնային փոստի հասցեն, վերադաս վարչական մարմնի որոշմամբ հնարավոր է համապատասխան անձին/անձանց հեռախոսահամարին ուղարկել կարճ տեքստային հաղորդագրություն համապատասխան որոշման ընդունման մասին կամ/և նշված որոշումն ուղարկել էլեկտրոնային փոստով: Սույն մասի համաձայն՝ համապատասխան տեղեկությունը նշված հեռախոսահամարին և(կամ) էլեկտրոնային փոստին ուղարկելը չի ​​համարվի որոշմանը ծանոթացում։ 
2. Սույն հոդվածի 1-ին և 11 մասերի նպատակների համար շինարարական օբյեկտի տեսանելի վայր է համարվում՝
ա) տեղեկատվական ցուցանակը,
բ) շինարարական օբյեկտում ժամանակավորապես տեղակայված շենքը,
գ) շինարարական օբյեկտը սահմանազատող անվտանգության ցանկապատը,
դ) շինարարական օբյեկտի ճակատային մասը,
ե) բազմաբնակարան շենքի վրա շինարարություն իրականացնելու դեպքում՝ նաև բնակելի շենքի մուտքի դուռը:
3. Շինարարության հանրային վերահսկողության մարմնի կողմից ընդունված որոշումը կարող է բողոքարկվել դրա ծանոթացումից հետո 15 օրացուցային օրվա ընթացքում՝ Վրաստանի օրենսդրությամբ սահմանված կարգով: Բացի այդ, շինարարական գործունեության վերաբերյալ պետական ​​վերահսկողության մարմնի որոշման դեմ բողոքարկումը չի կասեցնում դրա կատարումը շինարարության կամ ապամոնտաժման կասեցման մասով։
4. Սույն օրենսգրքի 127-րդ հոդվածի 2-րդ մասի «բ» և «գ» ենթակետերով նախատեսված որոշումների բողոքարկումը չի կասեցնում դրանց գործողությունը։
5. Ցուցումով սահմանված ժամկետի ընթացքը կասեցվում է շինարարական թույլտվության բացակայության և(կամ) նախագծի խախտմամբ կառուցված օբյեկտի կամ դրա մասի օրինականացման գործընթացը սկսելուց մինչև համապատասխան վարչական մարմնի կողմից որոշում կայացնելը, բայց ընդհանուր առմամբ ոչ ավելի, քան 3 ամիս։
6. (Հանվել է՝ 20.12.2019, № 5693):
7. (Հանվել է՝ 20.12.2019, № 5693):
8. Սույն օրենքով նախատեսված որոշումը վարչաիրավական ակտ է, որը պետք է ի կատար ածվի սույն օրենսգրքով և «Հարկադիր կատարման վարույթների մասին» Վրաստանի օրենքով սահմանված կարգով: Շինարարական գործունեության պետական ​​վերահսկողության մարմնի որոշումը պետք է լինի հիմնավորված և պարունակի վարչաիրավական ակտի համար սահմանված վավերապայմանները, այն մարմնի անվանումը և հասցեն, որին կարող է բողոքարկվել այդ վարչաիրավական ակտը, ինչպես նաև դրա բողոքարկման ժամկետը: Նշված որոշումը ենթակա է հարկադիր կատարման ոչ ուշ, քան դրա ուժի մեջ մտնելու օրվանից հետո 6 ամսվա ընթացքում:
2019 թվականի դեկտեմբերի 20-ի № Վրաստանի 5693 օրենք – կայք, 26.12.2019
2022 թվականի ապրիլի 26-ի Վրաստանի №1520 օրենք – կայք, 06.05.2022
Հոդված 129. Վնասի և ծախսերի հատուցումը
1. Տուգանքները և(կամ) շինարարական իրավախախտման շտկումը չեն ազատում խախտողին խախտման հետևանքով պատճառված վնասը հատուցելու պարտավորությունից:
2. Սահմանված ժամկետում խախտումը չշտկելու դեպքում, եթե խախտումը անհապաղ չշտկելը կարող է վնասել պետական ​​կամ հանրային շահերին, ինչպես նաև այն դեպքում, եթե շինարարական իրավախախտման գործը վարելիս բացահայտվել են սույն օրենսգրքի 127-րդ հոդվածի 2-րդ մասի «բ» և «գ» ենթակետերով նախատեսված հանգամանքներ, շինարարության հանրային վերահսկողություն իրականացնող վարչական մարմինը իրավազոր է պատճառաբանված որոշում կայացնել ցուցումը իր կողմից կամ երրորդ կողմի միջոցով կատարելու վերաբերյալ  և իր սեփական ծախսերով: Տվյալ որոշումը կարող է բողոքարկվել Վրաստանի օրենսդրությամբ սահմանված կարգով: Նշված որոշման բողոքարկումը չի կասեցնում դրա հարկադիր կատարումը։
3. Սույն հոդվածի 2-րդ մասի համաձայն կատարված ծախսերը որոշելուց հետո, շինարարության հանրային վերահսկողություն իրականացնող վարչական մարմինը ծախսերի հատուցման մասին որոշում է հրապարակում և ուղարկում այն ​​շինարարական իրավախախտին։ Ծախսերի հատուցման համար սահմանված ժամկետը չի կարող գերազանցել 90 օրացուցային օրը, եթե կողմերի համաձայնությամբ այլ ժամկետ չի սահմանվել, բայց ոչ ավելի, քան 180 օրացուցային օրը։
4. Այն անձը, որը ծախսեր է կատարել իր սեփականության կամ օրինականորեն իր տիրապետության մեջ գտնվող շենք-շինության տեսքի պահպանման, դրա կայունության և շինհրապարակի անվտանգության համար, եթե նման ծախսերի կատարումը հարուցված է հարակից հողամասում շինարարության իրականացման ընթացքում շինարարական նորմերի և պահպանման ռեժիմի խախտմամբ, իրավունք ունի խախտողից պահանջել իր կողմից կատարված ծախսի հատուցում: Նշված ծախսի հատուցման վերաբերյալ համաձայնության չգալու դեպքում վեճը քննում է դատարանը։
2019 թվականի դեկտեմբերի 20-ի Վրաստանի №5693 օրենք – կայք, 26.12.2019թ․

Գլուխ XV
Շինարարական իրավախախտումների տեսակները
Հոդված 130. Առանց թույլտվության շինարարություն
1. Առանց թույլտվության շինարարությունը (բացառությամբ սույն հոդվածի 2-րդ մասով և սույն օրենսգրքի 131-րդ հոդվածով նախատեսված դեպքերի) ենթադրում է տուգանում՝ 
ա) ինքնակառավարվող քաղաքում՝ 6 000 լարիի չափով,
բ) քաղաքում՝ 4 000 լարիի չափով,
գ) ավանում կամ գյուղում՝ 1 000 լարիի չափով։
2. Առանց թույլտվության շինարարությունը (բացառությամբ սույն օրենսգրքի 131-րդ հոդվածով նախատեսված դեպքերի) կհանգեցնի տուգանման՝
ա) պետության կամ մունիցիպալիտետի սեփականության մեջ գտնվող անշարժ գույքի, III կամ IV դասի շենք-շինության շինարարության համար և(կամ) III կամ IV դասի  շենք-շինության վրա կատարված շինարարության համար, որը հանգեցնում է շենքի եզրաչափերի փոփոխության՝ 25 000 լարիի չափով։
բ) մասնավոր սեփականության մեջ գտնվող անշարժ գույքի, III կամ IV դասի շենք-շինության շինարարության համար և(կամ) III կամ IV դասի շենք-շինության վրա կատարված շինարարության համար, որը հանգեցնում է շենքի եզրաչափերի փոփոխության՝ 20 000 լարիի չափով։
2019 թվականի դեկտեմբերի 20-ի Վրաստանի №5693 օրենք – կայք, 26.12.2019թ․
2022 թվականի դեկտեմբերի 22-ի Վրաստանի №2484 օրենք – կայք, 29.12.2022թ․
Հոդված 131. Առանց թույլտվության շինարարությունը Վրաստանի անտառային օրենսգրքով և «Ջրի մասին» Վրաստանի օրենքով սահմանված տարածքներում, հատուկ կարգավորման տարածքում կամ գոտում, մշակութային ժառանգության պահպանության գոտում կամ քաղաք Թբիլիսիի մունիցիպալիտետի քաղաքապետարանի վարչական սահմաններում 
[Հոդված 1311. Առանց թույլտվության Վրաստանի անտառային օրենսգրքով և «Ջրային ռեսուրսների կառավարման մասին» Վրաստանի օրենքով սահմանված տարածքներում, հատուկ կարգավորման տարածքում կամ գոտում, մշակութային ժառանգության պահպանության գոտում կամ քաղաք Թբիլիսիի քաղաքային քաղաքապետարանի վարչական սահմաններում (Ուժի մեջ մտնի 2026 թվականի սեպտեմբերի 1-ից)]
1. Առանց թույլտվության շինարարությունը (բացառությամբ սույն հոդվածի 11-31 մասերով նախատեսված դեպքերի) Վրաստանի անտառային օրենսգրքով և «Ջրի մասին» Վրաստանի օրենքով սահմանված տարածքներում, հատուկ կարգավորման տարածքում կամ գոտում, մշակութային ժառանգության պահպանության գոտում կամ քաղաք Թբիլիսիի քաղաքապետարանի վարչական սահմաններում՝ կհանգեցնի տուգանման՝
ա) պետության կամ մունիցիպալիտետի սեփականության մեջ գտնվող անշարժ գույքի համար՝ 25 000 լարիի չափով,
բ) մասնավոր սեփականության մեջ գտնվող անշարժ գույքի համար (բացառությամբ սույն մասի «գ» ենթակետով նախատեսված դեպքի)՝ 8 000 լարիի չափով։
գ) մասնավոր սեփականության մեջ գտնվող անշարժ գույքի համար,  III կամ IV դասի շենք-շինության շինարարության և(կամ) III կամ IV դասի շենք-շինության վրա իրականացվող շինարարության համար՝ 20 000 լարիի չափով։
[1. Առանց թույլտվության շինարարությունը (բացառությամբ այս հոդվածի 11-31 մասերով նախատեսված դեպքերի) Վրաստանի անտառային օրենսգրքով և «Ջրային ռեսուրսների կառավարման մասին» Վրաստանի օրենքով սահմանված տարածքներում, հատուկ կարգավորման տարածքում կամ գոտում, մշակութային ժառանգության պահպանության գոտում կամ քաղաք Թբիլիսիի քաղաքապետարանի վարչական սահմաններում՝ կհանգեցնի տուգանման՝
ա) պետության կամ քաղաքապետարանի սեփականության մեջ գտնվող անշարժ գույքի համար՝ 25 000 լարիի չափով,
բ) մասնավոր սեփականության մեջ գտնվող անշարժ գույքի համար (բացառությամբ սույն մասի «գ» ենթակետով նախատեսված դեպքերի)՝ 8 000 լարիի չափով,
գ) մասնավոր սեփականության մեջ գտնվող անշարժ գույքի համար, III կամ IV դասի շենք-շինության շինարարության և(կամ) III կամ IV դասի շենք-շինության վրա իրականացվող շինարարության համար՝ 20 հազար լարիի չափով։ (Ուժի մեջ մտնի 2026 թվականի սեպտեմբերի 1-ից)]
11. Առանց թույլտվության շինարարությունը  քաղաք Թբիլիսիի մունիցիպալիտետի վարչական սահմաններում գտնվող մշակութային ժառանգության պահպանության գոտում (բացառությամբ սույն հոդվածի 12 և 31 մասերով նախատեսված դեպքերի) կհանգեցնի տուգանման՝ 
ա) պետության կամ մունիցիպալիտետի սեփականության մեջ գտնվող անշարժ գույքի համար՝ 250 000 լարիի չափով,
բ) մասնավոր սեփականության մեջ գտնվող անշարժ գույքի համար՝
բ․ա) I դասի շենք-շինության շինարարության համար՝ 16 000 լարիի չափով,
բ.բ) II դասի շենք-շինության շինարարության համար՝ 24 000 լարիի չափով,
բ.գ) III կամ IV դասի շենք-շինության շինարարության համար և(կամ) III կամ IV դասի շենք-շինության շինարարության վրա իրականացվող շինարարության համար՝ 200 000 լարիի չափով։
12. Եթե մշակութային ժառանգության անշարժ հուշարձանի վրա վերականգնողական աշխատանքների թույլտվություն տրամադրելու իրավազորությունը Վրաստանի օրենսդրությամբ սահմանված մարմնի կողմից պատվիրակվել է քաղաք Թբիլիսիի մունիցիպալիտետին, քաղաք Թբիլիսիի մունիցիպալիտետի վարչական սահմաններում գտնվող մշակութային ժառանգության անշարժ հուշարձանի վրա համապատասխան աշխատանքների առանց թույլտվության  կատարումը հանգեցնում է տուգանման՝ 
ա) մշակութային ժառանգության անշարժ հուշարձանի վրա փոքր վերականգնողական աշխատանքների իրականացման դեպքում՝ 40 000 լարիի չափով,
բ) մշակութային ժառանգության անշարժ հուշարձանի վրա վերականգնողական աշխատանքների իրականացման դեպքում՝ 250 000 լարիի չափով։
Ծանոթություն․
1. Սույն մասի նպատակների համար մշակութային ժառանգության անշարժ հուշարձանի վրա կատարված փոքր վերականգնողական աշխատանքներ և վերականգնողական աշխատանքներ են համարվում «Մշակութային ժառանգության մասին» Վրաստանի օրենքով սահմանված համապատասխան աշխատանքները։ 
2. Սույն մասով նախատեսված դեպքում շինարարության հանրային վերահսկողությունն իրականացնում է սույն օրենսգրքի 118-րդ հոդվածի 2-րդ մասի համաձայն սահմանված ​​անձը։
2. Սույն հոդվածի 1-ին մասով սահմանված տարածքում առանց թույլտվության վերակառուցումը, որը չի հանգեցնում շենք-շինության եզրաչափերի փոփոխության, հանգեցնում է տուգանման՝ 4 000 լարիի չափով։
21. Սույն հոդվածի 11 մասով նախատեսված տարածքում առանց թույլտվության վերակառուցումը, որը չի հանգեցնում շենք-շինության եզրաչափերի փոփոխության, հանգեցնում է տուգանման՝ 12 000 լարիի չափով։
3. Սույն հոդվածի 1-ին մասի «ա» ենթակետով սահմանված տարածքում I դասի շենք-շինության առանց թույլտվության նոր շինարարությունը, վերակառուցումը և(կամ) ապամոնտաժումը,
հանգեցնում է տուգանման՝ 8000 լարիի չափով։
31. Սույն հոդվածի 11 մասի «ա» ենթակետով նախատեսված տարածքում առանց թույլտվության նոր շինարարությունը, վերակառուցումը և(կամ) ապամոնտաժումը հանգեցնում է տուգանման՝ 
ա) I դասի շենք-շինության համար՝ 16 000 լարիի չափով
բ) II դասի շենք-շինության համար՝ 75 000 լարիի չափով։
4. (Հանվել է՝ 20.12.2019, №5693):
5. Սույն հոդվածի նպատակների համար շենք-շինության եզրաչափերը չփոխելով վերակառուցումը համարվում է այն վերակառուցումը, որի ընթացքում շենք-շինության հիմքի, արտաքին սահմանազատող կառույցների և տանիքի պարամետրերը չեն փոխվում։ 
2019 թվականի դեկտեմբերի 20-ի Վրաստանի №5693 օրենք – կայք, 26.12.2019թ․
2020 թվականի մայիսի 22-ի Վրաստանի №5967 օրենք – կայք, 28.05.2020թ․
2021 թվականի նոյեմբերի 2-ի Վրաստանի №964 օրենք – կայք, 05.11.2021թ․
2023 թվականի հունիսի 30-ի Վրաստանի №3436 օրենք – կայք, 20.07.2023թ․
2023 թվականի դեկտեմբերի 13-ի Վրաստանի №3898 օրենք – կայք, 28.12.2023թ․
2023 թվականի դեկտեմբերի 13-ի Վրաստանի №3897 օրենք – կայք, 28.12.2023թ․
Հոդված 132. Շինարարության/թույլտվության պայմանների խախտումը
1. Շինարարական փաստաթղթերում և շինարարական կանոնակարգերով սահմանված շինարարության/թույլտվության պայմանների խախտումը՝ 
ա) Վրաստանի անտառային օրենսգրքով և «Ջրի մասին» Վրաստանի օրենքով սահմանված տարածքներում, հատուկ կարգավորման տարածքում կամ գոտում, մշակութային ժառանգության պահպանության գոտում կամ քաղաք Թբիլիսիի մունիցիպալիտետի վարչական սահմաններում (բացառությամբ այս հոդվածի 11 և 12 մասերով նախատեսված դեպքերի) կհանգեցնի տուգանման՝
ա.ա) I դասի շենք-շինության շինարարության ժամանակ՝ 2 000 լարիի չափով,
ա.բ) II դասի շենք-շինության շինարարության ժամանակ՝ 4 000 լարիի չափով,
ա.գ) III դասի շենք-շինության շինարարության ժամանակ՝ 10 000 լարիի չափով,
ա.դ) IV դասի շենք-շինության շինարարության ժամանակ՝ 15 000 լարիի չափով։
[ա) Վրաստանի անտառային օրենսգրքով և «Ջրային ռեսուրսների կառավարման մասին» Վրաստանի օրենքով սահմանված տարածքներում, հատուկ կարգավորման տարածքում կամ գոտում, մշակութային ժառանգության պահպանության գոտում կամ քաղաք Թբիլիսիի մունիցիպալիտետի վարչական սահմաններում (բացառությամբ այս հոդվածի 11 և 12 մասերով նախատեսված դեպքերի) կհանգեցնի տուգանման՝
ա.ա) I դասի շենք-շինության շինարարության ժամանակ՝ 2 000 լարիի չափով,
ա.բ) II դասի շենք-շինության շինարարության ժամանակ՝ 4 000 լարիի չափով,
ա.գ) III դասի շենք-շինության շինարարության ժամանակ՝ 10 000 լարիի չափով,
ա.դ) IV դասի շենք-շինության շինարարության ժամանակ՝ 15 000 լարիի չափով։ (Ուժի մեջ մտնի 2026 թվականի սեպտեմբերի 1-ից)]
բ) Քաղաքում հանգեցնում է տուգանման՝
բ.ա) I կամ II դասի շենք-շինության շինարարության ժամանակ՝ 800 լարիի չափով,
բ.բ) III դասի շենք-շինության շինարարության ժամանակ՝ 10 000 լարիի չափով,
բ.գ) IV դասի շենք-շինության շինարարության ժամանակ՝ 15 000 լարիի չափով,
գ) ավանում կամ գյուղում կհանգեցնի տուգանման՝
գ.ա) I կամ II դասի շենք-շինության շինարարության ժամանակ՝ 200 լարիի չափով։
գ.բ) III դասի շենք-շինության շինարարության ժամանակ՝ 10 000 լարիի չափով։
գ.գ) IV դասի շենք-շինության շինարարության ժամանակ՝ 15 000 լարիի չափով։
11. Շինարարական փաստաթղթերով և շինարարական կանոնակարգերով սահմանված շինարարական/թույլտվության պայմանների խախտումը քաղաք Թբիլիսիի մունիցիպալիտետի վարչական սահմաններում գտնվող մշակութային ժառանգության պահպանության գոտում (բացառությամբ սույն հոդվածի 12 մասում նախատեսված դեպքի) հանգեցնում է տուգանման՝
ա) I դասի շենք-շինության շինարարության ժամանակ՝ 2 000 լարիի չափով,
բ) II դասի շենք-շինության շինարարության ժամանակ՝ 4000 լարիի չափով,
գ) III դասի շենք-շինության շինարարության ժամանակ՝ 30 000 լարիի չափով,
դ) IV դասի շենք-շինության շինարարության ժամանակ՝ 45 000 լարիի չափով։
12. Եթե մշակութային ժառանգության անշարժ հուշարձանի վրա վերականգնողական աշխատանքների թույլտվություն տրամադրելու իրավազորությունը Վրաստանի օրենսդրությամբ սահմանված մարմինը պատվիրակել է Թբիլիսիի քաղաքապետարանին, քաղաք Թբիլիսիի մունիցիպալիտետի վարչական սահմաններում գտնվող մշակութային ժառանգության անշարժ հուշարձանի վրա շինարարական փաստաթղթերով և շինարարական կանոնակարգերում նշված շինարարության/թույլտվության պայմանների խախտումը հանգեցնում է տուգանման․
ա) մշակութային ժառանգության անշարժ հուշարձանի վրա փոքր վերականգնողական աշխատանքների կատարման դեպքում՝ 20 000 լարիի չափով,
բ) մշակութային ժառանգության անշարժ հուշարձանի վրա վերականգնողական աշխատանքների կատարման դեպքում՝ 150 000 լարիի չափով։
Ծանոթություն․
1. Այս մասի նպատակների համար մշակութային ժառանգության անշարժ հուշարձանի վրա փոքր վերականգնողական աշխատանքներ և վերականգնողական աշխատանքներ են համարվում «Մշակութային ժառանգության մասին» Վրաստանի օրենքով սահմանված համապատասխան աշխատանքները։
2. Այս մասով նախատեսված դեպքում շինարարության հանրային վերահսկողությունն իրականացնում է սույն օրենսգրքի 118-րդ հոդվածի 2-րդ մասի համաձայն սահմանված անձը։
2. (Հանվել է՝ 20.12.2019, №5693):
3. Եթե II դասի անհատական ​​բնակելի տան (բացառությամբ մշակութային ժառանգության անշարժ հուշարձանի և առևտրային նշանակության օբյեկտի) շինարարության (այդ թվում, վերակառուցման) իրականացման ժամանակ թույլտվության պայմանների խախտման դեպքում խախտողը մինչև շինարարական իրավախախտման վարույթը սկսելն է նախագծային փաստաթղթերում համապատասխան փոփոխություններ   կատարում, նրան  չի նշանակվի սույն հոդվածի առաջին մասով սահմանված պատասխանատվություն։ 
4. II դասի անհատական ​​բնակելի տան շինարարության (այդ թվում, վերակառուցման) ընթացքում թույլտվության պայմանների խախտման դեպքում շինարարության նկատմամբ հանրային վերահսկողություն իրականացնող վարչական մարմինը մինչև վարչական իրավախախտման գործի հարուցումը խախտողին սահմանում է 45-օրյա ժամկետ՝ նախագծային փաստաթղթերում համապատասխան փոփոխություններ կատարելու կամ խախտումը շտկելու համար։ Այս ժամկետը կարող է երկարաձգվել ոչ ավելի, քան 3 ամսով, եթե խախտողը նշված ժամկետի ընթացքում ներկայացրել է նախագծային փաստաթղթերում փոփոխություններ կատարելու դիմում և չի ստացել շինարարական թույլտվություն տրամադրող մարմնի որոշումը։
41. Շինարարության իրավախախտում չի համարվում շինարարության ծանուցման խախտմամբ իրականացված շինարարությունը, որը չի գերազանցում I դասի շենք-շինության բնութագրերը և որը կհաստատի շինարարության թույլտվություն տրամադրելու լիազորություն ունեցող անձը Վրաստանի օրենսդրությամբ սահմանված կարգով և պայմաններով։ 
5. Սույն հոդվածի առաջին մասի «բ» և «գ» ենթակետերով սահմանված տուգանքը կիրառվում է այն դեպքում, եթե համապատասխան տարածքը միաժամանակ չի մտնում նույն մասի «ա» ենթակետում նշված տարածքի մեջ։
2019 թվականի դեկտեմբերի 20-ի Վրաստանի №5693 օրենք – կայք, 26.12.2019թ.
2020 թվականի մայիսի 22-ի Վրաստանի №5967 օրենք – կայք, 28.05.2020թ․
2022 թվականի դեկտեմբերի 22-ի Վրաստանի №2484 օրենք – կայք, 29.12.2022թ․
2023 թվականի հունիսի 30-ի Վրաստանի №3436 օրենք – կայք, 20.07.2023թ․
2023 թվականի դեկտեմբերի 13-ի Վրաստանի №3898 օրենք – կայք, 28.12.2023թ․
2023 թվականի դեկտեմբերի 13-ի Վրաստանի №3897 օրենք – կայք, 28.12.2023թ․
Հոդված 1321. Սահմանափակ հնարավորություն ունեցող անձանց համար համապատասխան տեխնիկական կանոնակարգով նախատեսված տարածքի կազմակերպման և ճարտարապետական ու պլանավորման տարրերի չնախատեսումը 
1. Սահմանափակ հնարավորություն ունեցող անձանց համար համապատասխան տեխնիկական կանոնակարգով նախատեսված տարածքի կազմակերպման և ճարտարապետական ու պլանավորման տարրերի չնախատեսումը (բացառությամբ անհատական ​​բնակելի տան) կհանգեցնի տուգանման՝
ա) ինքնակառավարվող քաղաքում, հանգստավայրում կամ զբոսաշրջային գոտում՝
ա.ա) I դասի (հանրային/հասարակական նշանակության) շենք-շինության համար՝ 3000 լարիի չափով,
ա.բ) II դասի շենք-շինության համար՝ 5000 լարիի չափով,
ա.գ) III դասի շենք-շինության համար՝ 12 000 լարիի չափով,
ա.դ) IV դասի շենք-շինության համար՝ 20 000 լարիի չափով,
բ) Մունիցիպալիտետի բնակավայրում՝ քաղաքում՝
բ.ա) I դասի (հանրային/հասարակական նշանակության) շենք-շինության համար՝ 1000 լարիի չափով,
բ.բ) II դասի շենք-շինության համար՝ 2 000 լարիի չափով,
բ.գ) III դասի շենք-շինության համար՝ 5 000 լարիի չափով,
բ.դ) IV դասի շենք-շինության համար՝ 10 000 լարիի չափով,
գ) մունիցիպալիտետի բնակավայրում՝ ավանում կամ գյուղում՝
գ.ա) I դասի (հանրային/հասարակական նշանակության) շենք-շինության համար՝ 200 լարիի չափով,
գ.բ) II դասի շենք-շինության համար՝ 500 լարիի չափով,
գ.գ) III դասի շենք-շինության համար՝ 1 000 լարիի չափով,
գ.դ) IV դասի շենք-շինության համար՝ 3000 լարիի չափով։
2. Շինարարական գործունեության պետական ​​վերահսկողության մարմինը, սույն հոդվածի առաջին մասով նախատեսված շինարարական խախտման համար տուգանք կիրառելու մասին որոշման ընդունման հետ մեկտեղ, գրավոր նախազգուշացնում է շինարարական իրավախախտին սահմանափակ հնարավորություն ունեցող անձանց համար տարածքի կազմակերպման և շինարարության ճարտարապետական ​​և պլանավորման տարրերին համապատասխանության ապահովման մասին և խախտողին տալիս է առնվազն 30- օրյա ժամկետ խախտումը շտկելու համար։
3. Սույն հոդվածի 2-րդ մասով նախատեսված պահանջի չկատարումը հանգեցնում է տուգանման՝ սույն հոդվածի առաջին մասով սահմանված տուգանքի կրկնապատիկի չափով։
4. Սույն հոդվածի 2-րդ և 3-րդ մասերով նախատեսված դրույթները կիրառվում են մինչև շինարարությունը՝  սահմանափակ հնարավորություն ունեցող անձանց համար տարածքի կազմակերպման և ճարտարապետական ​​և պլանավորման տարրերին համապատասխանեցնելը։ 
2020 թվականի փետրվարի 5-ի Վրաստանի № 5706 օրենք – կայք, 10.02.2020թ.
Հոդված 133. (Հանվել է)
2019 թվականի դեկտեմբերի 20-ի Վրաստանի №5693 օրենք – կայք, 26.12.2019թ․
Հոդված 134. Օբյեկտում տեղեկատվական ցուցանակ չտեղադրելը կամ տեղեկատվական ցուցանակի վրա թերի տեղեկություն տեղադրելը
1. Օբյեկտում տեղեկատվական ցուցանակ չտեղադրելը կամ տեղեկատվական ցուցանակի  վրա թերի տեղեկություն տեղադրելը հանգեցնում է տուգանման՝
ա) Վրաստանի անտառային օրենսգրքով և «Ջրի մասին» Վրաստանի օրենքով սահմանված տարածքներում, հատուկ կարգավորման տարածքում կամ գոտում, մշակութային ժառանգության պահպանության գոտում և(կամ) Թբիլիսիի քաղաքապետարանի վարչական սահմաններում՝ 2 000 լարիի չափով։
[ա) Վրաստանի անտառային օրենսգրքով և «Ջրային ռեսուրսների կառավարման մասին» Վրաստանի օրենքով սահմանված տարածքներում, հատուկ կարգավորման տարածքում կամ գոտում, մշակութային ժառանգության պահպանության գոտում և(կամ) Թբիլիսիի քաղաքապետարանի վարչական սահմաններում՝ 2000 լարիի չափով, (ուժի մեջ մտնի 2026 թվականի սեպտեմբերի 1-ից)]
բ) քաղաքում՝ 400 լարիի չափով,
գ) ավանում կամ գյուղում՝ 50 լարիի չափով։
2. (Հանվել է՝ 20.12.2019, №5693):
2019 թվականի դեկտեմբերի 20-ի օրենք Վրաստանի №5693 – կայք, 26.12.2019թ․
2020 թվականի մայիսի 22-ի օրենք Վրաստանի №5967 – կայք, 28.05.2020թ․
2023 թվականի հունիսի 30-ի Վրաստանի օրենք №3436 – կայք, 20.07.2023թ․
Հոդված 135. Շինարարական օբյեկտը պահպանման կարգի խախտմամբ լքելը
1. Պահպանման կարգի խախտմամբ շինարարության կասեցումը 6 ամսից ավելի ժամկետով հանգեցնում է տուգանման՝
ա) Վրաստանի անտառային օրենսգրքով և «Ջրի մասին» Վրաստանի օրենքով սահմանված տարածքներում, հատուկ կարգավորման տարածքում կամ գոտում, մշակութային ժառանգության պահպանության գոտում կամ քաղաք Թբիլիսիի մունիցիպալիտետի վարչական սահմաններում (բացառությամբ սույն հոդվածի 11 և 12 մասերով նախատեսված դեպքերի).
ա.ա) I կամ II դասի շենք-շինության շինարարության ժամանակ՝ 5 000 լարիի չափով,
ա.բ) III կամ IV դասի շենք-շինության շինարարության ժամանակ՝ 20 000 լարիի չափով։
[ա) Վրաստանի անտառային օրենսգրքով և «Ջրային ռեսուրսների կառավարման մասին» Վրաստանի օրենքով սահմանված տարածքներում, հատուկ կարգավորման տարածքում կամ գոտում, մշակութային ժառանգության պահպանության գոտում կամ քաղաք Թբիլիսիի մունիցիպալիտետի վարչական սահմաններում ((բացառությամբ սույն հոդվածի 11 և 12 մասերով նախատեսված դեպքերի).
ա.ա) I կամ II դասի շենք-շինության շինարարության ժամանակ՝ 5 000 լարիի չափով,
ա.բ) III կամ IV դասի շենք-շինության շինարարության ժամանակ՝ 20 000 լարիի չափով, (ուժի մեջ մտնի 2026 թվականի սեպտեմբերի 1-ից)]
բ) քաղաքում.
բ.ա) I կամ II դասի շենք-շինության շինարարության ժամանակ՝ 1000 լարիի չափով,
բ.բ) III կամ IV դասի շենք-շինության շինարարության ժամանակ՝ 2 000 լարիի չափով,
գ) ավանում կամ գյուղում՝
գ.ա) I կամ II դասի շենք-շինության շինարարության ժամանակ՝ 200 լարիի չափով,
գ.բ) III կամ IV դասի շենք-շինության շինարարության ժամանակ՝ 1 000 լարիի չափով։
11. Պահպանման կանոնների խախտմամբ շինարարության կասեցումը 6 ամսից ավելի ժամկետով (բացառությամբ այս հոդվածի 12 մասում նախատեսված դեպքերի) քաղաք Թբիլիսիի մունիցիպալիտետի վարչական սահմաններում գտնվող մշակութային ժառանգության պահպանության գոտում հանգեցնում է տուգանման՝
ա) I կամ II դասի շենք-շինության շինարարության ժամանակ՝ 5 000 լարիի չափով։
բ) III կամ IV դասի շենք-շինության շինարարության ժամանակ՝ 150 000 լարիի չափով։
12. Եթե մշակութային ժառանգության անշարժ հուշարձանի վրա վերականգնողական աշխատանքների թույլտվություն տրամադրելու լիազորությունը Վրաստանի օրենսդրությամբ սահմանված մարմնի կողմից պատվիրակվել է քաղաք Թբիլիսիի մունիցիպալիտետին, քաղաք Թբիլիսիի մունիցիպալիտետի վարչական սահմաններում գտնվող մշակութային ժառանգության անշարժ հուշարձանի վրա  պահպանման կանոնների խախտմամբ  շինարարության կասեցումը  ավելի քան 6 ամիս ժամկետով հանգեցնում է տուգանման՝
ա) մշակութային ժառանգության անշարժ հուշարձանի վրա փոքր վերականգնողական աշխատանքների իրականացման դեպքում՝ 25 000 լարիի չափով, 
բ) մշակութային ժառանգության անշարժ հուշարձանի վրա վերականգնողական աշխատանքների իրականացման դեպքում՝ 200 000 լարիի չափով։
Ծանոթություն․
1. Սույն մասի նպատակների համար մշակութային ժառանգության անշարժ հուշարձանի վրա փոքր վերականգնողական աշխատանքներ և վերականգնողական աշխատանքներ են համարվում «Մշակութային ժառանգության մասին» Վրաստանի օրենքով սահմանված համապատասխան աշխատանքները։
2. Սույն մասով նախատեսված դեպքում շինարարության հանրային վերահսկողությունն իրականացնում է սույն օրենսգրքի 118-րդ հոդվածի 2-րդ մասի համաձայն նշված անձը։
2. (Հանվել է՝ 20.12.2019, №5693):
3. Սույն հոդվածի 1-ին մասի «բ» և «գ» ենթակետերով սահմանված տուգանքը կիրառվում է այն դեպքում, եթե այդ ենթակետերում նշված տարածքը միաժամանակ չի մտնում նույն մասի «ա» ենթակետով սահմանված տարածքի մեջ։
2019 թվականի դեկտեմբերի 20-ի Վրաստանի №5693 օրենք – կայք, 26.12.2019թ.
2020 թվականի մայիսի 22-ի Վրաստանի №5967 օրենք – կայք, 28.05.2020թ․
2023 թվականի հունիսի 30-ի Վրաստանի №3436 օրենք – կայք, 20.07.2023թ․
2023 թվականի դեկտեմբերի 13-ի Վրաստանի №3898 օրենք – կայք, 28.12.2023թ․
2023 թվականի դեկտեմբերի 13-ի Վրաստանի №3897 օրենք – կայք, 28.12.2023թ․
Հոդված 136. Շինարարության կասեցման վերաբերյալ շինարարության հանրային վերահսկողության մարմնի որոշման չկատարումը
1. Շինարարության կասեցման վերաբերյալ հանրային վերահսկողության մարմնի որոշման չկատարումը հանգեցնում է տուգանման՝
ա) Վրաստանի անտառային օրենսգրքով և «Ջրի մասին» Վրաստանի օրենքով սահմանված տարածքներում, հատուկ կարգավորման տարածքում կամ գոտում, մշակութային ժառանգության պահպանության գոտում և(կամ) Թբիլիսիի մունիցիպալիտետի վարչական սահմաններում՝ 50 000 լարիի չափով։
[ա) Վրաստանի անտառային օրենսգրքով և «Ջրային ռեսուրսների կառավարման մասին» Վրաստանի օրենքով սահմանված տարածքներում, հատուկ կարգավորման տարածքում կամ գոտում, մշակութային ժառանգության պահպանության գոտում և(կամ) Թբիլիսիի մունիցիպալիտետի վարչական սահմաններում՝ 50 000 լարիի չափով, (ուժի մեջ մտնի 2026 թվականի սեպտեմբերի 1-ից)]
բ) քաղաքում՝
բ.ա) I կամ II դասի շենք-շինության շինարարության ժամանակ՝ 5000 լարիի չափով,
բ.բ) III կամ IV դասի շենք-շինության շինարարության ժամանակ՝ 25 000 լարիի չափով,
գ) ավանում կամ գյուղում.
գ.ա) I կամ II դասի շենք-շինության շինարարության ժամանակ՝ 1 000 լարիի չափով,
գ.բ) III կամ IV դասի շենք-շինության շինարարության ժամանակ՝ 10 000 լարիի չափով։
2. (Հանվել է՝ 20.12.2019թ., № 5693):
3. Սույն հոդվածի առաջին մասի «բ» և «գ» ենթակետերով սահմանված տուգանքը կիրառվում է այն դեպքում, եթե համապատասխան տարածքը միաժամանակ չի մտնում նույն մասի «ա» ենթակետով սահմանված տարածքի մեջ։
4. Շինարարության հանրային վերահսկողության մարմինը պարտավոր է շինարարությունը կասեցնելու մասին որոշում ընդունելուց հետո, այս որոշման կատարումը վերահսկելու նպատակով, մունիցիպալիտետի սակրեբուլոյի կողմից սահմանված կարգով   առնվազն ամիսը մեկ անգամ ստուգել համապատասխան շինարարությունը։ 
2019 թվականի դեկտեմբերի 20-ի Վրաստանի № 5693 օրենք – կայք, 26.12.2019թ․
2020 թվականի մայիսի 22-ի Վրաստանի № 5967 օրենք – կայք, 28.05.2020թ․
2022 թվականի դեկտեմբերի 22-ի Վրաստանի № 2484 օրենք – կայք, 29.12.2022թ․
2023 թվականի հունիսի 30-ի Վրաստանի № 3436 օրենք – կայք, 20.07.2023թ․
Հոդված 137. Վտանգ ստեղծող վթարային շենք-շինության պարտադիր վերակառուցման կամ ապամոնտաժման չիրականացումը
1. Եթե վթարային շենք-շինության սեփականատիրոջը հայտնի է դարձել, որ իր սեփականությունը վտանգ է ստեղծում երրորդ անձանց կյանքին և(կամ) առողջությանը, սեփականատերը պարտավոր է այդ մասին տեղեկացնել համապատասխան մունիցիպալիտետի մարմնին ոչ ուշ, քան նման տեղեկությունը ստանալուց հետո 10 աշխատանքային օրվա ընթացքում և ձեռնարկել հետևյալ գործողություններից մեկը՝
ա) Վրաստանի կառավարության իրավական ակտով սահմանված ժամկետում դիմել շինարարական թույլտվություն տրամադրող վարչական մարմնին վթարային շենք-շինության վերակառուցման կամ ապամոնտաժման թույլտվություն տրամադրելու պահանջով և, նման թույլտվություն ստանալու դեպքում, համապատասխանաբար իրականացնել վերակառուցում կամ ապամոնտաժում,
բ) կատարել համապատասխան մարմնի ցուցումը, ինչպես նաև իր հնարավորությունների սահմաններում վտանգը կանխելու համար ձեռնարկել անվտանգության միջոցներ։
2. Սույն հոդվածի առաջին մասի «ա» կամ «բ» ենթակետերով սահմանված գործողությունը չկատարելը հանգեցնում է տուգանման՝ 5000 լարիի չափով։ 
3. Սույն հոդվածով սահմանված հարցերը սահմանվում են Վրաստանի կառավարության «Շինարարական թույլտվություններ տրամադրելու և շենք-շինությունները շահագործման ընդունելու կարգի և պայմանների մասին» որոշմամբ։
2020 թվականի հուլիսի 15-ի Վրաստանի №7011 օրենք – կայք, 28.07.2020թ․
Հոդված 1371․ Մունիցիպալիտետի արտաքին տեսքը խեղաթյուրող շենք-շինության նորոգում (վերանորոգում), վերակառուցում, վերականգնում և(կամ) ապամոնտաժում չիրականացնելը  
Այն շենք-շինության նորոգում (վերանորոգում), վերակառուցում, վերականգնում և(կամ) ապամոնտաժում չիրականացնելը, որը խեղաթյուրում է մունիցիպալիտետի արտաքին տեսքը և գտնվում է հանրային տարածքից տեսողական ընկալման տարածքում․ 
ա) շինարարության իրականացման հատուկ ռեժիմի գոտում, որտեղ սահմանված է շինարարության իրականացման հատուկ ռեժիմ, «Անտառային ֆոնդի մասին» կամ «Ջրի մասին» Վրաստանի օրենքով սահմանված տարածքում, մշակութային ժառանգության պահպանության գոտում, հանգստավայրի և հանգստի գոտում կամ քաղաք Թբիլիսիի տարածքում՝
կհանգեցնի տուգանման՝ 5000 լարիի չափով,
[ա) շինարարության իրականացման հատուկ ռեժիմի գոտում, որտեղ սահմանված է հատուկ շինարարական ռեժիմ, Պետական անտառի կամ «Ջրային ռեսուրսների մասին» Վրաստանի օրենքով սահմանված տարածքում, մշակութային ժառանգության պահպանության գոտում, հանգստավայրի և հանգստի գոտում կամ քաղաք Թբիլիսիի տարածքում՝
հանգեցնում է տուգանման՝ 5000 լարիի չափով, (ուժի մեջ մտնի 2026 թվականի սեպտեմբերի 1-ից)]
բ) ինքնակառավարվող քաղաքում, բացառությամբ սույն հոդվածի «ա» ենթակետում նշված տարածքի՝
կհանգեցնի տուգանման՝ 1000 լարիի չափով, 
գ) մունիցիպալիտետի բնակավայրում՝ քաղաքում, բացառությամբ սույն հոդվածի «ա» ենթակետում նշված տարածքի՝ 
կհանգեցնի տուգանման՝ 500 լարիի չափով, 
դ) մունիցիպալիտետի բնակավայրում՝ ավանում կամ գյուղում, բացառությամբ սույն հոդվածի «ա» ենթակետով նշված տարածքի՝ 
կհանգեցնի տուգանման՝ 200 լարիի չափով։
Ծանոթություն․
1. Սույն հոդվածի նպատակների համար համարվում է, որ շենք-շինությունը մունիցիպալիտետի տեսքը խեղաթյուրում է, եթե վնասվել է դրա արտաքին երեսպատումը, տանիքը, ապակեպատումը, ցանկապատումը, արտաքին սահմանազատող կառուցվածքը։
2. Սույն հոդվածով նախատեսված իրավախախտման դեպքում շինարարական գործունեության  հանրային ​​վերահսկողության մարմինը շենք-շինության սեփականատիրոջը տալիս է ցուցում, որով շենք-շինության վիճակի նախատեսմամբ նրա համար սահմանում է խելամիտ ժամկետ խախտումը շտկելու համար (շենք-շինությունը պաշտպանիչ ցանցով փաթաթելը չի ​​համարվում իրավախախտման շտկում): Սույն ցուցումի մեջ նշված ժամկետը լրանալուց հետո շինարարական գործունեության հանրային ​​վերահսկողության մարմինը կազմում է ստուգման ակտ: Եթե իրավախախտումը չի շտկվում նշված ժամկետում, շենք-շինության սեփականատիրոջը սույն օրենսգրքով սահմանված կարգով նշանակվում է սույն հոդվածով նախատեսված տուգանք:
3. Սույն հոդվածով նախատեսված իրավախախտման առկայության դեպքում շինարարական գործունեության հանրային ​​վերահսկողության մարմինն իրավունք ունի շենք-շինության սեփականատիրոջը տալ ցուցում՝ դրա ապամոնտաժման պահանջով միայն այն դեպքերում, երբ այդ շենք-շինության նորոգումը (վերանորոգումը), վերակառուցումը կամ վերականգնումն անհնար է:
4. Սույն հոդվածի գործողությունը չի տարածվում տնամերձ հողամասում գտնվող բնակելի տան, մշակութային ժառանգության հուշարձանի կամ բնակելի նպատակներով օգտագործվող շենք-շինության վրա։
2020 թվականի մարտի 17-ի Վրաստանի №5779 օրենք – կայք, 23.03.2020
2023 թվականի հունիսի 30-ի Վրաստանի № 3436 օրենք – կայք, 20.07.2023

Հոդված 138. Շինարարական անվտանգության կանոնների խախտումը
1. Շինարարական անվտանգության կանոնների խախտումը հանգեցնում է տուգանման՝ 30 000 լարիի չափով։
2. (Հանվել է՝ 20.12.2019, №5693):
2019 թվականի դեկտեմբերի 20-ի Վրաստանի №5693 օրենք – կայք, 26.12.2019թ․

Գլուխ XVI
 	Շենք-շինության շահագործման ընդունումը
Հոդված 139. Շենք-շինության շահագործման ընդունումը
1. I դասի շենք-շինությունը ենթակա չէ շահագործման ընդունելու համար պիտանի ճանաչման։
2. II, III և IV դասի շենք-շինությունների շահագործման ընդունման կանոնները սահմանվում են Վրաստանի կառավարության իրավական ակտով։
Հոդված 1391. Շենք-շինության գործելը առանց շահագործման ընդունելու 
1. Շենք-շինությունը չի կարող գործել մինչև այս շենք-շինության շահագործման ընդունելու վերաբերյալ Վրաստանի օրենսդրությամբ սահմանված կարգով համապատասխան ակտի ընդունումը։
2. Չի թույլատրվում շահագործման չընդունված շենք-շինության էլեկտրաէներգիայով կամ բնական գազով մատակարարումը։ 
3. Սույն հոդվածի 2-րդ մասով նախատեսված սահմանափակումը չի տարածվում շահագործման չընդունված շենք-շինության շինարարական գործունեության համար էլեկտրաէներգիայով և բնական գազով մատակարարման վրա, որը չպետք է գերազանցի համապատասխան շինարարական թույլտվության գործողության ժամկետը։
4. Շահագործման չընդունված շենք-շինության շինարարական գործունեության համար էլեկտրաէներգիայով և բնական գազով մատակարարման հետ կապված հարցերը կարգավորվում են Վրաստանի էներգետիկայի և ջրամատակարարման կարգավորման ազգային հանձնաժողովի նորմատիվ ակտով։
2021 թվականի հուլիսի 12-ի Վրաստանի №722 օրենք – կայք, 14.07.2021թ.

Գլուխ XVII
Պարտադիր հավաստագրումը ճարտարապետական ​​գործունեության և շինարարական գործունեության իրականացման ժամանակ
Հոդված 140. Պարտադիր հավաստագրումը ճարտարապետական ​​գործունեության և շինարարական գործունեության իրականացման ժամանակ
1. Պարտադիր հավաստագրման ենթակա են՝ ճարտարապետական ​​նախագծի հավաստագրման իրավազորություն ունեցող ճարտարապետը, շինարարական նախագծի վավերացման, շինարարական աշխատանքների կատարման համար պատասխանատու ինժեներ-շինարարը, ճարտարապետական ​​նախագծի և կառուցվածքային նախագծի փորձագետը։
2. Շինարարական թույլտվություն տրամադրող վարչական մարմնում թույլատրողական փաստաթղթերն ուսումնասիրող մասնագետները ենթակա են պարտադիր հավաստագրման։
3. Սույն հոդվածի 1-ին և 2-րդ մասերով սահմանված անձանց հավաստագրման կանոնները սահմանվում են Վրաստանի օրենսդրությանը համապատասխան։

Գլուխ XVIII
Անցումային և եզրափակիչ դրույթներ
Հոդված 141. Անցումային դրույթներ
1. Մինչև 2019 թվականի հունիսի 3-ը տրված շինարարության թույլտվությունը մնում է ուժի մեջ, ինչպես նաև դրա հիման վրա կառուցված շենք-շինության շահագործման ընդունման հետ կապված կիրառվում են թույլտվության տրամադրման պահին գործող իրավական ակտերով սահմանված պահանջներն ու կանոնները։
2. 2019 թվականի հունիսի 3-ի դրությամբ կառուցվող և կառուցված շենք-շինությունները, որոնք մինչև 2019 թվականի հունիսի 3-ը ենթակա չէին շինարարության թույլտվություն ստանալու կամ շինարարության մասին ծանուցելու պարտավորության, 2019 թվականի հունիսի 3-ից հետո ևս նրանց չի պահանջվում նշված թույլտվությունը կամ ծանուցումը։
3. Գործակալությունը  մինչև 2028 թվականի հունվարի 1-ն իրավազոր է, մունիցիպալիտետի նախաձեռնությամբ և Վրաստանի կառավարության հանձնարարությամբ, ապահովել համապատասխան մունիցիպալիտետի տարածական պլանավորման պլանի և(կամ) քաղաքաշինական պլանի նախագծի մշակում։ Նշված պլանի նախագիծը պետք է հավանություն ստանա Գործակալության վարչաիրավական ակտով, որից հետո համապատասխան մունիցիպալիտետի տարածական պլանավորման և(կամ) քաղաքաշինական պլանի նախագիծը հաստատում է համապատասխան մունիցիպալիտետի սակրեբուլոն։ 
4. Բոլոր մունիցիպալիտետները մինչև 2028 թվականի հունվարի 1-ն  ապահովեն համապատասխան մունիցիպալիտետի տարածական պլանավորման պլանի մշակում։
5. (Հանվել է՝ 20.12.2019, № 5693):
6. Մինչև 2019 թվականի հունիսի 3-ն ընդունված կառուցապատման ինտենսիվության առավելագույն գործակցի բարձրացման մասին որոշումը, որի հիման վրա մինչև 2020 թվականի հունվարի 1-ը չի համաձայնեցվել նախագիծ և(կամ) չի տրամադրվել շինարարության թույլտվություն, ուժը կորցնում է 2020 թվականի հունվարի 1-ից։
7. Սույն հոդվածի 6-րդ մասի գործողությունը չի տարածվում կառուցապատման կարգավորման պլանով սահմանված կառուցաապատման ինտենսիվության առավելագույն գործակցի բարձրացման մասին որոշման վրա։
8. Մինչև 2019 թվականի հունիսի 3-ը կառուցված շենք-շինության վերակառուցումը, որը փաստացի վիճակով չի համապատասխանում հողամասի կառուցապատման և(կամ) հողամասի կառուցապատման ինտենսիվության առավելագույն գործակցի գերազանցման պատճառով, թույլ է տրվում  առանց նշված անհամապատասխանությունը մեծացնելու կամ նշված անհամապատասխանությունը վերացնելու կամ նվազեցնելու պայմանով։
9. Մինչև 2025 թվականի դեկտեմբերի 1-ը, սույն օրենսգրքով սահմանված թույլտվության փաստաթղթերի փորձագիտական ​​գնահատումը և տեխնիկական վերահսկողությունը հավատարմագրված տեսչական մարմինների և հավաստագրված փորձագետների հետ համատեղ, իրականացնում են թույլտվության փաստաթղթերի փորձագիտական ​​գնահատման և տեխնիկական հսկողության ժամանակավոր կարգով սահմանված անձինք։
10. Մինչև 2019 թվականի հունիսի 3-ը հաստատված տարածական կազմակերպման պլանները/դրանց պլանավորման առաջադրանքները պահպանում են իրավաբանական ուժը։ Նման պլանի պլանավորման առաջադրանքի հիման վրա համապատասխան պլանի մշակումը կարող է ավարտվել նշված պլանավորման առաջադրանքի հաստատման պահին գործող օրենսդրությանը համապատասխան։
11. Մինչև 2019 թվականի հունիսի 3-ն օրենսդրության հիման վրա հաստատված հողօգտագործման գլխավոր հատակագծերը և կառուցապատման կարգավորման պլանները, որոնք ներառում են հողօգտագործման գլխավոր հատակագծով կարգավորվող հարցեր, պահպանում են իրավաբանական ուժը մինչև համապատասխան նոր պլանի հաստատումը, բայց ոչ ուշ, քան մինչև 2029 թվականի հունիսի 3-ը։
12. Մինչև 2019 թվականի հունիսի 3-ն օրենսդրության հիման վրա հաստատված հողօգտագործման գլխավոր պլանների պլանավորման առաջադրանքի, ինչպես նաև հողօգտագործման գլխավոր հատակագծով կարգավորվող հարցերը ներառող կառուցապատման կարգավորման պլանների պլանավորման առաջադրանքի հիման վրա համապատասխան պլանի մշակումը կարող է ավարտվել նշված պլանավորման առաջադրանքի հաստատման պահին գործող օրենսդրությանը համապատասխան։ Սույն բաժնի համաձայն հաստատված պլանը պահպանում է իրավաբանական ուժը մինչև նոր պլանի հաստատումը, բայց ոչ ուշ, քան մինչև 2029 թվականի հունիսի 3-ը։
13. Այն տարածքներում, որոնց վրա տարածվում են սույն հոդվածի 11-րդ և 12-րդ մասերով նախատեսված, մինչև 2019 թվականի հունիսի 3-ը գործող օրենսդրության հիման վրա հաստատված հողօգտագործման գլխավոր հատակագծերը և այն կառուցապատման կարգավորման պլանները, որոնք ներառում են հողօգտագործման գլխավոր հատակագծով կարգավորվող հարցեր, հիերարխիկորեն ստորադաս քաղաքաշինական փաստաթղթերի հաստատումը, ինչպես նաև բնակավայրերի տարածքների օգտագործման և կառուցապատման կարգավորումը և դրանցում փոփոխությունների կատարումն իրականացվում է մինչև 2019 թվականի հունիսի 3-ը գործող համապատասխան իրավական ակտերով սահմանված կարգով։ Նշված կարգավորումը չի տարածվում քաղաքաշինական միջոցառումների իրականացման հետ կապված հարցերի վրա։ Տվյալ դեպքում կիրառվում են սույն օրենսգրքի (բացառությամբ սույն օրենսգրքի 61-րդ–63-րդ հոդվածների) և համապատասխան ենթաօրենսդրական նորմատիվ ակտերի պահանջները։
14. Մինչև 2019 թվականի հունիսի 3-ը գործող համապատասխան օրենսդրության հիման վրա մինչև 2029 թվականի հունիսի 3-ը հաստատված կառուցապատման կարգավորման պլանները համապատասխանում են սույն օրենսգրքով սահմանված կառուցապատման մանրամասն պլաններին և պահպանում են իրավաբանական ուժը։ Նշված պլաններում փոփոխություններ կատարելու անհրաժեշտության դեպքում կարող է ապահովվել դրանց համապատասխանությունը սույն օրենսգրքի և համապատասխան ենթաօրենսդրական ակտերի պահանջներին։
15. (Հանվել է՝ 20.12.2019, № 5693):
16. Մինչև 2019 թվականի հունիսի 3-ը հաստատված կառուցապատման կարգավորման պլանի պլանավորման առաջադրանքները պահպանում են իրավաբանական ուժը մինչև 2021 թվականի հունիսի 3-ը։ Նման պլանի պլանավորման առաջադրանքների հիման վրա համապատասխան պլանի մշակումը կարող է ավարտվել նշված պլանավորման առաջադրանքների հաստատման պահին գործող օրենսդրությանը համապատասխան։ Նման պլանում փոփոխություններ կատարելու անհրաժեշտության դեպքում կարող է ապահովվել դրա համապատասխանությունը սույն օրենսգրքի և համապատասխան ենթաօրենսդրական ակտերի պահանջներին։ 
161. Այն քաղաքաշինական պլանում, որը հաստատված է առանց հայեցակարգի, փոփոխություն կատարելու հետ կապված վարչական վարույթը մինչև 2029 թվականի հունիսի 3-ը կարող է իրականացվել նշված պլանում իրականացվելիք փոփոխության նախագծի քննարկմամբ և հաստատմամբ։ 
17. Եթե մինչև 2019 թվականի դեկտեմբերի 3-ը տրվել են հողամասի շինարարության համար օգտագործման պայմաններ, այդ պայմանների գործողության ժամանակահատվածում թույլտվություն տրամադրելու նպատակով կիրառվում են դրանց հաստատման պահին գործող օրենսդրությունը և քաղաքաշինական պլանները։
18. Շինարարության տեխնիկական վերահսկողության իրականացման դեպքում կիրառվում է պայմանագրի կնքման պահին գործող օրենսդրությունը։
19. (Հանվել է՝ 20.12.2019, № 5693):
20. Սույն հոդվածի 13-րդ մասով նախատեսված իրավական ակտերը և դրանց հիման վրա ընդունված համապատասխան իրավական ակտերը պահպանում են իրենց իրավաբանական ուժը։ Այդ իրավական ակտերում փոփոխությունների կատարումը կամ դրանց չեղարկումը/ուժը կորրցրած հայտարարումը կարող է իրականացվել նույն կարգով, որը սահմանված էր դրանց ընդունման կամ չեղարկման/ուժը կորցրած հայտարարելու համար։
21. Սույն հոդվածի 11-րդ մասով նախատեսված պլանները հաստատած մունիցիպալիտետները պարտավոր են մինչև 2021 թվականի դեկտեմբերի 31-ը մշակել գործողությունների պլան, որի համաձայն ապահովված կլինի հողօգտագործման գլխավոր հատակագծերի և(կամ) կառուցապատման կարգավորման այն պլանների համապատասխանությունը սույն օրենսգրքին, որոնք ներառում են ընդհանուր հողօգտագործման պլանով կարգավորված հարցեր։
22. Անհրաժեշտության դեպքում, մունիցիպալիտետի ներկայացուցչական մարմինն ապահովի սույն օրենսգրքի 128-րդ հոդվածի համաձայն շինարարական իրավախախտման համար որոշման ներկայացված վարչական բողոքի քննարկման հիման վրա վերադաս վարչական մարմնի կողմից կայացված որոշմանը ծանոթանալու կարգի և պայմանների հաստատում։
23. Մինչև քաղաք Բաթումիի կառուցապատման գլխավոր հատակագծի հաստատումը, բայց ոչ ուշ, քան մինչև 2027 թվականի հունվարի 1-ը, Խորհրդատվական խորհրդի դրական առաջարկության դեպքում, քաղաք Բաթումիի մունիցիպալիտետի քաղաքապետի առաջարկությամբ, քաղաք Բաթումիի սակրեբուլոյի որոշմամբ, որպես ժամանակավոր աջակցության միջոց, հնարավոր է քաղաք Բաթումիի մունիցիպալիտետի վարչական սահմաններում առանց կառուցապատման մանրամասն պլանի մեծացնել կառուցապատման առավելագույն ինտենսիվության գործակիցը։ Թույլատրվում է նաև Վրաստանի օրենսդրությամբ սահմանված պահանջներով (շենք-շինության առավելագույն բարձրություն, ֆունկցիոնալ գոտի և դրա կանոնակարգեր (բացառությամբ կառուցապատման առավելագույն զարգացման գործակցի և կանաչապատման գործակցի)) նախատեսված պայմաններից տարբերվող պայմաններով քաղաքաշինական և շինարարական փաստաթղթերի հաստատում կամ դրանցում փոփոխության կատարում: Այս մասով նախատեսված որոշման ընդունումը թույլատրելի է, եթե այն փոխհատուցվում է համապատասխան միջոցառմամբ, միևնույն ժամանակ չի հակասում մշակութային ժառանգության պահպանության օրենսդրությամբ սահմանված կանոնակարգերին, հանրային շահերին և չի հանգեցնի մարդկանց կենսապայմանների և աշխատանքային միջավայրի սանիտարահիգիենիկ վիճակի վատթարացման: Բացի այդ, ժամանակավոր աջակցության միջոցառումը չպետք է հակասի քաղաքաշինության գեղագիտական ​​պարամետրերին և պետք է նախատեսի առկա ինժեներական, տրանսպորտային և կանաչ ենթակառուցվածքների արդյունավետ պահպանման/բարելավման պայմանները: Այս մասով նախատեսված ժամանակավոր աջակցության միջոցառումը կարող է կիրառվել միայն՝
ա) կոոպերատիվ բնակարանաշինությունից տուժածների կարիքները բավարարելու նպատակով հատկացված/փոխանցված հողամասի նկատմամբ,
բ) պետական ​​և(կամ) մունիցիպալ հատուկ նշանակության նախագիծ իրականացնելիս՝ համապատասխան հիմնավորման դեպքում,
գ) վթարային շենք-շինության (բազմաբնակարան բնակելի շենքի կամ բազմաբնակարան բնակելի գործառույթ ներառող շենք-շինության) փոխարինման նպատակով,
դ) այն օբյեկտն ավարտելու նպատակով, որը Վրաստանի օրենսդրությամբ սահմանված կարգով համարվում է անավարտ շինարարություն։
24. Քաղաք Բաթումիի մունիցիպալիտետի քաղաքապետը քաղաք Բաթումիի մունիցիպալիտետի սակրեբուլոյին սույն հոդվածի 23-րդ մասով նախատեսված ժամանակավոր աջակցության միջոցառման կիրառման համար  դիմում է միայն Խորհրդատվական խորհրդի դրական առաջարկության դեպքում։ Խորհրդատվական խորհրդի գործունեության կարգը հաստատում է քաղաք Բաթումիի մունիցիպալիտետի սակրեբուլոն, իսկ Խորհրդատվական խորհրդի կազմը սահմանում է Բաթումիի մունիցիպալիտետի քաղաքապետը։
25. Քաղաք Բաթումիի մունիցիպալիտետի կողմից սույն հոդվածի 23-րդ մասով նախատեսված ժամանակավոր աջակցության միջոցառման կիրառման մասին որոշում կայացնելու դեպքում այդ միջոցառման արդյունքում շենք-շինության ավելացված մակերեսի ոչ պակաս, քան 10%-ը պետք է գրանցվի որպես քաղաք Բաթումիի մունիցիպալիտետի սեփականություն  և օգտագործվի սոցիալական նպատակներով, այդ թվում, վթարային բնակելի տների փոխարինման համար։ Այս տարածքը  քաղաք Բաթումիի մունիցիպալիտետի սեփականության մեջ գրանցվում է առանց սեփականատիրոջ և(կամ) շինարարական թույլտվություն ունեցողի համաձայնության։ 
2019 թվականի մայիսի 30-ի Վրաստանի №4748 օրենք – կայք, 30.05.2019
2019 թվականի դեկտեմբերի 20-ի Վրաստանի №5693 օրենք – կայք, 26.12.2019
2019 թվականի դեկտեմբերի 20-ի Վրաստանի №5693 օրենք – կայք, 26.12.2019
2022 թվականի ապրիլի 26-ի Վրաստանի №1520 օրենք – կայք, 06.05.2022թ․
2022 թվականի ապրիլի 26-ի Վրաստանի №1516 օրենք – կայք, 13.05.2022թ․
2022 թվականի հունիսի 23-ի Վրաստանի №1712 օրենք – կայք, 05.07.2022թ․
2022 թվականի հոկտեմբերի 7-ի Վրաստանի №1896 օրենք – կայք, 10.10.2022թ․
2022 թվականի նոյեմբերի 16-ի Վրաստանի №2032 օրենք – կայք, 25.11.2022թ․
2024 թվականի մարտի 7-ի Վրաստանի №4080 օրենք – կայք, 14.03.2024թ․ 
2024 թվականի դեկտեմբերի 13-ի Վրաստանի №159 օրենք – կայք, 30.12.2024թ․
Հոդված 1411. Առանց թույլտվության և(կամ) նախագծի խախտումով կառուցված օբյեկտի կամ դրա մի մասի օրինականացման վերաբերյալ որոշում կայացնելը
1. Շինարարական թույլտվություն տրամադրող մարմինն իրավազոր է օրինականացնել մինչև 2007 թվականի հունվարի 1-ն առանց թույլտվության և(կամ) նախագծի խախտումով կառուցված օբյեկտը կամ դրա մի մասը, ինչպես նաև սահմանել մինչև 2007 թվականի հունվարի 1-ը սկսված և անավարտ օբյեկտի ավարտման ժամկետ և իրականացնել դրա հետագա օրինականացում։ 
2. Առանց թույլտվության և(կամ) նախագծի խախտմամբ կառուցված օբյեկտի կամ դրա մի մասի օրինականացման կարգը և պայմանները, ինչպես նաև մինչև 2007 թվականի հունվարի 1-ը սկսված և չավարտված օբյեկտի ավարտման ժամկետը, ինչպես նաև դրա օրինականացման կարգը և պայմանները հաստատում է Վրաստանի կառավարությունը։ 
2019 թվականի դեկտեմբերի 20-ի Վրաստանի № 5693 օրենք – կայք, 26.12.2019թ.
Հոդված 1412. Շինարարական իրավախախտի ազատելը հանրային տարածքում կամ/և դրա հարակից տարածքում առանց շինարարական ծանուցման կամ  շինարարական թույլտվություն ժամանակավոր շենք-շինություն՝ տաղավար,  տեղադրելու համար նշանակված պատասխանատվությունից 
1. Եթե մինչև 2021 թվականի հունվարի 1-ը շինարարական իրավախախտին պատասխանատվություն է նշանակվել սույն օրենսգրքի 130-րդ–132-րդ հոդվածներով և «Արտադրանքի անվտանգության և  ազատ շրջանառության մասին» օրենսգրքի 43-րդ և 44-րդ հոդվածներով նախատեսված շինարարական իրավախախտում կատարելու համար, որը դրսևորվել է հանրային տարածքում կամ/և դրան հարակից տարածքում ժամանակավոր շենք-շինություն՝ տաղավար տեղադրելով՝ առանց շինարարական ծանուցման կամ շինարարական թույլտվության, բայց 2021 թվականի հունվարի 1-ի դրությամբ չի վճարել տուգանքի/տույժի գումարը կամ վճարել է այն մասամբ, նա ազատվում է տուգանքի/տույժի գումարը և(կամ) դրա չվճարված մասը վճարելու պարտավորությունից, իսկ եթե շինարարական իրավախախտը շինարարական խախտում է կատարել  2021 թվականի հունվարի 1-ի դրությամբ, սակայն նրա նկատմամբ շինարարական իրավախախտման վարույթ չի սկսվել կամ  շինարարական իրավախախտման վարույթը սկսվել է, բայց որոշումը չի կայացվել, նա ազատվում է սույն օրենսգրքի 130-րդ–132-րդ հոդվածներով և «Արտադրանքի անվտանգության և  ազատ շրջանառությանմասին» օրենսգրքի 43-րդ և 44-րդ հոդվածներով նախատեսված տուգանքը/տույժը վճարելու պարտավորությունից։
2. ​​Շինարարության հանրային վերահսկողության մարմինը՝
ա) այն շինարարական իրավախախտի նկատմամբ, որի նկատմամբ մինչև 2021 թվականի հունվարի 1-ը նշանակվել է պատասխանատվություն շինարարական գործունեության ոլորտում սույն հոդվածի առաջին մասով նախատեսված շինարարական իրավախախտում կատարելու համար, և նա 2021 թվականի հունվարի 1-ի դրությամբ չի վճարել կամ մասամբ է վճարել տուգանքը/տույժը, ուժը կորցրած է հայտարարում որոշումը շինարարական իրավախախտի տուգանելու  և(կամ) խախտողին տույժ նշանակելու մասին, 
բ) այն շինարարական իրավախախտի նկատմամբ, որը մինչև 2021 թվականի հունվարի 1-ը կատարել է սույն հոդվածի առաջին մասով նախատեսված շինարարական իրավախախտում, և որի նկատմամբ շինարարական իրավախախտման վարույթ չի հարուցվել, չի սկսի համապատասխան գործի վարույթ, իսկ եթե շինարարական իրավախախտման գործի վարույթը սկսվել է, բայց որոշումը  չի ընդունվել, կայացնում է շինարարական իրավախախտման վարույթը դադարեցնելու մասին որոշում։ 
2021 թվականի հունվարի 5-ի Վրաստանի №81 օրենք – կայք, 06.01.2021թ.
2021 թվականի նոյեմբերի 2-ի Վրաստանի №964 օրենք – կայք, 05.11.2021թ.

Հոդված 1413. Քաղաք Թբիլիսիի մունիցիպալիտետի վարչական սահմաններում թույլտվության պայմանների խախտմամբ իրականացված շինարարության շահագործման ընդունելու մասին ժամանակավոր կարգը
1. Շինարարության հանրային վերահսկողության մարմինն իրավազոր է շահագործման ընդունել քաղաք Թբիլիսիի մունիցիպալիտետի վարչական սահմաններում շինարարությունն ավարտած շենք-շինությունը, այդ թվում շենք-շինության համալիրի անկախ գործող շինարարությունն ավարտված օբյեկտը (այսուհետ՝ օբյեկտ), որի համար տրվել էր շինարարության թույլտվություն, և որի շինարարությունը իրականացվել է համաձայնեցված ճարտարապետական ​​նախագծի խախտմամբ (այդ թվում կառուցապատման կանոնակարգի պարամետրերի փոփոխությամբ, ֆունկցիոնալ գոտիավորման խախմամբ) կամ ոչ պատշաճ հողամասի վրա: Այս մասը տարածվում է նաև այն օբյեկտի վրա, որի համար շինարարության թույլտվություն տրված չէ, չնայած դրա շինարարությունն իրականացվել է կառուցապատման կարգավորման պլանի/կառուցապատման մանրամասն պլանի տարածքում: 
2. Շահագործման ընդունումը վերաբերում է այն օբյեկտին, որի համար քաղաք Թբիլիսիի մունիցիպալիտետի վարչական սահմաններում տրվել է շինարարության թույլտվություն, և որի շինարարությունն ավարտված է 2020 թվականի օգոստոսի 18-ի դրությամբ, ինչպես նաև այն օբյեկտին, որի համար շինարարության թույլտվություն չի տրվել, չնայած այն գտնվում է հաստատված կառուցապատման կարգավորման պլանի/կառուցապատման մանրամասն պլանի տարածքում և դրա շինարարությունը 2020 թվականի օգոստոսի 18-ի դրությամբ ավարտված է։
3. Սույն հոդվածի նպատակների համար շինարարություն ավարտված օբյեկտ է համարվում այն ​​օբյեկտը, որի հիմնական կառուցվածքային համակարգի և արտաքին մասի շինարարական աշխատանքները, բացառությամբ երեսպատման և բարեկարգմանն աշխատանքների, ավարտված է։
4. Հետաքրքրված անձը օբյեկտը շահագործման ընդունելու նպատակով ​​շինարարության հանրային վերահսկողության մարմնին պետք է դիմի սույն հոդվածն ուժի մեջ մտնելուց հետո 2 տարվա ընթացքում։
5. Հետաքրքրված անձը օբյեկտը շահագործման ընդունելու նպատակով շինարարության հանրային վերահսկողության մարմնին ներկայացնում է դիմում։ Այս դիմումին պետք է կցված լինեն հետևյալ փաստաթղթերը՝
ա) օբյեկտի առկա վիճակն արտացոլող տեղագրական հատակագիծը,
բ) քաղվածք հանրային ռեեստրից և համապատասխան հողամասի չափագրական գծագիրը, որի վրա ցույց է տրված շահագործման ենթակա օբյեկտը,
գ) օբյեկտի ճարտարապետական ​​նախագիծը և օբյեկտի ներկայիս վիճակն արտացոլող չափագրական գծագիրը,
դ) օբյեկտի լուսանկարները,
ե) հավատարմագրված տեսչական մարմնի կողմից տրված, օբյեկտի կրող կառուցվածքների կայունությունը և սեյսմադիմացկունությունը հաստատող փորձագիտական ​​եզրակացությունը,
զ) անհրաժեշտության դեպքում՝ հավատարմագրված տեսչական մարմնի կողմից տրված փորձագիտական ​​եզրակացություն նախագծի վերաբերյալ,
է) օբյեկտի ներքին պլանավորման կամ հարդարման և բարելակարգման աշխատանքների խախտումով իրականացման դեպքում՝ համապատասխան անձանց համաձայնությունը,
ը) ավտոկայանատեղիների պարտադիր, համաձայնեցված ճարտարապետական ​​նախագծով նախատեսված քանակի (նման պարտավորության համաձայնեցված ճարտարապետական ​​նախագծի առկայության դեպքում), իսկ վերոնշյալ նախագծի բացակայության դեպքում՝ տվյալ օբյեկտի համար Վրաստանի օրենսդրությամբ նախատեսված ավտոկայանատեղիների քանակի բացակայության դեպքում՝ համապատասխան անձանց համաձայնությունը,
թ) օբյեկտում կազմակերպված տեխնոլոգիական սարքերի (վերելակներ, շարժասանդուղքներ և այլն) փորձարկման ակտերը։
6. Սույն հոդվածի 5-րդ մասի «է» և «ը» ենթակետերի նպատակների համար համապատասխան անձանց համաձայնության անհրաժեշտությունը և այդ անձանց շրջանակը որոշում է պետական ​​շինարարության վերահսկողության մարմինը։
7. Հետաքրքրված անձն իրավունք ունի սույն հոդվածի 5-րդ մասի «է» ենթակետով նախատեսված հարդարման և բարեկարգման աշխատանքներն իրականացնել քաղաք Թբիլիսիի մունիցիպալիտետի հետ համաձայնեցմամբ, սույն հոդվածն ուժի մեջ մտնելուց հետո 2 տարվա ընթացքում, ինչը լրացուցիչ շինարարական թույլտվություն չի պահանջում: Սույն մասով սահմանված իրականացվելիք աշխատանքները պետք է համապատասխանեն համաձայնեցված ճարտարապետական ​​նախագծի սկզբունքներին, իսկ շինարարական թույլտվության բացակայության դեպքում՝ հաստատված կառուցապատման կարգավորման պլանի/կառուցապատման մանրամասն պլանի տարածքում առկա մեկ այլ համաձայնեցված ճարտարապետական ​​նախագծի սկզբունքներին (նման նախագծի առկայության դեպքում):
8. Օբյեկտի (բացառությամբ անհատական ​​բնակելի շենքի) շահագործման  ընդունման գործընթացում սահմանափակ հնարավորություն ունեցող անձանց՝ այլ անձանց հետ հավասարության խթանման և խտրականության վերացման ապահովման համար պետք է նախատեսվի ողջամիտ հարմարեցման սկզբունքը:
9. Սույն հոդվածի 5-րդ մասով սահմանված փաստաթղթերը շինարարության հանրային վերահսկողության մարմնին ներկայացնելուց հետո նա հաստատում է խախտումով իրականացված շինարարությունը՝ իրականացված շինարարական աշխատանքների նախատեսմամբ։ Նա պարտավոր է սույն հոդվածի պահանջներին համապատասխան որոշում կայացնել օբյեկտը շահագործման   ընդունելու  կամ օբյեկտի շահագործման ընդունումը մերժելու վերաբերյալ: Շինարարության հանրային վերահսկողության մարմինը  սույն մասով նախատեսված որոշումը կայացնում է համապատասխան դիմումը իրեն ներկայացնելուց հետո, 6 ամսվա ընթացքում։ Նրա կողմից համապատասխան որոշում չկայացնելու դեպքում այս ժամկետը երկարաձգվում է 6 ամսով։ Շինարարության հանրային վերահսկողության մարմնի կողմից որոշում կայացնելու համար սահմանված ժամկետի խախտումը կհամարվի օբյեկտի շահագործման ընդունման վերաբերյալ վարչաիրավական ակտի հրապարակման մերժում՝ համաձայն Վրաստանի ընդհանուր վարչական օրենսգրքի 177-րդ հոդվածի 2-րդ մասի։ Այս ժամկետում նշված որոշումը չկայացնելը չի ​​սահմանափակում անձի իրավունքը՝ օբյեկտը շահագործման ընդունելու նպատակով կրկին դիմում ներկայացնելու շինարարության հանրային վերահսկողության մարմնին։
10. Սույն հոդվածի համաձայն օբյեկտի շահագործման ընդունումը չի նշանակում՝
ա) հարակից գոտու խախտմամբ կատարված աշխատանքների օրինականություն,
բ) հողամասի կառուցապատման ինտենսիվության գործակցի (k-2) ավելացման համար սահմանված գումարի վճարումից ազատում։
11. Մինչև օբյեկտը շահագործման ընդունելը, դրա անվտանգությունն ապահովելու կամ մասնավոր և հանրային շահերից ելնելով, ​​շինարարության հանրային վերահսկողության մարմինն իրավազոր է շահագրգիռ անձից պահանջել ներկայացնել լրացուցիչ փաստաթղթեր կամ կատարել համապատասխան պայմաններ, որոնք անմիջականորեն կապված են այս օբյեկտի շահագործման ընդունման հետ: Սույն մասի համաձայն պահանջված փաստաթղթերը չներկայացնելը կամ համապատասխան պայմանները չկատարելը կարող է հիմք հանդիսանալ օբյեկտի շահագործման ընդունումը մերժելու համար: 
12. Այն շինարարական իրավախախտը, ում մինչև սույն հոդվածի ուժի մեջ մտնելը պատասխանատվություն է նշանակվել քաղաք Թբիլիսիի մունիցիպալիտետի վարչական սահմաններում սույն օրենսգրքի 131-րդ և 132-րդ հոդվածներով և «Արտադրանքի անվտանգության և  ազատ շրջանառությանմասին» օրենսգրքի 44-րդ և 45-րդ հոդվածներով շինարարական խախտում կատարելու համար (բացառությամբ հողամասի կառուցապատման ինտենսիվության գործակցի (k-2) բարձրացման համար սահմանված գումարի չվճարման), և որը սույն հոդվածի ուժի մեջ մտնելու պահի դրությամբ չի վճարել տուգանքի/տույժի գումարը կամ այն ​​մասամբ է վճարել, ազատվում է տուգանքի/տույժի գումարը և(կամ) դրա չվճարված մասը վճարելու պարտավորությունից, իսկ այն շինարարական իրավախախտը, որը մինչև սույն հոդվածի ուժի մեջ մտնելը քաղաք Թբիլիսիի մունիցիպալիտետի վարչական սահմաններում կատարել է սույն օրենսգրքի 131-րդ և 132-րդ հոդվածներով և «Արտադրանքի անվտանգության և ապրանքների  ազատ շրջանառությանմասին» օրենսգրքի 44-րդ և 45-րդ հոդվածներով նախատեսված շինարարական իրավախախտում (բացառությամբ հողամասի կառուցապատման ինտենսիվության գործակցի (k-2) բարձրացման համար սահմանված գումարի չվճարման), և որի նկատմամբ շինարարական իրավախախտման վարույթը սկսված չէ կամ սկսված է, բայց որոշումը ընդունված չէ, ազատվում է սույն օրենսգրքի 131-րդ և 132-րդ հոդվածներով և «Արտադրանքի անվտանգության և ապրանքների  ազատ շրջանառության մասին» օրենսգրքի 44-րդ և 45-րդ հոդվածներով նախատեսված պարտավորությունից: 
13. Այն շինարարական իրավախախտը, որին մինչև սույն հոդվածի ուժի մեջ մտնելը, սույն օրենսգրքի 126-րդ հոդվածի 3-րդ մասի և «Արտադրանքի անվտանգության և  ազատ շրջանառության մասին» օրենսգրքի 26-րդ հոդվածի 4-րդ մասի համաձայն քաղաք Թբիլիսիի մունիցիպալիտետի վարչական սահմաններում շինարարական խախտում կատարելու համար նշանակվել է եռակի տուգանք, և նա չի վճարել այն կամ վճարել է մասնակիորեն, ինչպես նաև շինարարական իրավախախտը, որը ենթակա էր վերոնշյալ հոդվածներով սահմանված եռակի չափով տուգանքի նշանակման, և որի նկատմամբ սույն հոդվածի ուժի մեջ մտնելու պահին այն չի նշանակվել, ազատվում է եռակի տուգանքը կամ դրա չվճարված մասը վճարելու պարտավորությունից։ 
14. Շինարարության հանրային վերահսկողության մարմինը՝
ա) այն շինարարական իրավախախտի նկատմամբ, որի նկատմամբ մինչև սույն հոդվածն ուժի մեջ մտնելը պատասխատանվություն է նշանակվել քաղաք Թբիլիսիի մունիցիպալիտետի վարչական սահմաններում սույն հոդվածի 12-րդ և 13-րդ մասերով նախատեսված շինարարական գործունեության ոլորտում շինարարական իրավախախտում կատարելու համար, և որն այս մասն ուժի մեջ մտնելու պահի դրությամբ չի վճարել տուգանքի/տույժի գումարը կամ մասամբ է վճարել, ուժը կորցրած է հայտարարում որոշումը շինարարության իրավախախտին տուգանելու մասին կամ/և շինարարության իրավախախտին տույժ նշանակելու մասին, 
բ) այն շինարարական իրավախախտի նկատմամբ, որը սույն հոդվածն ուժի մեջ մտնելու պահի դրությամբ կատարել է սույն հոդվածի 12-րդ և 13-րդ մասերով նախատեսված շինարարական գործունեության ոլորտում շինարարական իրավախախտում, և որի նկատմամբ շինարարական իրավախախտման հարցով վարույթ չի հարուցվել, չի սկսի համապատասխան գործի վարույթ, իսկ եթե շինարարական իրավախախտման գործի վարույթը սկսվել է, բայց որոշումը չի ընդունվել, որոշում է կայացնում սկսված շինարարական իրավախախտման գործը դադարեցնելու մասին։ 
15. Սույն հոդվածի 12-րդ–14-րդ մասերը կիրառվում են միայն այն անձի նկատմամբ, որն օրենքի խախտմամբ, շինարարական գործունեություն է իրականացրել այն օբյեկտի վրա, որը շահագործման կընդունվի սույն հոդվածի համաձայն։
16. Սույն հոդվածի գործողությունը չի տարածվում՝
ա) V դասի շենք-շինության վրա,
բ) «Մշակութային ժառանգության մասին» Վրաստանի օրենքով սահմանված անշարժ հուշարձանի վրա,
գ) այն սուբյեկտի վրա, որի գործունեությունը, համաձայն «Բնապահպանական գնահատման օրենսգրքի», ենթակա է շրջակա միջավայրի վրա ազդեցության գնահատման,
դ) այն սուբյեկտի վրա, որն իրականացնում է «Բնապահպանական տեխնիկական կանոնակարգերի հաստատման մասին» Վրաստանի կառավարության որոշմամբ նախատեսված գործունեություն։
17. Սույն հոդվածի նպատակների համար շահագրգիռ կողմ կարող է լինել սկզբնական սեփականատերը/պատվիրատուն, ինչպես նաև ցանկացած այլ շահագրգիռ անձ, որի օրինական շահագրգռվածությունը հաստատվում է ինչպես անհատապես, այնպես էլ ընդհանուր /համատեղ շահի տեսքով։
2021 թվականի հուլիսի 12-ի Վրաստանի №722 օրենք – կայք, 14.07.2021թ.
Հոդված 1414. Անհատական ​​բնակելի տան շինարարության ընթացքում սահմանված կարգով փուլային արձանագրություն չներկայացնելու համար պատասխանատվությունից ազատելը
1. Այն շինարարական իրավախախտը, որին մինչև սույն հոդվածի ուժի մեջ մտնելը նշանակվել է անհատական ​​բնակելի տան շինարարության ժամանակ շինարարության հանրային վերահսկողության համապատասխան մարմնին փուլային արձանագրություն չներկայացնելու համար և սույն հոդվածն ուժի մեջ մտնելու պահի դրությամբ չի վճարել տուգանքի/տույժի գումարը կամ այն ​​մասամբ է վճարել, ազատվում է տուգանքի/տույժի գումարը և(կամ) դրա չվճարված մասը վճարելու պարտավորությունից: Պատասխանատվությունից ազատվում է նաև այն շինարարական իրավախախտը,  որն անհատական ​​բնակելի տան շինարարության ընթացքում փուլային արձանագրություն չի ներկայացրել շինարարության հանրային վերահսկողության համապատասխան մարմնին և որի նկատմամբ շինարարական իրավախախտման վարույթ չի սկսվել կամ շինարարական իրավախախտման վարույթը սկսվել է, բայց որոշում չի ընդունվել։ 
2. Շինարարության հանրային ​​վերահսկողության մարմինը՝
ա) այն շինարարական իրավախախտի նկատմամբ, որին մինչև սույն հոդվածի ուժի մեջ մտնելը պատասխանատվություն է նշանակվել շինարարական գործունեության ոլորտում սույն հոդվածի առաջին մասով նախատեսված շինարարական իրավախախտում կատարելու համար և սույն հոդվածն ուժի մեջ մտնելու պահին չի վճարել տուգանքը կամ այն ​​մասամբ է վճարել, ուժը կորցրած է հայտարարում որոշումը շինարարության իրավախախտին տուգանելու և(կամ) իրավախախտի նկատմամբ տույժ նշանակելու մասին, 
բ) այն շինարարական իրավախախտի նկատմամբ, որը սույն հոդվածի ուժի մեջ մտնելու պահի դրությամբ կատարել է սույն հոդվածի առաջին մասով նախատեսված շինարարական իրավախախտում, և որի նկատմամբ շինարարական իրավախախտման գործի վարույթ չի սկսվել, չի սկսի համապատասխան գործի վարույթ,  իսկ եթե շինարարական իրավախախտման գործի վարույթը սկսվել է, բայց որոշումը չի ընդունվել, որոշում է կայացնում հարուցված շինարարական իրավախախտման գործի վարույթը դադարեցնելու մասին։
2021 թվականի նոյեմբերի 2-ի Վրաստանի № 964 օրենք – կայք, 05.11.2021թ.
Հոդված 1415. Շենք-շինության շինարարության ընթացքում փուլային արձանագրությունը սահմանված կարգով չներկայացնելու համար պատասխանատվությունից ժամանակավոր ազատելու կարգը
1. Շենք-շինության շինարարության ընթացքում ​​շինարարության վերահսկողության համապատասխան մարմնին փուլային արձանագրությունը սահմանված կարգով չներկայացնելու համար շինարարական իրավախախտին մինչև 2025 թվականի դեկտեմբերի 31-ը չի նշանակվի սույն օրենսգրքի 132-րդ հոդվածով նախատեսված պատասխանատվություն։ 
2. Այն շինարարական իրավախախտը, որի նկատմամբ մինչև 2024 թվականի հունվարի 1-ը պատասխանատվություն է նշանակվել շենք-շինության շինարարության ընթացքում շինարարության հանրային վերահսկողության համապատասխան մարմնին փուլային արձանագրությունը համապատասխան կարգով չներկայացնելու համար,  և նա մինչև 2024 թվականի հունվարի 1-ը չի վճարել տուգանքի/տույժի գումարը կամ այն ​​մասամբ է վճարել, ազատվում է տուգանքի/տույժի գումարը և(կամ) դրա չվճարված մասը վճարելու պարտավորությունից։ Պատասխանատվությունից ազատվում է նաև այն շինարարական իրավախախտը, որը շենք-շինության շինարարության ընթացքում ​​շինարարության համապատասխան հանրային վերահսկողության մարմնին չի ներկայացրել փուլային արձանագրություն, և որի նկատմամբ շինարարական իրավախախտման գործի վարույթ չի սկսվել կամ շինարարական իրավախախտման գործի վարույթը սկսվել է, բայց որոշում չի կայացվել։ 
3. Շինարարության հանրային ​​վերահսկողության մարմինը՝
ա) այն շինարարական իրավախախտի  նկատմամբ, որին մինչև 2024 թվականի հունվարի 1-ը պատասխանատվություն է նշանակվել շինարարական գործունեության ոլորտում սույն հոդվածի առաջին մասով նախատեսված շինարարական իրավախախտում կատարելու համար,  և   մինչև 2024 թվականի հունվարի 1-ը    նա չի վճարել տուգանքի/տույժի գումարը կամ այն ​​մասամբ է վճարել, ուժը կորցրած է հայտարարում որոշումը շինարարական իրավախախտին տուգանելու   կամ/և իրավախախտի նկատմամբ տույժ նշանակելու մասին, 
բ) այն շինարարական իրավախախտի նկատմամբ, որը մինչև 2024 թվականի հունվարի 1-ը կատարել է սույն հոդվածի առաջին մասով նախատեսված շինարարական իրավախախտում, և որի նկատմամբ շինարարական իրավախախտման գործի վարույթ չի սկսվել, չի սկսի համապատասխան գործի վարույթ, իսկ եթե շինարարական խախտման գործի վարույթ սկսվել է, բայց որոշում չի ընդունվել, որոշում է կայացնում սկսված շինարարական իրավախախտման վարույթը դադարեցնելու մասին:  
2021 թվականի նոյեմբերի 2-ի Վրաստանի №964 օրենք – կայք, 05.11.2021թ․
2022 թվականի ապրիլի 12-ի Վրաստանի №1486 օրենք – կայք, 19.04.2022թ․
2023 թվականի դեկտեմբերի 13- ի Վրաստանի №3899 օրենք – կայք, 25.12.2023թ․

Հոդված 1416. Մինչև 2027 թվականի հունվարի 1-ը պետական/մունիցիպալ նպատակային ծրագրի շրջանակներում քաղաք Բաթումիի մունիցիպալիտետի վարչական սահմաններում գտնվող բազմաբնակարան և(կամ) բազմաֆունկցիոնալ վթարային բնակելի տները քանդելու և դրանց փոխարեն նոր, բազմաբնակարան բնակելի և(կամ) բազմաֆունկցիոնալ տների շինարարությանը նպաստող ժամանակավոր միջոցառումները 
1. Եթե քաղաք Բաթումիի մունիցիպալիտետի վարչական սահմաններում գտնվող բազմաբնակարան և(կամ) բազմաֆունկցիոնալ բնակելի տները գտնվում են վթարային վիճակում և ենթակա չեն ամրացման, ինչը հաստատված է համապատասխան փորձագիտական ​​​​եզրակացությամբ, որի համաձայն այդ տների գոյությունը սպառնալիք է ստեղծում մարդու առողջությանը և(կամ) կյանքին, նման տները ենթակա են ապամոնտաժման, իսկ դրանց փոխարեն պետական/մունիցիպալ նպատակային ծրագրի շրջանակներում, Խորհրդատվական խորհրդի դրական առաջարկության դեպքում, քաղաք Բաթումիի մունիցիպալիտետի քաղաքապետի որոշմամբ, նոր, բազմաբնակարան բնակելի և(կամ) բազմաֆունկցիոնալ տների շինարարությանն աջակցող ժամանակավոր միջոցառումների տեսքով հնարավոր է առանց կառուցապատման մանրամասն պլանի իրականացվել հողամասի կառուցապատման առավելագույն գործակցի և(կամ) կառուցապատման ինտենսիվության առավելագույն գործակցի սահմանային ցուցանիշների գերազանցում, ինչպես նաև Վրաստանի օրենսդրությամբ սահմանված պահանջներով (շենք-շինության  առավելագույն բարձրություն, ֆունկցիոնալ գոտի և դրա կանոնակարգեր, հաստատված կառուցապատման կարգավորման պլանի հատակագծային առաջադրանքով/կառուցապատման կարգավորման պլանով նախատեսված պահանջներ, շինարարության համար հողամասի օգտագործման պայմաններով նախատեսված պահանջներ, ճարտարապետական-շինարարական նախագծով նախատեսված պահանջներ, տրանսպորտային և կանաչապատման կանոնակարգեր, հարակից գոտիների և շենք-շինությունների տեղադրման կարգ, ավտոկայանատեղիների քանակ և այլ պահանջներ, բացառությամբ մշակութային ժառանգության պահպանության մասին օրենսդրությամբ սահմանված կանոնակարգերի) սահմանված պայմաններից տարբերվող պայմաններով հաստատել շինարարական փաստաթղթեր կամ կատարել դրանցում փոփոխություններ։ Բացի այդ, ժամանակավոր աջակցության միջոցառումների փոխհատուցման համար կարող են օգտագործվել այլ միջոցառումներ: 
2. Սույն հոդվածի 1-ին մասով նախատեսված ժամանակավոր աջակցության միջոցառումները կարող են կիրառվել, եթե դրանք չեն հակասում հանրային շահերին և չեն հանգեցնում մարդկանց կենսապայմանների և աշխատանքային միջավայրի սանիտարահիգիենիկ վիճակի վատթարացման։ Ինչպես նաև, պետք է նախատեսվեն քաղաքաշինական գեղագիտական ​​պարամետրերը և առկա ինժեներական, տրանսպորտային և կանաչ ենթակառուցվածքների արդյունավետ պահպանման/բարելավման պայմանները։
3. Քաղաք Բաթումիի մունիցիպալիտետի քաղաքապետը սույն հոդվածի 1-ին մասով նախատեսված ժամանակավոր աջակցության միջոցառումների կիրառման վերաբերյալ որոշումը կայացնում է միայն Խորհրդատվական խորհրդի դրական առաջարկության դեպքում։ Խորհրդատվական խորհրդի գործունեության կարգը հաստատում է քաղաք Բաթումիի մունիցիպալիտետի սակրեբուլոն, իսկ Խորհրդատվական խորհրդի կազմը որոշում է քաղաք Բաթումիի մունիցիպալիտետի քաղաքապետը։
2022 թվականի հունիսի 23-ի Վրաստանի 1712 օրենք – կայք, 05.07.2022
Հոդված 1417. Քաղաք Բաթումիի մունիցիպալիտետի վարչական սահմաններում թույլտվության պայմանների խախտմամբ իրականացված շինարարությունը շահագործման ընդունելու ժամանակավոր կարգը
1. Շինարարության հանրային վերահսկողության մարմինն իրավազոր է շահագործման ընդունել քաղաք Բաթումիի մունիցիպալիտետի վարչական սահմաններում շինարարությունն ավարտված շենք-շինությունը, այդ թվում, շենք-շինությունների համալիրի ինքնուրույն գործող շինարարությունն ավարտված օբյեկտը (այսուհետ՝ օբյեկտ), որի համար տրվել է շինարարության թույլտվություն, և որի շինարարությունը իրականացվել է համաձայնեցված ճարտարապետական ​​նախագծի խախտմամբ (այդ թվում, կառուցապատման կանոնակարգի պարամետրերի փոփոխությամբ, ֆունկցիոնալ գոտիավորման խախտմամբ) կամ անհամապատասխան հողամասի վրա։ Սույն մասը տարածվում է նաև այն օբյեկտի վրա, որի համար շինարարության թույլտվություն չի տրամադրվել, չնայած դրա շինարարությունն իրականացվել է հաստատված կառուցապատման կարգավորման պլանի/կառուցապատման մանրամասն պլանի տարածքում, ինչպես նաև մասնավոր սեփականության հողամասում գտնվող անհատական ​​բնակելի շենքի վրա (բացառությամբ առևտրային նշանակման օբյեկտի և քաղաք Բաթումիի մունիցիպալիտետի սակրեբուլոյի կողմից սույն հոդվածն ուժի մեջ մտնելուց հետո սահմանված ​​տարածքում կառուցված օբյեկտի), որի բնութագրերը չեն գերազանցում II դասի շենք-շինության բնութագրերը, և որի շինարարությունն իրականացվել է առանց շինարարության թույլտվության կամ շինարարության ծանուցման։ 
2. Շահագործման ընդունումը վերաբերում է այն օբյեկտին, որի համար շինարարության թույլտվություն է տրվել քաղաք Բաթումիի մունիցիպալիտետի վարչական սահմաններում, և որի շինարարությունն ավարտվել է 2022 թվականի սեպտեմբերի 26-ի դրությամբ, ինչպես նաև այն օբյեկտին, որի համար շինարարության թույլտվություն չի տրվել, չնայած այն գտնվում է հաստատված կառուցապատման կարգավորման պլանի/կառուցապատման մանրամասն զարգացման պլանի տարածքում, և դրա շինարարությունը 2022 թվականի սեպտեմբերի 26-ի դրությամբ ավարտված է: Շահագործման ընդունումը վերաբերում է նաև մասնավոր սեփականության հողամասում գտնվող անհատական ​​բնակելի շենքին (բացառությամբ առևտրային նշանակման օբյեկտի և քաղաք Բաթումիի մունիցիպալիտետի սակրեբուլոյի կողմից սույն հոդվածն ուժի մեջ մտնելուց հետո սահմանված ​​տարածքում կառուցված օբյեկտի), որի բնութագրերը չեն գերազանցում II դասի շենք-շինության բնութագրերը, որի համար շինարարության թույլտվություն չի տրվել, և որի շինարարությունը 2022 թվականի սեպտեմբերի 26-ի դրությամբ ավարտված է:
3. Սույն հոդվածի նպատակների համար շինարարությունն ավարտված օբյեկտ է համարվում այն ​​օբյեկտը, որի հիմնական կառուցվածքային համակարգի և արտաքին մասի շինարարական աշխատանքները, բացառությամբ երեսպատման և բարեկարգման աշխատանքների, ավարտված են:
4. Հետաքրքրված անձը օբյեկտը շահագործման հանձնելու նպատակով պետք է դիմի ​​շինարարության հանրային վերահսկողության մարմնին ՝ սույն հոդվածն ուժի մեջ մտնելուց հետո, 2 տարվա ընթացքում։
5. Հետաքրքրված անձը օբյեկտը շահագործման ընդունելու նպատակով շինարարության հանրային վերահսկողության մարմնին դիմում է ներկայացնում։ Այդ դիմումին կցվում են հետևյալ փաստաթղթերը՝
ա) օբյեկտի առկա վիճակն արտացոլող տեղագրական հատակագիծը,
բ) քաղվածք հանրային ռեեստրից և համապատասխան հողամասի չափագրման գծագիրը, որի վրա նշված է շահագործման ենթակա օբյեկտը,
գ) օբյեկտի ճարտարապետական ​​նախագիծը և օբյեկտի առկա վիճակն արտացոլող չափագրման գծագիրը,
դ) օբյեկտի լուսանկարները,
ե) հավատարմագրված տեսչական մարմնի կողմից տրված, օբյեկտի կրող կառույցների կայունությունը և սեյսմադիմացկունությունը հաստատող փորձագիտական ​​եզրակացությունը,
զ) անհրաժեշտության դեպքում՝ նախագծի վերաբերյալ հավատարմագրված տեսչական մարմնի կողմից տրված փորձագիտական ​​եզրակացությունը,
է) օբյեկտի ներքին պլանավորման կամ երեսպատման և բարեկարգման աշխատանքների խախտման դեպքում՝ համապատասխան անձանց համաձայնությունը,
ը) ավտոկայանատեղիների պարտադիր, համաձայնեցված ճարտարապետական ​​նախագծով նախատեսված քանակի (նման պարտավորության համաձայնեցված ճարտարապետական ​​նախագծով առկայության դեպքում), իսկ նշված նախագծի բացակայության դեպքում՝ տվյալ օբյեկտի համար Վրաստանի օրենսդրությամբ նախատեսված ավտոկայանատեղիների քանակի բացակայության դեպքում՝ համապատասխան անձանց համաձայնությունը,
թ) օբյեկտում կազմակերպված տեխնոլոգիական սարքերի (վերելակներ, շարժասանդուղքներ և այլն) փորձարկման ակտերը,
ժ) այն առևտրային օբյեկտի դեպքում, որի բնութագրերը գերազանցում են II դասի շենք-շինության բնութագրերը՝ եզրակացություն համապատասխան շինարարական թույլտվության տրամադրման պահին գործող հրդեհային անվտանգության պահանջներին համապատասխանության վերաբերյալ։
6. Սույն հոդվածի 5-րդ մասի «է» և «ժ» ենթակետերի նպատակների համար համապատասխան անձանց համաձայնության անհրաժեշտությունը և այդ անձանց շրջանակը սահմանում է ​​շինարարական հանրային վերահսկողության մարմինը։ 
7. Հետաքրքրված անձն իրավունք ունի սույն հոդվածի 5-րդ մասի «է» ենթակետով նախատեսված երեսպատման և բարեկարգման աշխատանքներն իրականացնել քաղաք Բաթումիի քաղաքապետարանի հետ համաձայնեցնելով, սույն հոդվածն ուժի մեջ մտնելուց հետո, 2 տարվա ընթացքում, ինչը լրացուցիչ շինարարության թույլտվություն չի պահանջում։ Սույն մասով սահմանված իրականացվելիք աշխատանքները պետք է համապատասխանեն համաձայնեցված ճարտարապետական նախագծի սկզբունքներին, իսկ շինարարության թույլտվության բացակայության դեպքում՝ հաստատված կառուցապատման կարգավորման պլանի/կառուցապատման մանրամասն պլանի տարածքում առկա այլ համաձայնեցված ճարտարապետական նախագծի սկզբունքներին (նման նախագծի առկայության դեպքում)։
8. Օբյեկտը (բացառությամբ անհատական բնակելի տան) շահագործման ընդունման գործընթացում սահմանափակ հնարավորություն ունեցող անձանց այլ անձանց հետ հավասարության   խթանումն ու խտրականության վերացումն ապահովելու համար պետք է նախատեսվի ողջամիտ հարմարեցման սկզբունքը։ 
9. Սույն հոդվածի 5-րդ մասով սահմանված փաստաթղթերը շինարարության հանրային վերահսկողության մարմնին ներկայացնելուց հետո  նա հաստատում է խախտումներով իրականացված շինարարությունը՝  կատարված շինարարական աշխատանքների նախատեսմամբ։ Նա պարտավոր է համաձայն սույն հոդվածի պահանջների որոշում կայացնել օբյեկտը շահագործման ընդունելու կամ օբյեկտի շահագործման ընդունումը մերժելու վերաբերյալ։ Շինարարության հանրային վերահսկողության մարմինը սույն մասով նախատեսված որոշումը կայացնում է համապատասխան դիմումը իրեն ներկայացնելուց հետո, 6 ամսվա ընթացքում։ Նրա կողմից համապատասխան որոշում չկայացնելու դեպքում այս ժամկետը երկարաձգվում է 6 ամսով։ Շինարարության հանրային վերահսկողության մարմինն իրավազոր է սույն մասով նշված 6 ամսվա ընթացքում ոչ ավելի, քան երկու անգամ սահմանել համապատասխան թերություն, տեղեկացնել դրա մասին դիմումատուին և նրան սահմանել ժամկետ նշված թերության վերացման համար։ Շինարարության հանրային վերահսկողության մարմնի կողմից որոշում կայացնելու համար սահմանված ժամկետի խախտումը կհամարվի օբյեկտի շահագործման ընդունման վերաբերյալ վարչաիրավական ակտը հրապարակելու մերժում՝ համաձայն Վրաստանի ընդհանուր վարչական օրենսգրքի 177-րդ հոդվածի 2-րդ մասի: Նշված ժամկետում տվյալ որոշումը չկայացնելը չի ​​սահմանափակում անձի իրավունքը՝ օբյեկտի շահագործման հանձնման նպատակով կրկին դիմում ներկայացնելու շինարարության հանրային վերահսկողության մարմին:
10. Սույն հոդվածի համաձայն օբյեկտի շահագործման ընդունումը չի նշանակում՝
ա) հարակից գոտու խախտմամբ կատարված աշխատանքների օրինականություն,
բ) հողամասի կառուցապատման ինտենսիվության գործակցի (k-2) ավելացման համար սահմանված գումարի վճարումից ազատում:
11. Մինչև օբյեկտի շահագործման ընդունումը, դրա անվտանգությունն ապահովելու համար կամ մասնավոր և հանրային շահերի շահերից ելնելով, շինարարության հանրային վերահսկողության մարմինն իրավազոր է շահագրգիռ անձից պահանջել լրացուցիչ փաստաթղթեր ներկայացնել կամ կատարել այդ օբյեկտի շահագործման ընդունման հետ անմիջականորեն կապված համապատասխան պայմանները: Սույն մասի համաձայն պահանջված փաստաթղթերը չներկայացնելը կամ  համապատասխան պայմանները չկատարելը կարող են հիմք հանդիսանալ օբյեկտի շահագործման ընդունումը մերժելու համար: 
12. Այն շինարարական իրավախախտը, որին մինչև սույն հոդվածի ուժի մեջ մտնելը պատասխանատվություն է նշանակվել քաղաք Բաթումիի մունիցիպալիտետի վարչական սահմաններում սույն օրենսգրքի 130-րդ–132-րդ հոդվածներով և «Արտադրանքի անվտանգության և  ազատ շրջանառությանմասին» օրենսգրքի 43-րդ–45-րդ հոդվածներով նախատեսված շինարարական իրավախախտում կատարելու համար (բացառությամբ հողամասի կառուցապատման ինտենսիվության գործակցի (k-2) ավելացման համար սահմանված գումարը չվճարելու դեպքերի), և որը սույն հոդվածը ուժի մեջ մտնելու պահի դրությամբ տուգանքի/տույժի գումարը չի վճարել կամ մասամբ է վճարել, ազատվում է տուգանքի/տույժի գումարի և(կամ) դրա չվճարված մասը վճարելու պարտավորությունից, իսկ այն շինարարական իրավախախտը, որը սույն հոդվածի ուժի մեջ մտնելու պահի դրությամբ քաղաք Բաթումիի մունիցիպալիտետի վարչական սահմաններում սույն օրենսգրքի 130-րդ–132-րդ հոդվածներով և «Արտադրանքի անվտանգության և  ազատ շրջանառությանմասին» օրենսգրքի 43-րդ–45-րդ հոդվածներով նախատեսված շինարարական իրավախախտում է կատարել (բացառությամբ հողամասի կառուցապատման ինտենսիվության գործակցի (k-2) ավելացման համար շինարարական իրավախախտում կատարելու), և որի նկատմամբ շինարարական իրավախախտումների վարույթ չի հարուցվել կամ հարուցվել է, բայց որոշում չի ընդունվել, ազատվում է սույն օրենսգրքի 130-րդ–132-րդ հոդվածներով և «Արտադրանքի անվտանգության և ազատ շրջանառության օրենսգրքի» 43-րդ–45-րդ հոդվածներով նախատեսված պատասխանատվությունից։
13. Այն շինարարական իրավախախտը, որը մինչև սույն հոդվածի ուժի մեջ մտնելը, սույն օրենսգրքի 126-րդ հոդվածի 3-րդ մասի և «Արտադրանքի անվտանգության և ազատ շրջանառության օրենսգրքի» 26-րդ հոդվածի 4-րդ մասի, քաղաք Բաթումիի մունիցիպալիտետի վարչական սահմաններում շինարարական իրավախախտում կատարելու համար ենթարկվել է եռակի տուգանքի, և նա չի վճարել այն կամ վճարել է մասնակիորեն, ինչպես նաև այն շինարարական իրավախախտը, որը ենթակա էր վերոնշյալ հոդվածներով սահմանված եռակի չափի տուգանքի նշանակման,  և որի նկատմամբ այն չի կիրառվել սույն հոդվածի ուժի մեջ մտնելու պահին, ազատվում է եռակի տուգանքը կամ դրա չվճարված մասը վճարելու պարտավորությունից։ 
14. Շինարարության հանրային վերահսկողության մարմինը՝
ա) այն շինարարական իրավախախտի նկատմամբ, որը մինչև սույն հոդվածի ուժի մեջ մտնելը պատասխանատու է եղել սույն հոդվածի 12-րդ և 13-րդ մասերով նախատեսված շինարարական գործունեության ոլորտում քաղաք Բաթումիի մունիցիպալիտետի վարչական սահմաններում շինարարական իրավախախտում կատարելու համար, և որը սույն մասն ուժի մեջ մտնելու պահին չի վճարել տուգանքի/տույժի գումարը կամ վճարել է այն մասնակիորեն, ուժը կորցրած է հայտարարում  շինարարական իրավախախտին տուգանելու մասին որոշումը և(կամ) շինարարության իրավավախտողին տույժ նշանակելու մասին որոշումը,  
բ) այն շինարարական իրավախախտի նկատմամբ, որը մինչև սույն հոդվածի ուժի մեջ մտնելը  սույն հոդվածի 12-րդ և 13-րդ մասերով նախատեսված շինարարական գործունեության ոլորտում կատարել է շինարարական իրավախախտում, և որի նկատմամբ չի սկսվել շինարարական իրավախախտման գործի վարույթ շինարարական իրավախախտի նկատմամբ, չի սկսվի համապատասխան գործի վարույթ, իսկ  եթե շինարարական իրավախախտման գործի վարույթ հարուցվել է, բայց որոշում չի ընդունվել, որոշում է կայացնում սկսված շինարարական իրավախախտման վարույթը դադարեցնելու մասին։
15. Սույն հոդվածի 12-րդ–14-րդ մասերը տարածվում են միայն այն անձի նկատմամբ, որն օրենքի խախտմամբ է իրականացրել շինարարական գործունեություն այն օբյեկտի վրա, որը շահագործման կընդունվի սույն հոդվածի համաձայն։
16. Սույն հոդվածի գործողությունը չի տարածվում.
ա) V դասի շենք-շինության վրա,
բ) «Մշակութային ժառանգության մասին» Վրաստանի օրենքով սահմանված անշարժ հուշարձանի վրա, 
գ) այն սուբյեկտի վրա, որի գործունեությունը, համաձայն «Բնապահպանական գնահատման օրենսգրքի» ենթակա է շրջակա միջավայրի վրա ազդեցության գնահատման,
դ) այն սուբյեկտի վրա, որն իրականացնում է «Բնապահպանական տեխնիկական կանոնակարգերի հաստատման մասին» Վրաստանի կառավարության որոշմամբ նախատեսված գործունեություն։
17. Սույն հոդվածի նպատակների համար հետաքրքրված անձ  կարող է լինել սկզբնական սեփականատերը/պատվիրատուն, ինչպես նաև ցանկացած այլ շահագրգիռ անձ, որի օրինական շահը հաստատվում է ինչպես անհատապես, այնպես էլ ընդհանուր/համատեղ շահի տեսքով։
2023 թվականի մայիսի 31-ի Վրաստանի №2990 օրենք – կայք, 16.06.2023թ.
Հոդված 1418. Առանց թույլտվության և(կամ) նախագծի խախտմամբ կառուցված անհատական ​​բնակելի տան և օժանդակ շենք-շինության կառուցման օրինականությունը
1. Մինչև 2023 թվականի դեկտեմբերի 1-ը ֆիզիկական անձի սեփականության մեջ գտնվող հողամասի վրա առանց թույլտվության և(կամ) նախագծի խախտմամբ կառուցված անհատական ​​բնակելի տունը՝ օժանդակ շենք-շինությամբ (դրա առկայության դեպքում), բացառությամբ սույն հոդվածի նպատակների համար Վրաստանի կառավարության կողմից սահմանված ​​աշխարհագրական տարածքներում և քաղաք Թբիլիսիի մունիցիպալիտետի վարչական սահմաններում գտնվող օբյեկտների, օրինականացման անհրաժեշտություն չունի և համարվում է օրինական։ 
2. Սույն հոդվածի առաջին մասի գործողությունը տարածվում է նաև այն հողամասի վրա գտնվող, մինչև 2023 թվականի դեկտեմբերի 1-ն առանց թույլտվության և(կամ) նախագծի խախտումով կառուցված բնակելի տան վրա՝ օժանդակ շենք-շինությունով (դրա առկայության դեպքում), որի նկատմամբ ֆիզիկական անձի սեփականության իրավունքը կգրանցվի համաձայն «Հողամասերի նկատմամբ իրավունքների համակարգված և պարբերաբար գրանցման և կադաստրային տվյալների կատարելագործման կարգի մասին» Վրաստանի օրենքի։ 
3. Սույն հոդվածի առաջին մասով նախատեսված դեպքում օբյեկտի՝ մինչև 2023 թվականի դեկտեմբերի 1-ը կառուցման փաստը հաստատվում է նույն գրանցման բլոկում գտնվող 2 հարակից կամ 3 ոչ հարակից հողամասերի սեփականատիրոջ/սեփականատերերի համաձայնությամբ կամ մունիցիպալիտետի կողմից տրված համապատասխան տեղեկությամբ, եթե հակառակ փաստ չի հաստատվում Հանրային ռեեստրի ազգային գործակալությունում պահվող տվյալներով կամ օրթոֆոտոով (աէրոֆոտո)։
4. Շինարարական իրավախախտման գործով վարչական վարույթի ընթացքում ​​շինարարության հանրային վերահսկողության մարմինը որոշում է կայացնում շինարարական խախտման գործը դադարեցնելու մասին, եթե օբյեկտի շինարարությունը սույն հոդվածի համաձայն համարվում է օրինական։ 
5. Սույն հոդվածի նպատակների համար անհատական ​​բնակելի տուն է համարվում առանձին կանգնած, ոչ ավելի, քան 3 վերգետնյա հարկ (բացառությամբ ձեղնահարկի) ունեցող անհատական սեփականության առարկան՝ բնակելի գործառույթ ունեցող շենքը, որը կարող է լինել 1 կառուցվածքային համակարգում միավորված  (փոխկապակցված) հարակից զետեղարանների ամբողջություն, որը ստեղծում է ծածկված տարածք և սահմանազատված է պատերով և(կամ) այլ սահմանազատող կառույցներով: Անհատական ​​բնակելի տուն է համարվում  նաև այն տունը, որը բաղկացած է ոչ ավելի, քան 2 անհատական ​​սեփականության առարկաներից:
6. Սույն հոդվածի գործողությունը չի տարածվում այն ​​շենք-շինության վրա, որի վթարայնության աստիճանը վտանգ է ներկայացնում մարդու կյանքին և(կամ) առողջությանը, ինչի հիման վրա իրավազոր մարմինը որոշում է կայացրել ապահովել շենք-շինության համապատասխանեցում շինարարական նորմերին կամ դրա ապամոնտաժում:
7. Սույն հոդվածի գործողությունը տարածվում է համապատասխան շինարարական իրավախախտում կատարելու համար սույն օրենսգրքի XV գլխի համաձայն նշանակված տուգանքի և տույժի վրա, որոնք վճարված չեն սույն հոդվածն ուժի մեջ մտնելու պահին:
8. Սույն հոդվածի գործողությունը ազդեցություն չի գործում առանց թույլտվության և(կամ) նախագծի խախտմամբ կառուցված օբյեկտի հետ կապված ընթացող քաղաքացիական և(կամ) քրեական դատավարության վրա։
9. Սույն հոդվածի առաջին մասով նախատեսված աշխարհագրական տարածքներում գտնվող անհատական ​​բնակելի շենքերը օրինական համարելու լրացուցիչ չափանիշները հաստատվում են Վրաստանի կառավարության որոշմամբ։
2023 թվականի դեկտեմբերի 15-ի Վրաստանի №4017 օրենք – կայք, 28.12.2023թ.
Հոդված 1419. Սույն օրենսգրքի 131-րդ և 132-րդ հոդվածներով նախատեսված որոշ շինարարական իրավախախտումների համար պատասխանատվությունից ազատելը
1. Այն շինարարական իրավախախտը, որին 2024 թվականի հունվարի 11-ից մինչև սույն հոդվածի ուժի մեջ մտնելը պատասխանատվության է նշանակվել սույն օրենսգրքի 131-րդ հոդվածի 11, 12, 21 և 31 մասերով և 132-րդ հոդվածի 11 մասի «գ» և «դ» ենթակետերով և 12 մասով նախատեսված շինարարական իրավախախտում կատարելու համար, և որը չի վճարել տուգանքի/տույժի գումարը կամ այն ​​վճարել է մասնակիորեն, ազատվում է տուգանքի/տույժի գումարը և(կամ) դրա չվճարված մասը վճարելու պարտավորությունից: Համապատասխան պատասխանատվությունից ազատվում է նաև այն շինարարական իրավախախտը, որի նկատմամբ 2024 թվականի հունվարի 11-ից մինչև սույն հոդվածի ուժի մեջ մտնելը սկսվել է շինարարական իրավախախտման գործի վարույթ՝ կապված սույն օրենսգրքի 131-րդ հոդվածի 11, 12, 21 և 31 մասերով և 132-րդ հոդվածի 11 մասի «գ» և «դ» ենթակետերով և 12 մասով նախատեսված շինարարական իրավախախտման հետ, սակայն որոշում չի ընդունվել։ 
2. Շինարարության պետական ​​վերահսկողության մարմինը՝
ա) այն շինարարական իրավախախտի նկատմամբ, որի նկատմամբ մինչև 2024 թվականի հուլիսի 1-ը պատասխանատվություն է նշանակվել  2024 թվականի հունվարի 11-ից մինչև 2024 թվականի հուլիսի 1-ը սույն օրենսգրքի 131-րդ հոդվածի 11, 12, 21 և 31 մասերով և 132-րդ հոդվածի 11 մասի «գ» և «դ» ենթակետերով և 12 մասով նախատեսված շինարարական իրավախախտում կատարելու համար, և որը մինչև 2024 թվականի հուլիսի 1-ը չի վճարել տուգանքի/տույժի գումարը կամ այն ​​մասամբ է վճարել, ուժը կորցրած է հայտարարում որոշումը շինարարության իրավախախտին տուգանելու և(կամ) շինարարության իրավախախտին տույժ նշանակելու մասին, 
բ) այն շինարարական իրավախախտի նկատմամբ, որի նկատմամբ 2024 թվականի հունվարի 11-ից մինչև 2024 թվականի հուլիսի 1-ը սկսվել է շինարարական իրավախախտման գործի վարույթ սույն օրենսգրքի 131-րդ հոդվածի 11, 12, 21 և 31 մասերով և 132-րդ հոդվածի 11 մասի «գ» և «դ» ենթակետերով և 12 մասով նախատեսված շինարարական իրավախախտում կատարելու համար, սակայն որոշում չի ընդունվել, որոշում է ընդունվում շինարարական իրավախախտման վերաբերյալ հարուցված վարույթը դադարեցնելու մասին։
3. Շինարարության ​​ հանրային վերահսկողության մարմինը այն անձի նկատմամբ, որը շինարարական իրավախախտում է կատարել, և որի նկատմամբ սույն հոդվածի համաձայն ուժը կորցրած է հայտարարվել որոշումը շինարարական իրավախախտին տուգանելու մասին և(կամ) շինարարական իրավախախտման համար տույժ գանձելու մասին   կամ կայացվել է շինարարական իրավախախտման վերաբերյալ վարույթը դադարեցնելու մասին որոշում, կիրականացնի սույն հոդվածի 112-րդ հոդվածի ծանոթությամբ նախատեսված միջոցառումներ։ 
2024 թվականի հունիսի 13-ի Վրաստանի №4279 օրենք – կայք, 27.06.2024թ.
Հոդված 142. Ընդունվելիք ենթաօրենսդրական նորմատիվ ակտեր
1. Սույն օրենսգրքի ուժի մեջ մտնելու կապակցությամբ Վրաստանի կառավարությունը պետք է ընդունի հետևյալ որոշումները՝
ա) «Տարածական պլանավորման և քաղաքաշինական պլանների մշակման կարգի մասին»,
բ) «Տարածքների օգտագործման և կառուցապատման կարգավորման հիմնական դրույթների մասին»,
գ) «Շինարարական թույլտվություններ տրամադրելու և շենք-շինությունները շահագործման ընդունելու կարգի և պայմանների մասին»,
դ) «Տարածական պլանավորման տեղեկատվական համակարգի մասին»,
ե) «Շինարարության կազմակերպման և շինարարության անվտանգության մասին»,
զ) «Վրաստանի տարածական պլանավորման վրա ազդող ենթակառուցվածքների և(կամ) այլ նմանատիպ շինարարական նախագծերի հայեցակարգային համապատասխանությունը որոշելու կարգի և պայմանների մասին»,
է) «Շինարարական արտադրանքի մասին տեխնիկական կանոնակարգերի հաստատման մասին»,
ը) (հանվել է՝ 20.12.2019, №5693),
թ) «Շինարարություն իրականացնող անձի կողմից շինարարության գործընթացը արտացոլող փաստաթղթերի կազմման կարգի մասին»,
ժ) «Շենք-շինությունների նկատմամբ ինսոլյացիայի նվազագույն պահանջների մասին»,
ժա) «Ճարտարապետների, ինժեներ-շինարարների և շինարարության տեխնիկական հսկողություն իրականացնող փորձագետների հավաստագրման կարգի մասին»,
ժբ) «Հավատարմագրված տեսչական մարմնի և հավաստագրված փորձագետի կողմից շինարարական օբյեկտի ստուգման կարգի և նրանց պատասխանատվության ապահովագրության մասին»,
ժգ) (հանվել է՝ 20.12.2019, №5693),
ժդ) «Թույլտվության փաստաթղթերի փորձագիտական ​​գնահատման և տեխնիկական վերահսկողության իրականացման ժամանակավոր կարգի մասին»։
2. Սույն հոդվածի առաջին մասի «ա»-«գ», «է» և «ժդ» ենթակետերով սահմանված ենթաօրենսդրական նորմատիվ ակտերն ընդունվեն մինչև 2019 թվականի հունիսի 3-ը։
3. Սույն հոդվածի առաջին մասի «ժա» ենթակետով սահմանված ենթաօրենսդրական նորմատիվ ակտն  ընդունվի մինչև 2021 թվականի դեկտեմբերի 30-ը։
4. Սույն հոդվածի առաջին մասի «ժա» ենթակետով սահմանված ենթաօրենսդրական նորմատիվ ակտն ընդունվի մինչև 2022 թվականի մարտի 1-ը։
5. Սույն հոդվածի առաջին մասի «թ» ենթակետով սահմանված ենթաօրենսդրական նորմատիվ ակտն ընդունվի մինչև 2020 թվականի ապրիլի 1-ը։
6. Սույն հոդվածի առաջին մասի «ե» և «զ» ենթակետերով սահմանված ենթաօրենսդրական նորմատիվ ակտերն  ընդունվեն մինչև 2020 թվականի մայիսի 1-ը։
7. Սույն հոդվածի առաջին մասի «ժբ» ենթակետով սահմանված ենթաօրենսդրական նորմատիվ ակտն ընդունվի մինչև 2022 թվականի մարտի 1-ը։
8. Սույն հոդվածի առաջին մասի «դ» ենթակետով սահմանված ենթաօրենսդրական նորմատիվ ակտն ընդունվի մինչև 2022 թվականի հունվարի 1-ը։ 
9. Սույն հոդվածի առաջին մասի «ե» ենթակետով սահմանված ենթաօրենսդրական ակտը մշակելիս նախատեսվեն Եվրոպական Միության 92/57/ EEC դիրեկտիվի պահանջները։
10. Սույն հոդվածի առաջին մասի «է» ենթակետով սահմանված ենթաօրենսդրական ակտը մշակելիս նախատեսվեն Եվրոպական Միության 305/2011 կանոնակարգով սահմանված պահանջները։
11. Վրաստանի կառավարությունը մինչև 2019 թվականի հունիսի 3-ն ապահովի համապատասխան նորմատիվ ակտերի համապատասխանությունը սույն օրենսգրքին։
12. Վրաստանի կառավարությունը մինչև 2019 թվականի հունիսի 1-ն ապահովի «Շենքերի էներգաարդյունավետության մասին» Վրաստանի օրենքի նախագծի ներկայացումը Վրաստանի խորհրդարան։
2019 թվականի մայիսի 30-ի Վրաստանի №4748 օրենք – կայք, 30.05.2019թ.
Հոդված 143. Անվավեր ճանաչված նորմատիվ ակտ
2019 թվականի հունիսի 3-ից ուժը կորցրած հայտարարվի «Տարածական պլանավորման և քաղաքաշինության հիմունքների մասին» Վրաստանի 2005 թվականի հունիսի 2-ի օրենքը (Վրաստանի օրենսդրական տեղեկատու, №30, 24.06.2005, հոդվ․186):
Հոդված 144. Օրենսգրքի ուժի մեջ մտնելը
1. Սույն օրենսգիրքը, բացառությամբ այս օրենսգրքի 1-ին–141-րդ հոդվածների, ուժի մեջ մտնի հրապարակման պահից:
2. Սույն օրենսգրքի 1-ին–13-րդ, 15-րդ–21-րդ, 23-րդ–139-րդ և 141-րդ հոդվածներն ուժի մեջ մտնեն 2019 թվականի հունիսի 3-ից։
3. Սույն օրենսգրքի 22-րդ հոդվածն ուժի մեջ մտնի 2020 թվականի մայիսի 1-ից։
4. Սույն օրենսգրքի 140-րդ հոդվածն ուժի մեջ մտնի 2022 թվականի հոկտեմբերի 1-ից։
5. Սույն օրենսգրքի 14-րդ հոդվածն ուժի մեջ մտնի 2022 թվականի հունվարի 1-ից։
6. Սույն օրենսգրքի 88-րդ հոդվածի առաջին մասի գործողությունը կասեցվի մինչև 2024 թվականի դեկտեմբերի 31-ը։
7. Սույն օրենսգրքի 140-րդ հոդվածի գործողությունը կասեցվի մինչև 2025 թվականի դեկտեմբերի 1-ը։
2019 թվականի դեկտեմբերի 20-ի Վրաստանի №5693 օրենք – կայք, 26.12.2019
2022 թվականի հոկտեմբերի 7-ի Վրաստանի №1896 օրենք – կայք, 10.10.2022
2024 թվականի մարտի 7-ի Վրաստանի №4080 օրենք – կայք, 14.03.2024


Վրաստանի նախագահ Գիորգի Մարգվելաշվիլի
Քութաիսի,
20 հուլիսի, 2018 թ․ 

